
ⵉⵙⵔⵙ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴰⴼⵔⴷⵉⵙ ⵏ ⵓⵃⵟⵟⵓ ⵏ ⵜⵎⴽⵜⵉⵜ ⴷ ⵜⵏⴽⵔⴰ ⵙ 

ⵓⵎⵣⵔⵓⵢ ⴰⵎⵖⵔⵉⴱⵉ ⵙ ⵜⵓⴳⵜ ⵉⵎⵓⵖⵍⵏ ⵏⵏⵙ ⴷ ⵡⴰⵏⵏⴰⵍ ⵏ ⵓⵙⵎⵀⵍ ⵏⵏⵙ ⴳ ⵜⴱⵔⵉⴷⵉⵏ ⴷ ⵉⴷⵍⵉⵙⵏ 

ⵉⵏⵎⵍⴰⵏⵏ ⵃⵎⴰ ⴰⴷ ⵜⵜⵓⵙⵎⵀⵍⵏ ⵉⵙⵖⵍⴰⴼ ⵏ ⵓⵏⴳⵎⴰⵎ ⵏ ⵓⵙⵓⵎⵓ ⴷ ⵓⵎⵙⴼⵔⵓ ⵏⵏⴰ ⴷ ⴷⴰⵔ ⴰⵣⴷⴰⵢ, ⴳ 

ⵓⵙⴰⵜⴰⵍ ⵏ ⵓⵙⵎⴰⵇⵇⵍ ⴰⵙⵜⵕⴰⵜⵉⵊⵉ ⵉⵙⵎⵣⴰⵣⴰⵍⵏ ⵉⵏⴳⵔ ⵎⴰⴷ ⵉⵜⵜⵓⵣⵎⴰⵔⵏ ⴳ ⵓⵣⵎⵣ ⵏⵏⵙ, ⴷ ⵎⴰⵙ 

ⵜ ⵉⵏⵏ ⵉⴽⴽⴰ ⵉⵇⵇⴰⵏ ⴷ ⴰⴷ ⵉⵜⵜⵢⴰⵙⴰⵢ ⵙⴳ ⵉⵙⵡⵓⴷⴷⵓⵜⵏ ⵉⴽⴰⴷⵉⵎⵉⵢⵏ ⴷ ⵉⵍⵓⵊⵉⵙⵜⵉⵢⵏ 

ⵉⵜⵜⵓⵙⵓⵖⵏⵏ ⴳ ⵉⴳⵉ ⵏⵏⵙ. 

ⵉⴷⴷⴰ ⴷ ⵓⵙⵔⵓⵙ ⴰⴷ ⴰⵎⴰⵏⴰⵡ ⵙ ⵓⵎⵙⴰⵙⴰ ⴰⴽⴷ ⵜⵎⵜⵜⴰ (69) ⵏ ⵓⵏⴳⵔⴰⵡ ⴰⴳⵯⵏⵙⴰⵏ ⵏ ⵓⵙⵇⵇⵉⵎ ⴷ 

ⴳ ⵓⵙⴰⵜⴰⵍ ⵏ ⵓⵙⵎⵀⵍ ⵏ ⵜⵡⵓⵔⵉⵡⵉⵏ ⵏ ⵜⵙⵇⵇⵉⵎⵜ ⵏ ⵓⴹⴼⴼⵓⵕ ⵏ ⵉⵙⵖⵍⴰⴼ ⵏ ⵓⵏⴳⵎⴰⵎ ⵏ ⵓⵙⵓⵎⵓ ⴷ 

ⵓⵎⵙⴼⵔⵓ ⴳ ⵎⴰⴷ ⵉⵥⵍⵉⵏ ⵙ ⵉⵙⵖⵍⴰⴼ ⵏⵏⴰ ⴷ ⴷⴰⵔ ⴰⵣⴷⴰⵢ ⵙ ⵓⵃⵟⵟⵓ ⵏ ⵜⵎⴽⵜⵉⵜ ⴷ ⵜⴰⵡⵉⵜ ⴳ 

ⵓⵎⵣⵔⵓⵢ. ⵉⴷⴷⵖ ⵉⵙⵖⴰⵡⵙⴰ ⵓⵙⴳⵓⵎ, ⵎⴽⴷⴰ ⵉⵙⵏⵎⵍ ⵓⵏⴳⵎⴰⵎ ⵏⵉⵜ, ⵙ ⵜⵖⵣⵏⵜ ⵏ ⵢⴰⵜ ⵜⵎⵢⴰⴷⴰⵙⵜ 

ⴷ ⵢⵓⵙⴰⵏ ⵉ ⵜⵖⵔⵉ ⵏ ⵓⵎⵣⵔⵓⵢ ⵏ ⵜⵕⵥⵉⵢⵉⵏ, ⵉⴷⴷⵖ ⵓⵔ ⵉⵜⵜⵡⴰⵣⵎⴰⵔ ⴰⴷ ⵜⵜⵓⴳⴰ ⵜⵡⵓⵔⵉ ⴳ 

ⵉⴱⴰⵔⴰⵣⵏ ⵏ ⵜⵎⴽⵜⵉⵜ ⴷ ⵓⵎⵣⵔⵓⵢ, ⵙ ⵓⵎⵢⴰⵙⵙⴰ ⵏⵏⵙ ⴰⴽⴷ ⵉⵣⵔⴼⴰⵏ ⵏ ⵓⴼⴳⴰⵏ, ⵖⴰⵙ ⴳ ⵎⴰⴷ ⵉⴳⴰⵏ 

ⴰⵜⵉⵇⵏⵉ, ⵎⴰⵛ ⵜⵙⵖⴰⵡⵙⴰ ⵙ ⵜⵓⵚⴽⴰ ⵏ ⵜⵡⵍⴰⴼⵜ ⵜⴰⵖⵣⵓⵔⴰⵏⵜ ⴷ ⵜⵎⵢⴰⵏⴰⵡⵜ ⵏⵏⴰ ⵎⵉ ⵎⵢⴰⵖⵏ ⵉⵎⵏⴰⴷⵏ 

(ⵉⵙⵔⵜⴰⵏⵏ, ⵓⵖⵔⵉⵎⵏ, ⵉⴷⵎⵙⴰⵏⵏ, ⵉⵏⴰⵎⵓⵏⵏ ⴷ ⵉⴷⵍⵙⴰⵏⵏ) ⴷⴰⵜ ⴰⵙⵡⵓⵜⵜⵓ ⵏ ⵉⵙⵓⵖⴰⴷ ⵏ ⵉⵎⴰⵍ ⵏⵏⴰ 

ⵉⵣⵎⵔ ⵓⵔⵣⵣⵓ ⴰⴽⴰⴷⵉⵎⵉ ⴰⴷ ⴼⵍⵍⴰⵙ ⵉⵙⴽⵔ ⵜⴰⵖⵓⵔⵉ ⵙ ⵜⴱⵔⵉⴷⵉⵏ ⴷ ⵜⵎⵢⴰⴷⴰⵙⵉⵏ 

ⵜⵉⵎⴰⵙⵙⴰⵏⵉⵏ ⵉⵏⴼⵔⵓⵏ ⵜⴰⵎⵙⵖⴰⵔⴰ, ⴷ ⵉⵖⵉⵢⵏ ⴰⴷ ⵉⵜⵜⵓⵙⵎⵀⵍ ⴳ ⵉⵙⵡⵉⵔⵏ ⵏ ⵜⴷⵉⵎⵓⵇⵕⴰⵜⵉⵜ ⴷ 

ⵉⵣⵔⴼⴰⵏ ⵏ ⵓⴼⴳⴰⵏ. 

ⴳ ⵓⵙⴰⵜⴰⵍ ⵏ ⵓⵙⵎⴰⴷ ⵏ ⵓⵙⵎⴽⵍ ⵏ ⵓⵏⴳⵎⴰⵎ ⵏ ⵓⵙⵓⵎⵓ ⴷ ⵓⵎⵙⴼⵔⵓⵏ ⵇⴰⵃ ⵜⵎⵙⵍⴰⵢⵉⵏ ⵜⵉⵙⵔⵜⴰⵏⵉⵏ ⴷ 

ⵜⵎⵣⵔⴰⵢⵉⵏ ⴷ ⵜⵣⵔⴼⴰⵏⵉⵏ, ⴷ ⴳ ⵓⵎⵏⴰⴹ ⵏ ⵓⵣⵣⴳⵉⵔ ⵏ ⵉⵙⵖⵍⴰⴼ ⵣⴷⵉⵏⵉⵏ ⵙ ⵜⵖⵔⵉ ⵏ ⵜⵎⵙⴰⵔⵉⵏ ⴷ 

ⵓⵙⵙⵓⴼⵖ ⵏ ⵉⵏⵓⵎⴰⴽ ⵏⵏⵙ ⵉⵙⵔⵜⴰⵏⵏ ⴷ ⵉⵣⵔⴼⴰⵏⵏ, ⵉⴷⴷⴰ ⴷ ⵓⵙⵔⵓⵙ ⵏ ⵓⴼⵔⴷⵉⵙ ⵏ ⵓⵃⵟⵟⵓ ⵏ ⵜⵎⴽⵜⵉⵜ 

ⴷ ⵜⵏⴽⵔⴰ ⵙ ⵓⵎⵣⵔⵓⵢ ⴰⵎⵖⵔⵉⴱⵉ ⵙ ⵜⵓⴳⵜ ⵉⵎⵓⵖⵍⵏ ⵏⵏⵙ ⵃⵎⴰ ⴰⴷ ⵉⵙⵡⵓⵔⵉ ⵅⴼ ⵓⵙⵎⵀⵍ ⵏ 

ⵜⵙⵏⵜⴰⵢⵉⵏ ⵉⵙⵓⵖⵏⵏ,  ⵏⵏⴰ ⵉⵖⵉⵢⵏ ⴰⴷ ⵉⵙⵙⵏⵜⵉ ⵙ ⵓⵎⵢⴰⵖ ⴰⴽⴷ ⵜⵓⴳⵜ ⵡⴰⵏⴰⵡⵏ ⵏ ⵓⵣⵎⵎⴻⵎ ⴰⵏⵉⵎⴰⵏ ⵏ 

ⵜⵎⵙⴰⵔⵉⵏ ⵜⵉⵎⵣⵔⴰⵢⵉⵏ ⵣⴷⵉⵏⵉⵏ ⵙ ⵜⵕⵥⵉⵢⵉⵏ ⵣⵡⴰⵔⵏⵉⵏ ⴷ ⵓⵔⵣⵣⵓ ⴷ ⵓⵎⵛⴰⵛⴽⴰ ⴼⵍⵍⴰⵙⵏⵜ, ⵙ 

ⵉⴳⵉ ⵏ ⵓⵙⵎⴷⵉ ⴰⵏⵉⵎⴰⵏ ⴷ ⵓⴷⵎⵙⴰⵏ ⵉ ⵡⴰⵎⵎⴰⵙⵏ ⵏ ⵜⵎⴽⵜⵉⵜ ⵣⵡⴰⵔ, ⵉⵍⵎⵎⴰ ⴰⵙⵔⵓⵙ ⵏ ⵜⵙⵏⵏⵉⵖⵉⵏ 

ⴷ ⵓⵏⵀⵍⵍⴰ ⵙ ⵍⴰⵕⵛⵉⴼ ⴷ ⵓⵙⵖⵓⴷⵓ ⵏ ⵓⵙⵖⵍⵍⴰ ⵏⵏⵙ. 

ⴳ ⵓⵣⵎⵣ ⵍⵍⵉ ⵖ ⵉⴳⴰ ⵓⴼⵔⴷⵉⵙ ⵏ ⵜⵎⴽⵜⵉⵜ ⴷ ⵓⵔⵣⵣⵓ ⴳ ⵓⵎⵣⵔⵓⵢ ⴰⵜⵔⴰⵔ ⵣⴷⵉⵏⵉⵏ ⵙ ⵉⵣⵔⴼⴰⵏ 

ⵏ ⵓⴼⴳⴰⵏ ⴰⵙⵢⴰⴼⴰ ⵓⵏⵣⵉⵍ ⵏ ⵉⴳⵉⵜⵏ ⵏ ⵓⵏⴳⵎⴰⵎ ⵏ ⵓⵙⵓⵎⵓ ⴷ ⵓⵎⵙⴼⵔⵓ ⴷ ⵓⵣⵣⵉⴳⵣ ⵏ ⵜⵡⵓⵔⵉⵡⵉⵏ ⵏ 

ⵜⵙⵇⵇⵉⵎⵜ ⵏ ⵓⴹⴼⴼⵓⵕ ⵏ ⵉⵙⵖⵍⴰⴼ ⵏ ⵓⵏⴳⵎⴰⵎ, ⵉⴳⴰ ⴰⵡⴷ ⵜⴰⴷⴰⵙⵉⵍⵜ ⵜⴰⵎⴰⵏⴰⵡⵜ ⴳ ⵓⵙⴰⴽⴰ ⴰⴷ, 

ⵉⴷⴷⵖ ⵙⵙⵓⵜⵔⵏ ⴳ ⵜⵡⵓⵔⵉ ⵏⵏⵙⵏ ⴰⵙⵎⵣⴰⵣⴰⵍ ⵉⵏⴳⵔ ⵎⴰⴷ ⵉⵜⵜⵡⴰⵄⴷⴰⵍⵏ ⵙ ⵜⵖⵜⴰⵙⵜ ⵜⴰⵙⵔⵜⴰⵏⵜ 

ⴷ ⵎⴰⴷ ⵉⵜⵜⵡⴰⵣⵎⴰⵔⵏ ⵙ ⵓⵔⵣⵣⵓ ⴰⴽⴰⴷⵉⵎⵉ ⵉⴽⵜⵓⵔⵏ ⵙ ⵉⵎⵏⵃⵓⵔⵏ ⵉⵣⵔⴼⴰⵏⵏ. ⴳ ⵓⵣⵎⵣ ⵍⵍⵉ ⵖ 

ⵉⴳⴰ ⵓⴼⵔⴷⵉⵙ ⵏ ⵓⵃⵟⵟⵓ ⵏ ⵜⵎⴽⵜⵉⵜ ⴰⵙⴰⵢⵔⴰⵔ ⵏ ⵓⵙⵡⵉⵏⴳⵎ ⴷ ⵓⵔⵣⵣⵓ ⴰⵎⵙⵖⴰⵔⵓ ⴳ ⵜⵎⵙⴰⵔⵉⵏ 

ⵏ ⵓⵎⵣⵔⵓⵢ ⴰⵜⵔⴰⵔ ⴷ ⵉⵏⵖⴰⵍⵏ ⵏⵏⵙ ⵏⵏⴰ ⵉⵖⵉⵢⵏ ⴰⴷ ⵜⵙⴱⵉⴹⵕ, ⵙ ⵢⴰⵜ ⵜⵡⵉⵍⴰ ⵜⵓⵙⵔⵉⴷⵜ ⵏⵉⵖ 

ⵜⴰⵔⵓⵙⵔⵉⴷⵜ, ⴰⵙⴷⵓⵙ ⵏ ⵓⵡⴰⵏⴽ ⵏ ⵓⵣⵔⴼ ⴷ ⵓⵙⵍⴳⵏ, ⵖⵉⵢⵏⵜ ⵙⴳ ⵜⵙⴳⴰ ⵢⴰⴹⵏⵉⵏ ⴰⴷ ⴳⵏⵜ 

ⵜⴰⴷⴰⵙⵉⵍⵜ ⵏ ⵓⵥⵓ ⵏ ⵜⵎⵙⴽⵔⵜ ⵜⴰⴷⵉⵎⵓⵇⵕⴰⵟⵉⵜ ⴷ ⵜⵎⵢⴰⴳⴰⵏⵜ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵓⵡⴰⵏⴽ ⴷ 

ⵡⴰⵎⵓⵏ. 

 



5 
 

 

ⵉⵙⴷⴷⵉⴷ ⵓⵏⴳⵎⴰⵎ ⵏ ⵓⵙⵓⵎⵓ ⴷ ⵓⵎⵙⴼⵔⵓ ⵅⴼ ⵓⵙⵓⵖⵏ ⵏ ⵜⵖⵔⵉ ⵜⴰⵎⵙⵖⴰⵔⵓⵜ ⵏ ⵇⴰⵃ ⵜⵎⵙⴰⵔⵉⵏ 

ⵜⵉⵙⵔⵜⴰⵏⵉⵏ ⴷ ⵜⵣⵔⴼⴰⵏⵉⵏ ⵏⵏⴰ ⴷ ⵉⴷⴷⴰⵏ ⴹⴰⵕⴰⵜ ⵎⴰⴷ ⵢⵓⵎⵥ ⵍⵎⵖⵔⵉⴱ ⵜⴰⵙⵉⵎⴰⵏⵜ ⵏⵏⵙ. ⵉⵙⵖⴹⴼ 

ⴳ ⵜⴰⵏⴰⴹⵜ ⵏⵏⵙ ⵜⴰⴳⵉⵔⴰⵏⵜ ⵎⴰⵙ “ⵎⵢⴰⵏⴰⵡⵏⵜ ⵜⵖⵓⵔⵉⵡⵉⵏ ⴷ ⵉⴱⴹⵉⵢⵏ ⵉⵜⵜⵓⵎⴷⵉⵡⵍⵏ ⵅⴼ ⵜⵎⵙⴰⵔⵉⵏ 

ⵣⴷⵉⵏⵉⵏ ⵙ ⵜⵕⵥⵉⵢⵉⵏ, ⵎⵣⵉⵔⵉⵢⵏ ⴳ ⵜⵉⴽⴽⴰⵍ ⵢⴰⴹⵏⵉⵏ, ⵎⴽⴷⴰ ⵉⴳⴰ ⵡⴰⴷⴷⴰⴷ ⴳ ⵎⴰⴷ ⵉⵥⵍⵉⵏ ⵙ 

ⵉⵎⵏⵣⴰⵖⵏ ⵏ ⵉⵎⵓⵍⵍⵉⵜⵏ, ⵉⵔⵉⵎⵏ ⵏ ⵓⵏⵏⴳⵯⴷⵎ ⵓⵔ ⵉⵎⵓⵔⵙⵏ ⴷ ⵜⵎⵙⴰⵔⵉⵏ ⵣⴷⵉⵏⵉⵏ ⵙ ⵉⵎⵓⵙⵙⵓⵜⵏ ⵏ 

ⵜⵙⴽⴰⵏⵜ ⵜⴰⵖⵔⵎⴰⵏⵜ, ⵙⵓⵍ ⴷ ⵓⴳⴳⴰⵔ”. ⴷⴰⵜ ⴰⴷ ⵉⵎⵙⴳⵔⴰ ⵎⴰⵙ “ⵉⴼⵓⴽ ⵉ ⵓⵏⴳⵎⴰⵎ ⴰⴷ ⵓⵔ 

ⵉⵙⵉⵡⵍ ⵅⴼ ⵜⵎⵙⵍⴰⵢⵉⵏ ⵜⵉⵎⵢⴰⵏⴰⵡⵉⵏ ⵎⵣⴰⵔⴰⵢⵏⵉⵏ ⵉⴷⴷⵖ ⴳⴰⵏⵜ ⵜⵉⵏ ⵉⵏⵎⵣⵔⴰⵢⵏ ⴷ ⵉⵎⵔⵣⴰ 

ⵉⵎⵥⵍⴰⵢⵏ”. 

ⵉⴷⴷⵖ ⵉⵙⵙⵉⴷⴷ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵙ ⵎⴰⴷ ⵉⵙⴹⵕⵚ ⵓⴷⵓⵙⵜⵓⵔ 

ⴰⵎⵖⵔⵉⴱⵉ ⵍⵍⵉⵖ ⵉⵏⵏⴰ: “ⵜⴳⴰ ⵜⴳⵍⴷⵉⵜ ⵜⴰⵎⵖⵔⵉⴱⵉⵜ ⴰⵡⴰⵏⴽ ⵓⵙⵍⵉⵎ ⵉⵍⴰⵏ ⴰⴱⴰⴹ ⵉⵙⵎⴷⵏ, ⵢⵓⵎⵥⵏ 

ⴳ ⵜⴰⵢⴰⵏⵜ ⵏⵏⵙ ⵜⴰⵏⴰⵎⵓⵔⵜ ⴰⴽⴷ ⵜⵏⴰⴽⴰⵍⵜ, ⴷ ⵓⵏⵀⵍⵍⴰ ⵏ ⵜⵎⵢⴰⵎⴰⵥⵜ ⵏ ⵉⵙⴱⴷⴰⴷⵏ ⵏ ⵜⵎⴰⴳⵉⵜ ⵏⵏⵙ 

ⵜⴰⵏⴰⵎⵓⵔⵜ, ⵉⵎⵓⵏⵏ ⵙ ⵓⴼⵙⴰⵢ ⵏ ⵇⴰⵃ ⵉⴼⵔⴷⵉⵙⵏ ⵏⵏⵙ, ⴰⵄⵕⴰⴱⵏ- ⵓⵙⵍⵉⵎⵏ, ⴷ ⵉⵎⴰⵣⵉⵖⵏ, ⴷ 

ⵉⵏⵣⵔⵓⴼⵏ ⵉⵃⵙⵙⴰⵏⵉⵢⵏ, ⵍⵍⵉ ⵉⴱⵖⵔⵏ ⵙ ⵉⵙⵓⴳⴰⵎ ⵏⵏⵙ ⵉⴼⵔⵉⵇⵉⵢⵏ, ⴰⴽⴷ ⵉⵏⴷⴰⵍⵓⵙⵉⵢⵏ ⴷ 

ⵉⵄⵉⴱⵔⵉⵢⵏ ⴷ ⵉⴳⵔⴰⴽⴰⵍⵏ. ⴷ ⵎⴰⵙ ⵉⵙⵖⴰⵡⵙⴰ ⴰⴷ ⵉⵜⵜⵥⵓⵥ ⵅⴼ ⵓⵏⵀⵍⵍⴰ ⵏ ⵓⵣⵔⴼ ⴳ ⵓⵎⵣⴰⵔⴰⵢ 

ⵏⵏⴰ ⵙ ⵜⴻⵜⵜⵡⴰⵙⵙⵏ ⵜⴰⵢⵙⵉ ⵏⵏⵖ ⵜⴰⴷⵍⵙⴰⵏⵜ, ⴷ ⵓⵙⵓⵜⴳ ⵏ ⵜⴰⵡⴰⵏⵜ ⵜⴰⵖⵔⵎⴰⵏⵜ ⴷ ⵓⵏⵀⵍⵍⴰ ⵏⵏⵙ ⴷ 

ⵓⵙⴱⵓⵖⵍⵓ ⵏⵏⵙ, ⴰⵔ ⵉⵙⵢⵉⵍⵉ ⵎⴰⴷ ⴷ ⵜⵓⵎⴰ ⵜⴰⵏⴰⴹⵜ ⵜⴰⵎⴳⴳⴰⵔⵓⵜ ⵏ ⵓⵏⴳⵎⴰⵎ, ⴳ ⵉⵎⵉⵔ ⵏⵏⵙ ⵡⵉⵙⵙ 

ⵙⵉⵏ, ⵏ ⵜⵎⵉⵜⴰⵔ ⵜⵉⵏⵉⵍⴰⵏⵉⵏ ⵜⵉⴽⵙⵡⴰⵜⵉⵏ ⵉⵙⴷⴷⵉⴷⵏ ⵎⴰⵙ ⵉⴳⴰ ⵓⵙⵎⴽⵍ ⵏ ⵓⵎⵏⴰⴹ ⴰⵎⵣⵔⴰⵢ ⵏ 

ⵜⵕⵥⵉⵢⵉⵏ ⵏⵏⴰ ⵉⵙⵙⵏ ⵍⵎⵖⵔⵉⴱ ⵙⴳ ⵜⵙⵉⵎⴰⵏⵜ ⴷ ⵢⵓⵡⵉⵏ ⵅⴼ “ⵜⵎⵙⵍⴰⵢⵉⵏ ⵜⵉⵎⵇⵇⵔⴰⵏⵉⵏ, ⴳ 

ⵓⵙⴰⵜⴰⵍ ⵏ ⵜⵙⵎⵉⴳⴰⵍ ⵏⵏⴰ ⵙ ⵉⵜⵜⵓⵙⵎⴰⴳⵍ ⵓⵏⴳⵎⴰⵎ ⴳ ⵓⵙⵡⵉⵔ ⴰⴷ”. ⵜⵙⵙⵉⴹⵏ ⵜⴰⵏⴰⴹⵜ ⴰⴷ 

ⵜⵉⵎⵙⵍⴰⵢⵉⵏ ⴰⴷ ⴳ : “1) ⴰⵎⵏⴰⴹ ⴰⵎⵣⵔⴰⵢ ; 2) ⴰⵎⵓⴽⵔⵉⵙ ⵏ ⵜⴷⵔⵙⵉ ⵏ ⵜⵎⵓⵛⴰ ⵅⴼ ⵜⵎⵙⴰⵔⵉⵏ 

ⵣⴷⵉⵏⵉⵏ ⵙ ⵜⵕⵥⵉⵢⵉⵏ ; 3) ⴰⵎⵓⴽⵔⵉⵙ ⵏ ⵓⵎⵣⴰⵔⴰⵢ ⵏ ⵉⵎⵏⴰⴷⵏ ⵏⵏⴰ ⵉⵙⵎⵏⵉⴷⵏ ⵉⴼⴰⵙⵔⵏ ⴷ ⵉⵎⵏⴰⴹⵏ ⵉ 

ⵜⵎⵙⴰⵔⵉⵏ ⴰⴷ”. 

ⵎⴽⴷⴰ ⵉⵙⵖⵣⵏ ⵓⵏⴳⵎⴰⵎ ⵏ ⵓⵙⵓⵎⵓ ⴷ ⵓⵎⵙⴼⵔⵓ ⵜⴰⴱⵔⵉⴷⵜ ⵏ ⵡⴰⵏⴰⵡ ⴰⵏⴰⵎⵓⵏ ⵏⵏⴰ ⵉⴳⴰⵏ ⴰⴼⵔⴰⵏ 

ⵉⵙⵙⴰⵎⵓⵏ ⵇⴰⵃ ⵉⴱⴰⵔⴰⵣⵏ ⵏ ⵉⴽⵛⵛⵓⵎⵏ ⵏⵏⵙ. ⵉⴷⴷⵖ ⵉⴳⴰ ⴰⵣⵣⵔⴰⵢ ⵉⵏⵖⴷⵏ ⵉ ⵜⵕⵥⵉⵢⵉⵏ ⵏⵏⴰ ⵉⵜⵜⵓⴳⴰⵏ 

ⵉ ⵜⵎⵖⴰⵔⵜ ⴳ ⵜⵉⵏⵏⵓⵜⵍⴰ ⵏⵏⵙ, ⴷ ⵉⵎⴰⵍⴰⴷⵏ ⵏⵏⴰ ⵜⵜ ⵢⵓⵡⴹⵏ, ⴷ ⵜⵉⵔⵎⵉⵜ ⵏⵏⵙ ⵜⴰⵎⵥⵍⵉⵜ ⴷ ⵜⵉⵍⴰⵍⵜ 

ⵏⵏⵙ ⴳ ⵓⵙⴱⴷⴷⵉ ⵏ ⵜⵕⵥⵉⵢⵉⵏ, ⴷ ⵓⵙⵡⵓⵜⵜⵓ ⵏ ⵜⵢⴰⴼⵓⵜⵉⵏ ⵏⵏⵙ ⴷ ⵉⵙⵡⵓⴷⴷⵓⵜⵏ ⵏⵏⴰ ⵉⵣⵎⵔⵏ ⴰⴷ 

ⵏⴼⵔⵓⵏ ⵡⴰⵔ ⴰⵍⵍⴰⵙ. 

 

 

ⵉⴽⴽⴰ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ, ⴳ ⵜⵉⵏⴰⵡⵜ ⵏⵏⵙ ⵏ 06 ⵉⵏⵏⴰⵢⵔ 2006, ⵉⴼⴽⴰ ⴰⵏⴰⴹ ⵏ ⵓⴹⴼⴼⵓⵕ ⵏ 

ⵓⵣⵣⴳⵉⵔ ⵏ ⵉⵙⵖⵍⴰⴼ ⵏ ⵓⵏⴳⵎⴰⵎ ⵏ ⵓⵙⵓⵎⵓ ⴷ ⵓⵎⵙⴼⵔⵓ ⵉ ⵓⵙⵇⵇⵉⵎ ⴰⵎⵛⵛⵉⵡⴰⵕ ⵏ ⵉⵣⵔⴼⴰⵏ ⵏ ⵓⴼⴳⴰⵏ 

ⴰⴽⵓⴷ ⴰⵏⵏ, ⵜⴰⵙⵎⵉⴳⵍⵜ ⵏⵏⴰ ⵉⵜⵜⵡⴰⴼⴽⴰⵏ, ⴹⴰⵕⴰⵜ ⵎⴰⵢⴰ ⵏⵏ, ⵉ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ. 

ⵉⴷⴷⵖ ⵉⴼⵔⴽ ⵓⵏⴳⵎⴰⵎ ⴰⴷ ⴰⴷⵙⵜⴰⵔ, ⵏⵏⵉ ⵉⴳⴰⵏ ⴰⵎⵙⴷⴰⵍ ⵏ ⵓⵣⵣⴳⵉⵔ ⵏ ⵉⵙⵖⵍⴰⴼ, ⵙ ⵡⴰⴳⴳⵯⴰ ⵏ 

ⵜⵙⵎⵉⴳⵍⵜ ⴰⴷ ⵉⵙⴽⵔ ⴽⵉⴳⴰⵏ ⵏ ⵜⵙⵏⵜⴰⵢⵉⵏ ⵉⵙⵡⵓⵜⵜⵙⵏ ⴰⵣⵣⴳⵉⵔ ⴷ ⵓⵙⵎⵀⵍ, ⵙ ⵓⵙⵢⵉⵍⵉ ⵏ 

ⵜⵎⵓⵛⴰ ⵜⵉⵏⴹⴼⴰⵕⵉⵏ: 

- ⴰⵙⵡⵓⵔⵉ ⵏ ⵓⵏⴳⵎⴰⵎ ⵏ ⵓⵙⵓⵎⵓ ⴷ ⵓⵎⵙⴼⵔⵓ ⵅⴼ ⵉⴼⵔⵓⵔⵉⵜⵏ ⵏ ⵓⵎⵓⵜⵜⵉ ⴰⴷⵉⵎⵓⵇⵕⴰⵜⵉ ⵙ 

ⵇⴰⵃ ⵓⵎⵍⴰⵏ ⵉⵙⵔⵜⴰⵏⵏ ⴷ ⵉⴳⴰⵏⵏⵉⵜⵏ ⵉⵣⵔⴼⴰⵏⵏ (ⵜⵉⵖⵔⵉ ⵏ ⵜⴰⵙⵏⴰ ⵏ ⵜⵕⵥⵉⵢⵉⵏ ⵉⵎⵣⵡⴰⵔⵏ, ⴰⵙⴳⴳⴷ ⵏ 

ⵓⵎⴰⵍⴰⴷ ⴰⴼⵔⴷⵉ ⴷ ⵓⵎⴳⵔⵓ, ⴰⵃⵟⵟⵓ ⵏ ⵜⵎⴽⵜⵉⵜ ⴷ ⵡⴰⵔ ⴰⵍⵍⴰⵙ, ⴷ ⵜⵖⴰⵡⵙⵉⵡⵉⵏ ⵢⴰⴹⵏⵉⵏ) ⵓⵔ 

ⵉⵙⴳⴷⵍ ⴰⵙⵏⵓⵃⵢⵓ ⵉⵏⴳⵔ ⵉⵙⴷⴰⵡⵏ ⵏⵏⴰ ⵉⵙⵖⴰⵡⵙⴰⵏ ⵙ ⵜⵖⵜⴰⵙⵉⵏ ⵜⵉⵙⵔⵜⴰⵏⵉⵏ ⴷ ⵜⵣⵔⴼⴰⵏⵉⵏ ⴷ 

ⵡⵉⵏⵏⴰ ⵉⵙⵖⴰⵡⵙⴰⵏ ⵙ ⵜⵉⵣⵉ ⵢⵓⵡⴷⴰⵏ ⴳ ⵓⵔⵣⵣⵓ ⴷ ⵓⵏⵓⵏⵛ ⵃⵎⴰ ⴰⴷ ⵉⵍⴽⵎ ⵜⵉⵢⴰⴼⵓⵜⵉⵏ ⵜⵉⵎⵙⵖⵓⵔⴰ 

ⵉⵥⴹⴰⵕⵏ, ⵙ ⵓⵎⴰⵏⴰⴼ, ⴰⴷ ⵢⴰⴽⵯⵣ ⵜⵉⵎⵥⵕⵉⵜ ⵜⴰⵣⵔⴼⴰⵏⵜ ⴷ ⵡⴰⵏⵏⴰⵍ ⵏ ⵓⵡⴰⵏⴽ ⵏ ⵓⵣⵔⴼ ⴷ ⵓⵙⵍⴳⵏ; 

- ⵉⴼⵓⴽ ⴰⴷ ⵉⵖⴹⴼ ⵓⵎⴹⴼⴰⵕ ⵏ ⵓⵙⴳⵓⵎ ⵏ ⵜⵣⵔⴼⵜ ⵜⴰⵎⵓⵜⵜⵉⵢⵜ ⴳ ⵜⵉⵔⵎⵉⵜⵉⵏ ⵜⵉⴳⵔⴰⵖⵍⴰⵏⵉⵏ 

ⵎⵣⴰⵔⴰⵢⵏⵉⵏ ⵎⴰⵙ ⵉⵙⵡⵓⵜⵜⵙ ⴰⵎⵓⴽⵏ ⵏ ⵎⴰⴷ ⵉⴳⴰⵏ ⴰⵎⵙⵓⵜⵍ ⴷ ⵓⴷⵖⵢⴰⵏ, ⵜⵙⵡⵓⵔⵉ ⵙ ⵓⵎⵣⴰⵔⴰⵢ, 

ⵅⴼ ⵜⵙⴳⴳⵯⵉⵏ ⵏⵏⵙ ⵜⵉⵎⵢⴰⵏⴰⵡⵉⵏ ⵏ ⵓⵔⵣⵣⵓ ⴷ ⵓⵙⴰⴳⴳⵯ ⴷ ⵜⵏⴱⴹⴰⵢⵜ ⴷ ⵓⵙⴳⴳⴷ ⵏ ⵓⵎⴰⵍⴰⴷ ⴷ 

ⵓⵙⵓⵎⵓ ⵏ ⵓⵏⴳⵉⵙⵏ ⴷ ⵓⵙⵡⵔⵔⵉ ⵏ ⵉⵣⵔⴼⴰⵏ, ⴷⴰⵜ ⴰⵙⵎⵏⵉⴷ ⵏ ⵜⵙⵓⵎⴰⵔ ⵉⵏⵏⵓⵔⵣⵏ ⴰⵣⵔⴰⵢ ⵃⵎⴰ ⴰⴷ 

ⵢⵉⵍⵉ ⵓⴱⵓⵢ ⴰⴽⴷ ⵜⵎⵙⴽⵔⵉⵏ ⵏ ⵓⵎⵣⵔⵓⵢ ⴷ ⵜⵖⵓⵔⵉ ⵙ ⵓⵙⴱⴷⴷⵉ ⵏ ⵜⵕⵥⵉⵢⵉⵏ ⴷ ⵓⴼⵔⴰⴳ 

ⵙⴳⵉⵙⵏⵜ ⵙ ⵉⵙⴳⴳⴷⵏ ⵓⵣⵔⵉⴼⵏ ⴷ ⵉⵎⵔⵙⴰⵍⵏ. ⵎⴰⵛ ⵓⵔ ⵉⴱⴷⴷ ⵓⵙⴽⴽⵉⵏ ⵖ ⵎⴰⵢⴰ, ⵎⴰⵛ ⵜⵖⵔⴰ 

ⵙ ⵜⵡⵉⵍⴰⵡⵉⵏ ⴷ ⵉⵙⵡⵉⵔⵏ ⵎⵣⴰⵔⴰⵢⵏⵉⵏ ⵙ ⵜⵖⵔⵉ ⵏ ⵉⵎⵥⵍⴰⵢⵏ ⵜⴰⵙⵏⴰ ⵙ ⵍⵃⵉⵍⵍ ⴷ ⵜⵖⴱⵉ ⴷ 

ⵓⵣⴳⴳⵓ, ⵃⵎⴰ ⴰⴷ ⵜⴻⵜⵜⵡⴰⴹⴰⵡ ⵙ ⵢⴰⵜ ⵜⵡⵉⵍⴰ ⵉⵙⵓⴳⵔⵏ ⵡⴰⵔ ⴰⵍⵍⴰⵙ ⵏ ⵎⴰⴷ ⴳⵉⵙ ⵉⵍⵍⴰⵏ. ⵎⴰⵢⴰ ⵏⵏ 

ⴰ ⵅⴼ ⵜⵉⵔⵎⵉⵜⵉⵏ ⵎⵓⵔⵙⵏⵉⵏ ⴳ ⵓⵙⴳⵓⵎ ⵏ ⵜⵣⵔⴼⵜ ⵜⴰⵎⵓⵜⵜⵉⵢⵜ ⵜⴰⴳⵔⴰⵖⵍⴰⵏⵜ ⵏⵉⵜⵏⵜⵉ ⴷ ⵜⵉⵏⵏⴰ ⵎⵉ 

ⵓⵔ ⴽⵛⵉⵎⵏⵜ ⵜⵙⵇⵇⵉⵎⵉⵏ ⵜⵉⵜⵉⵇⵏⵉⵢⵉⵏ ⵜⵉⵎⵥⵍⴰⵢⵉⵏ ⴳ ⵓⴷⴷⵉⵙ ⴷ ⴰⵔⴰⴼⵔⴰⵔ ⴷ ⵓⵚⴽⵉⵡ ⵣⴷⵉⵏⵉⵏ 

ⵙ ⵉⵎⵏⴰⴹⵏ ⵉⵎⵣⵔⴰⵢⵏ ⴷ ⵉⵙⴳⵓⴷⵉⵢⵏ ⵏ ⵓⵎⵣⵔⵓⵢ ⴷ ⵉⵎⵏⵖⴰⵏ ⵏ ⵜⵎⴽⵜⵉⵜ, ⵎⴰⵛ ⵜⵔⵓⵔⴰ ⵜⵏⵜ ⵅⴼ ⵉⴷ 

ⴱⵓ ⵜⵎⵥⵍⴰⵢⵜ ⵙⴳ ⵉⵎⵔⵣⴰ ⴷ ⵉⵏⵎⵣⵔⴰⵢⵏ, ⵉ ⵓⵔⵣⵣⵓ ⴷ ⵓⵃⵇⵇⴰ ⴷ ⵓⵏⵜⴰⵎ ⴷ ⵓⵙⵎⵏⵉⴷ ⵏ 

ⵜⵎⵔⴰⵔⵓⵜⵉⵏ ⵜⵉⵎⴰⵙⵙⴰⵏⵉⵏ ⵉⵜⵜⴼⴰⵙⴰⵔⵏ ⵎⴰⴷ ⵉⵊⵕⴰⵏ; 

- ⵓⵔ ⵢⴰⴷ ⵜⴳⵉ ⵜⵎⵙⵍⴰⵢⵜ ⵏ ⵃⵟⵟⵓ ⵏ ⵜⵎⴽⵜⵉⵜ ⵣⴷⵉⵏⵉⵏ ⵙ ⵉⵣⵔⴼⴰⵏ ⵏ ⵓⴼⴳⴰⵏ ⴰⴼⵔⴰⵏ ⴰⵏⵉⵎⴰⵏ ⵏ 

ⵜⵉⵔⵎⵉⵜ ⴰⴷ ⵏⵉⵖ ⵜⴰⵏⵏ ⴹⴰⵕⴰⵜ ⵎⴰⴷ ⵢⵓⵙⵉ ⵓⵙⴳⵓⵎ ⴰⵙⴰⵜⴰⵍ ⵏ ⵜⵎⵜⵜⴰ, ⵉⴷⴷⵖ ⴷ ⵉⵙⵙⴰⴼⵖ 

ⵓⴳⵔⴰⵡ ⴰⵎⴰⵜⴰⵢ ⵏ ⵜⵎⵜⵜⴰ ⵉⵎⵓⵏⵏ ⵜⵉⵖⵜⴰⵙⵉⵏ ⴷ ⵓⵣⵔⵉⴼⵏ ⵉⵙⴷⵓⵙⵏ ⵜⴰⴱⵔⵉⴷⵜ ⴰⴷ, ⴰⴷ ⵙⴳⵉⵙ 

ⵏⴱⴷⵔ ⵜⴰⵖⵜⴰⵙⵜ ⵏⵏⵙ ⵏⵏⴰ ⴷ ⵉⴼⴼⵖⵏ ⴳ 18 ⴷⵓⵊⴰⵏⴱⵉⵔ 2013, ⵢⵉⵏⵉ ⴳ ⵓⵎⵏⵏⵉ ⵏⵏⵙ ⵡⵉⵙⵙ ⵎⵔⴰⵡ, 

ⵎⴰⵙ ⵔⴰⴷ “ⵜⵙⵔⵇⴱ ⵉⵡⴰⵏⴽⵏ ⵏⵏⴰ ⵓⵔⵜⴰ ⵊⵊⵓⵏ ⵙⵔⵉⵙⵏ ⵜⴰⵙⵔⵜⵉⵜ ⵜⴰⵏⴰⵎⵓⵔⵜ ⵏ ⵉⵎⵃⴹⵉⵜⵏ, ⵉⵙⵓⴳⵔⵏ 

ⴰⵃⵟⵟⵓ ⴷ ⵓⴼⵔⴰⴳ ⵏ ⵇⴰⵃ ⵉⵎⵃⴹⵉⵜⵏ ⵣⴷⵉⵏⵉⵏ ⵙ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵜⵖⵜⴰⵙⵜ ⵏ ⵓⵙⵍⴳⵏ ⵉⵙⴹⵕⵚⵏ  

ⵅⴼ ⵓⵏⵀⵍⵍⴰ ⵏ ⵜⴰⵢⵙⵉ ⵜⵓⵏⵜⵉⵎⵜ ⵏ ⵓⵡⴰⵏⴽ ⴷ ⵓⵃⵟⵟⵓ ⵏⵏⵙ ⵉⵙⵔⵙ ⴰⵙⴰⵜⵉ ⵉ ⵜⵎⵙⵙⵓⴳⵓⵔⵜ ⵏ 

ⵉⵎⵙⵓⵙⵔⵏ ⵏ ⵓⵡⴰⵏⴽ (...), ⵃⵎⴰ ⴰⴷ ⵙⴽⵔⵏ ⵎⴰⵢⴰ ⵏⵏ. ⵢⴰⵡⵉ ⴷ ⴰⵏⵖⵎⵉⵙ ⴳ ⵓⵎⵏⵉⴷ ⴰⴷ ⵅⴼ ⵜⵓⴳⴳⴰⵙ 

ⵏⵏⴰ ⵉⵜⵜⴳⴳⴰ ⴷⵖⵉ ⵓⵙⵇⵇⵉⵎ ⵏ ⵉⵣⵔⴼⴰⵏ ⵏ ⵓⴼⴳⴰⵏ, ⴷ ⵜⴳⵏⵙⴰⵙⵜ ⵏ ⵜⵎⵜⵜⴰ ⵉⵎⵓⵏⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ, 

ⴷ ⵜⵎⴰⴷⴷⴰⵙⵜ ⵏ ⵜⵎⵜⵜⴰ ⵉⵎⵓⵏⵏ ⵏ ⵓⵙⴳⵎⵉ ⴷ ⵜⵎⴰⵙⵙⴰⵏⵜ ⴷ ⵜⴷⵍⵙⴰ, ⴷ ⵜⵎⴰⴷⴷⴰⵙⵉⵏ ⵜⵉⵙⴳⴰⵡⴰⵏⵉⵏ 

ⴷ ⵉⴷ ⴱⵓ ⵜⵏⴰⴼⵓⵜ ⵢⴰⴹⵏⵉⵏ, ⴰⵙⵖⵓⴷⵓ ⵏ ⵉⵙⴱⴷⴰⴷⵏ ⵉⴱⴷⴷⵏ ⴳ ⵢⵉⴳⵔ ⵏ ⵓⵙⵉⴷⴼ ⵙ ⵓⵎⵍⴰⵏ ⴷ 

ⵓⴼⵔⴰⴳ ⵏ ⵉⵎⵙⵓⵙⵔⵏ ⴷ ⵓⵃⵟⵟⵓ ⵏⵏⵙ ⴷ ⵜⵎⵙⵙⵓⴳⵓⵔⵜ ⵏ ⵉⵎⵃⴹⵉⵜⵏ”. 

- ⵎⵎⵣⴷⵉⵏⵜ ⵜⵎⵉⵜⴰⵔ ⵜⵉⵎⵖⵔⵉⴱⵉⵢⵉⵏ ⵅⴼ ⵡⴰⴷⴷⵓⵔ ⵏ ⵜⵖⵔⵉ ⵏ ⵓⵎⵣⵔⵓⵢ ⴰⵜⵔⴰⵔ ⵙ ⵢⴰⵜ 

ⵜⵡⵉⵍⴰ ⵜⴰⵎⴰⵙⵙⴰⵏⵜ ⴷ ⵜⵎⵙⴽⵔⵜ, ⴰⵍⵍⵉⵖ ⴷ ⵢⵓⴳⴳⴰ ⵓⵎⵏⵉⴷ ⵏ ⵜⵎⴰⴳⵉⵜ, ⵙ ⵜⴰⴳⴳⴰⵍⵜ, ⴳ ⵜⵙⴽⴰⵏⵉⵏ 

ⵏ ⵍⵃⵓⵙⵉⵎⴰ, ⵎⴰⵢⴰ ⵏⵏ ⴰⴷ ⵉⴽⴽⵙⵏ ⵜⴰⵎⵥⵍⵉⵜ ⵏ ⵜⵉⵍⵍⴰⵙ ⵏⵏⴰ ⵉⵙⵙⵓⵜⵍⵏ ⵉ ⵉⴼⵔⵓⵔⵉⵜⵏ ⵏ ⴽⵉⴳⴰⵏ ⵏ 

ⵉⵎⵊⵕⵉⵜⵏ ⵉⵎⵣⵔⴰⵢⵏ ⵉⴷⵖⵔⴰⵏⵏ ⵎⵇⵇⴰⵔ ⵍⴰⵏ ⴰⴷⴷⵓⵔ ⵏⵏⴰ ⵉⵜⵜⴰⵙⵉⵏ ⴳ ⵉⵜⵙⵏ ⵉⵣⵎⴰⵣ ⴰⵙⴰⵜⴰⵍ 

ⵉⵏⵏⵖⵍⵏ. ⵙⵢⴰⴼⴰⵏⵜ ⵜⵙⴽⴰⵏⵉⵏ ⵙ ⵓⵎⵢⴰⵙⵙⴰ ⴰⴷⵓⵙⴰⵏ, ⵎⴰⵛ ⵉⵏⵜⵍⵏ, ⵉⵏⴳⵔ ⵓⵙⵓⵔⵙ ⴰⵚⵓⵚⵢⵓ- 

ⴰⴷⵍⵙⴰⵏ ⵏ ⵉⵎⵣⴷⴰⵖⵏ ⴷ ⵡⴰⵏⴰⵡⵏ ⵏ ⵜⵙⴽⴰⵏⵉⵏ. ⵜⵙⵏⵎⵍ ⵜⴰⵏⴰⴹⵜ ⵏ ⵓⵙⵇⵇⵉⵎ ⴰⵎⵢⴰⵙⵙⴰ ⴰⴷ, ⵉⵙⵎⵏⵉⴷ 

ⵉⵙⵖⵍⴰⴼ ⵏⵏⵙ ⴳ ⵓⵎⵏⵉⴷ ⴰⴷ. 

ⵎⴰⵢⴰ ⵏⵏ ⴰ ⵅⴼ ⵉⵜⵜⵓⵙⵓⵖⵏ ⵢⵉⴼⵉ ⵏ ⵜⵓⵚⴽⵉⵡⵜ ⵉⵙⵎⵓⵏⵏ ⵉⵏⴳⵔ ⵓⵏⵖⴰⴷ ⴰⵎⴰⵙⵙⴰⵏ ⴷ ⵓⴼⵔⴰⴽ ⴰⵎⵣⵡⴰⵔ 

ⴰⵣⵔⴼⴰⵏ ⴷ ⵓⴽⴰⴷⵉⵎⵉ, ⵃⵎⴰ ⴰⴷ ⵢⵉⵍⵉ ⵓⵙⵡⵀⵏ ⵏ ⵜⵓⵎⴰⵢⵉⵏ ⴷ ⵡⴰⵏⴰⵡⵏ ⵏ ⵓⵏⵄⴰⵕ ⴷ ⵓⵙⵎⵏⵉⴷ ⵏ 

ⵉⵙⵖⵍⴰⴼ ⵉⵜⵜⵓⵚⴽⴰⵏ ⵙ ⵜⵎⵣⵔⴰⵢⵜ ⴷ ⵜⵣⵔⴼⴰⵏⵜ ⴷ ⵜⵙⵔⵜⴰⵏⵜ. ⵎⴰⵢⴰ ⵏⵏ ⴰ ⵅⴼ ⴷ ⵢⵓⴳⴳⴰ ⵎⴰⵙ 

ⵉⵙⵖⴰⵡⵙⴰ ⵓⵙⵡⵓⵔⵉ ⵅⴼ ⵓⵙⴰⵡⵔ ⴰⴷ ⴰⵕⵥⵥⵓⵎ ⵅⴼ ⵉⴷ ⴱⵓ ⵜⵎⵥⵍⴰⵢⵜ ⵙⴳ ⵉⵎⵔⵣⴰ ⴷ 

ⵉⵏⵎⵣⵔⴰⵢⵏ ⵃⵎⴰ ⴰⴷ ⴰⵡⵙⵏ ⴳ ⵓⵙⵎⵏⵉⴷ ⵏ ⵜⵎⵓⵛⴰ ⴷ ⵓⵏⵖⴰⴷ ⵏ ⵉⵎⵊⵕⵉⵜⵏ ⴷ ⵜⵉⵔⵔⴰ ⵏ ⵓⵎⵣⵔⵓⵢ 

ⴰⵜⵔⴰⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵍⵎⵖⵔⵉⴱ, ⴷ ⵓⵃⵟⵟⵓ ⵏ ⵜⵎⴽⵜⵉⵜ ⵉⵛⵛⴰⵔⵏ ⴷ ⵓⵙⵏⴼⵍ ⵏⵏⵙ ⵙ ⵡⴰⵏⵏⴰⵍ 

ⵏ ⵜⵓⵚⴽⴰ ⵉⵙⵢⴰⴼⴰⵏ, ⵙ ⵎⴰⴷ ⵉⵕⵥⵥⵎⵏ ⵉⵎⵏⵉⴷⵏ ⵉⵎⴰⵢⵏⵓⵜⵏ ⵉ ⵜⵉⵏⵏⵓⴱⴹⴰ ⴷ ⵓⵙⴱⵓⵖⵍⵓ ⵏ ⵉⵙⴰⴽⴰⵜⵏ ⵏ 

ⵜⴳⵎⵉ ⵜⴰⵏⵊⵎⵓⵜⵏ ⵏⵉⵖ ⵜⴰⵏⵎⵏⴰⴹⵜ ⵙ ⵜⵡⵉⵍⴰ ⵜⵓⵖⴷⵉⵎⵜ. 

ⵅⴼ ⵉⴳⴳⵉ ⵏ ⵎⴰⵢⴰ, ⵜⴳⴰ ⵜⵖⵜⴰⵙⵜ ⵏ ⵓⵙⵔⵓⵙ ⵏ ⵓⴼⵔⴷⵉⵙ ⵏ ⵓⵃⵟⵟⵓ ⵏ ⵜⵎⴽⵜⵉⵜ ⴷ ⵓⵏⵀⵍⵍⴰ ⵙ 

ⵓⵎⵣⵔⵓⵢ, ⵜⴰⵎⴰ ⵏ ⵜⵏⵙⵙⵉⵅⴼⵜ ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ, ⵃⵎⴰ ⴰⴷ ⵉⵙⵡⵓⵔⵉ ⵅⴼ 

ⵜⵏⴽⵔⴰ ⵙ ⵓⵎⵣⵔⵓⵢ ⴰⵣⵔⴼⴰⵏ ⵙ ⵇⴰⵃ ⵉⵎⵓⵖⵍⵏ ⵏⵏⵙ ⴷ ⵡⴰⵏⵏⴰⵍ ⵏ ⵓⵙⵎⵀⵍ ⵏⵏⵙ ⴳ ⵜⴱⵔⵉⴷⵉⵏ ⴷ ⵉⴷⵍⵉⵙⵏ 

ⵉⵏⵎⵍⴰⵏⵏ, ⴰⵣⵣⴳⵉⵔ ⴰⵎⵢⴰⵏⴰⵡ, ⵏ ⵉⵙⵖⵍⴰⵏ ⵏ ⵓⵏⴳⵎⴰⵎ ⵏ ⵓⵙⵓⵎⵓ ⴷ ⵓⵎⵙⴼⵔⵓ ⴳ ⵎⴰⴷ ⵉⵥⵍⵉⵏ ⵙⴳⵉⵙ 

ⵙ ⵜⵎⴽⵜⵉⵜ ⴷ ⵓⵎⵣⵔⵓⵢ. 

 

ⴳ ⵓⵙⴰⵜⵉ ⴰⴷ, ⵉⴷⴷⴰⴷ ⴷ ⵓⵙⵔⵓⵙ ⵏ ⵓⵙⵇⵇⵉⵎ ⵉ ⵓⴼⵔⴷⵉⵙ ⵏ ⵓⵃⵟⵟⵓ ⵏ ⵜⵎⴽⵜⵉⵜ ⴷ ⵜⴰⵡⵉⵜ ⴳ 

ⵓⵎⵣⵔⵓⵢ ⴳ ⵓⵎⵏⵉⴷ ⵏ ⵓⵙⵎⵀⵍ ⵏ ⵢⴰⵜ ⵜⵙⵜⵕⴰⵜⵉⵊⵉⵜ ⵜⴰⵎⵓⴼⴰⵢⵜ ⵉⵙⵎⴷⵏ ⵉⵎⵎⴰⵍⵏ ⴰⵙⴰⴽⴰ ⵏ ⵓⴱⵓⵖⵍⵓ 

ⵏⵏⴰ ⵉⵜⵜⴷⴷⵔ ⵓⵎⵓⵖⵍⵉ ⴰⵣⵔⴼⴰⵏ ⴳ ⵍⵎⵖⵔⵉⴱ. ⵎⴰⵢⴰ ⵏⵏ ⴰ ⵅⴼ ⵉⴳⴰ ⵓⴼⵔⴷⵉⵙ ⵉⵎⵉⵙ ⵏ ⵜⵖⵓⵔⵉ ⵏ 

ⵉⴱⴰⵔⴰⵣⵏ ⴷ ⵡⴰⵏⴰⵡⵏ ⵏ ⵓⵃⵟⵟⵓ ⵏ ⵜⵎⴽⵜⵉⵜ ⴷ ⵜⴰⵡⵉⵜ ⴳ ⵓⵎⵣⵔⵓⵢ ⴰⵜⵔⴰⵔ, ⴷ ⵜⵙⵓⵎⵔⵜ ⵏ ⵜⵎⵔⵙⴰⵍ 

ⵜⵜⵡⴰⵥⵍⴰⵢⵏⵉⵏ ⵏ ⵉⵙⵖⵍⴰⴼ ⵏ ⵓⵙⵎⵀⵍ ⵏⵏⵙ. 

ⵎⴰⵢⴰ ⴰⴷ ⵉⵎⵙⴰⵙⴰⵏ ⴰⴽⴷ ⵜⵎⵉⵥⵉⵕⵜ ⵜⴰⵎⵙⵙⵓⵎⵓⵜ ⵏ ⵓⵙⵇⵇⵉⵎ ⵉⵜⵜⵓⵙⵖⵣⵏⵏ ⵙⴳ 2019, ⵏⵏⴰ ⵜⵜ 

ⵢⵓⵡⵉⵏ ⴳ ⵓⵙⵏⵎⴰⵍⴰ ⵏ ⵍⴰⵕⵛⵉⴼ ⴰⴳⵯⵏⵙⴰⵏ ⴷ ⵓⵙⴷⵖⵉ ⵏ ⵜⵎⵢⴰⵇⵇⴰⵏⵉⵏ ⵉⵜⵜⵓⵙⴳⵎⴹⵏ ⴰⴽⴷ ⵇⴰⵃ ⵏ 

ⵉⵎⴰⴷⵔⴰⵡⵏ ⴷ ⵓⵙⴷⴷⵔⴼ ⵏ ⵓⵙⵏⴼⵍ ⵏ ⵉⵖⵣⵓⵜⵏ ⵉⵎⵣⵡⴰⵔⵏ ⵙ ⵡⴰⵏⵙⴰⵜⵏ ⵏ ⵓⵃⵟⵟⵓ ⵏ ⵜⵎⴽⵜⵉⵜ, ⴷ 

ⵓⵙⵎⵏⵉⴷ ⵏ ⵉⵙⵖⵍⴰⴼ ⵅⴼ ⵉⵙⵍⴳⵏⵏ ⵣⴷⵉⵏⵉⵏ ⵙ ⵜⵙⵏⵏⵉⵖⵉⵏ ⴷ ⵜⵎⵔⵙⵍⵜ ⵜⴰⵏⴰⵎⵓⵔⵜ ⵏⵏⴰ ⴷ ⴷⴰⵔ 

ⴰⵣⴷⴰⵢ, ⴷ ⵓⵙⵢⵉⵍⵉ ⵏⵏⵙ ⵉ ⵓⵃⵟⵟⵓ ⵏ ⵜⵎⴽⵜⵉⵜ ⴷ ⵜⴰⵡⵉⵜ ⴳ ⵓⵎⵣⵔⵓⵢ ⴳ ⵜⵡⴰⵍⵉⵜ ⵏⵏⵙ ⵉ ⵡⴰⵏⴰⵡ 

ⴰⵏⴳⵎⵓ, ⵏⵜⵜⴰⵏ ⴷ ⵓⵙⵎⴰⵇⵇⵍ ⵏⵏⴰ ⵙ ⵏⵣⵎⵔ ⴰⴷ ⵏⵙⵎⵓⵏ ⵜⵉⵙⴼⵍⴰⵙ ⵏⵏⵙ ⵜⵉⵎⴰⵜⴰⵢⵉⵏ ⴳ ⵎⴰ ⵢⴰ: 

 

ⵜⵙⵎⵓⵏ ⵜⵙⵜⵕⴰⵜⵉⵊⵉⵜ ⵏ ⵓⵙⵇⵇⵉⵎ ⵅⴼ ⵓⵃⵟⵟⵓ ⵏ ⵜⵎⴽⵜⵉⵜ ⵙ ⵓⵥⵍⴰⵢ ⴰⵙⵏⴼⵍ ⵏ ⵉⵖⵣⵓⵜⵏ ⴰⵔⵓⵍⴳⵉⵏⵏ 

ⵉⵣⵡⴰⵔⵏ ⵙ ⵉⵙⴰⵢⵔⴰⵔⵏ ⵉⵚⵓⵚⵢⵓ-ⵉⴷⵎⵙⴰⵏⵏ ⵉⵏⴼⴰⵔⵙⵏ ⴳ ⵓⵙⵡⵉⵔ ⴰⴷⵍⵙⴰⵏ ⴷ ⵓⴷⵎⵙⴰⵏ ⴷ ⵓⵏⴰⵎⵓⵏ 

ⵙ ⵎⴰⴷ ⵉⵜⵜⴰⵡⵙⵏ ⵙ ⵜⵎⵢⴰⴳⴰⵏⵜ ⴳ ⵓⵃⵟⵟⵓ ⵏ ⵜⵎⴽⵜⵉⵜ ⵏ ⵓⵏⴳⵉⵙⵏ ⴷ ⵓⴱⵓⵔⵣ ⵏ ⵉⵎⵣⴷⴰⵖⵏ. 

ⵖⵉⴽⴰ, ⵉⵜⵜⵓⴳⴰ ⴳ ⵓⵎⵏⴰⴹ ⴰⴷ: 

- ⴰⵕⵥⵥⵓⵎ ⵏ ⵜⵡⵓⵔⵉⵡⵉⵏ ⵏ ⵓⵙⵎⵙⴰⵙⴰ ⵏ ⵓⵙⴰⵢⵔⴰⵔ ⵏ ⵓⵖⵣⵓ ⴰⵎⵣⵡⴰⵔ ⴳ ⵜⵣⵎⴰⵎⵎⴰⵔⵜ 

- ⴰⵍⴰⵙ ⵏ ⵓⵎⴷⵉⵡⵍ ⴰⴽⴷ ⵜⵏⴱⴰⴹⵉⵏ ⵜⵉⴷⵖⵔⴰⵏⵉⵏ ⵃⵎⴰ ⴰⴷ ⵜⵜⵢⴰⴼⴰⵏⵜ ⵜⵡⵉⵍⴰⵡⵉⵏ ⵏ ⵓⵣⵔⴰⵢ ⵏⵏⴰ 

ⵉⵙⴱⵉⴹⵉⵕⵏ ⴰⵎⵎⴰⵥ ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵜⴰⴷⴷⴰⵔⵜ ⴱⵔⵔⵉⵛⴰ ⴳ ⵜⵉⵟⵡⴰⵏ; 

- ⴰⵎⵛⴰⵡⴰⵕ ⵅⴼ ⵜⵎⴷⵔⴰⵡⵜ ⵏ ⵓⵙⵎⵙⴰⵙⴰ ⵏ ⵓⵖⵣⵓ ⵓⴼⴼⵉⵔ ⴰⵎⵣⵡⴰⵔ ⴳ ⵓⴳⴷⵣ; 

- ⴰⵕⵥⵥⵓⵎ ⵏ ⵜⵎⵀⵍⵜ ⵏ ⵓⵙⵔⵓⵙ ⵏ ⵜⵙⵏⵏⵉⵖⵜ ⵏ ⵍⵃⵓⵙⵉⵎⴰ ⴷ ⵓⵙⵎⵓⵙⵙⵓ ⵏ ⵉⵙⵓⴳⴰⵎ ⵉⵥⵕⵉⴼⴰⵏⵏ 

ⵉⵙⵓⵖⵏⵏ ⵉ ⵎⴰⵢⴰ ⵏⵏ; ⵙ ⵓⵙⵢⵉⵍⵉ ⵏ ⵓⵎⵢⴰⵏⴰⵡ ⵏ ⵉⴼⵔⴷⵉⵙⵏ ⵏⵏⵙ, ⴷ ⵓⵕⵥⵥⵓⵎ ⵏⵏⵙ ⵅⴼ ⵜⴰⵡⴰⵏⵜ 

ⵉⴳⴳⵓⵜⵏ ⴷ ⵉⵎⵢⴰⵏⴰⵡⵏ ⵏ ⵜⵎⵏⴰⴹⵜ ⵙ ⵉⵡⵏⵏⵉⵜⵏ ⵏⵏⵙ ⴷ ⵉⴼⴰⵔⵙⵏ ⵏⵏⵙ ⵉⵎⵣⵔⴰⵢⵏ ⵎⵢⴰⵏⴰⵡⵏⵉⵏ, ⴰⴼⴰⴷ 

ⴰⴷ ⵔⵔⵣⵏ ⵉⵎⵖⵔⵉⴱⵉⵢⵏ ⵇⴰⵃ ⴰⵎⵣⵔⵓⵢ ⴰⵎⵢⴰⴳⴰⵏ ⵏ ⵜⵎⵏⴰⴹⵜ ⵉⵙⵏⴰⵍⵏ ⵅⴼ ⵜⵎⴽⵜⵉⵜ ⵏⵏⵙ 

ⵜⴰⵏⴱⵖⵓⵔⵜ; 

- ⴰⵍⵍⴰⵙ ⵏ ⵓⵙⵎⵙⴰⵙⴰ ⵏ ⵉⵙⵎⴹⴰⵍ ⵏ ⵍⵎⴷⵉⵏⵜ ⵏ ⵏⵏⴰⴹⵓⵕ ⴷ ⵜⵖⵔⵎⵜ ⵏ ⵉⵎⴳⵓⵏⵏ ⴷⵜⴳⵎⵎⵉ ⵜⵓⵎⵍⵉⵍⵜ. 

 

ⵜⵙⵎⵓⵏ ⴰⵡⴷ ⵜⵙⵜⵕⴰⵜⵉⵊⵉⵜ ⵏ ⵓⵙⵇⵇⵉⵎ ⴳ ⵓⵙⴰⵜⵉ ⵏ ⵓⵙⴰⵡⵔ ⵏ ⵓⵙⵎⵀⵍ ⵏ ⵉⵙⵖⵍⴰⴼ ⵏ ⵓⵏⴳⵎⴰⵎ ⵏ 

ⵓⵙⵓⵎⵓ ⴷ ⵓⵎⵙⴼⵔⵓ ⵣⴷⵉⵏⵉⵏ ⵙ ⵓⵃⵟⵟⵓ ⵏ ⵜⵎⴽⵜⵉⵜ: 

- ⴰⵙⵔⵓⵙ ⵏ ⵜⵙⵏⵏⵉⵖⵜ ⵜⴰⵏⴰⵎⵓⵔⵜ ⵏ ⵓⵎⵣⵔⵓⵢ ⴳ ⵓⵙⴰⵜⴰⵍ ⵏ ⵉⵙⵖⵏⵓⵜⵏ ⵣⴷⵉⵏⵉⵏ ⵙ ⵓⵙⴳⴳⴷ ⵏ ⵓⵎⴰⵍⴰⴷ 

ⴰⴳⵔⴰⵡⴰⵏ ⵃⵎⴰ ⴰⴷ ⵜⵉⵍⵉ ⵜⵡⵉⵙⵉ ⴳ ⵓⵙⵔⵓⵙ ⵏ ⵜⵎⴽⵜⵉⵜ ⵜⴰⴳⵔⴰⵡⴰⵏⵜ ⵙ ⵓⵙⵙⵏⵜⵉ ⵙⴳ 

ⵜⵖⵓⵔⵉⵡⵉⵏ ⵜⵉⵎⵢⴰⵏⴰⵡⵉⵏ ⴷ ⵎⵣⴰⵔⴰⵢⵏⵉⵏ ⵉ ⵓⵎⵣⵔⵓⵢ ⵏ ⵍⵎⵖⵔⵉⴱ ⴰⵜⵔⴰⵔ, ⵙ ⵓⵥⵍⴰⵢ, ⴷ 

ⵓⵎⵣⵔⵓⵢ ⵏ ⵍⵎⵖⵔⵉⴱ ⵙ ⵓⵎⴰⵜⴰ; 

- ⴰⵙⵡⵓⵔⵉ ⴰⴽⴷ ⵜⵎⵔⵙⴰⵍ ⵏⵏⴰ ⴳⴰⵏⵉⵏ ⵜⵉⵎⵏⵜⴰⵢⵉⵏ ⵅⴼ ⵓⵕⵥⵥⵓⵎ ⵏ ⵓⵎⵛⴰⵡⴰⵕ ⵅⴼ ⵓⵙⴷⵓⵙ ⵏ 

ⵜⵙⵏⵏⵉⵖⵜ ⵜⴰⵏⴰⵎⵓⵔⵜ ⵏ ⵜⵎⵣⵡⴰⴳⵜ ⵙ ⵎⴰⴷ ⵉⵃⵟⵟⵓⵏ ⴰⵣⵔⴼ ⵏ ⵉⵎⵣⵡⴰⴳ ⵉⵎⵖⵔⵉⴱⵉⵢⵏ ⴳ ⵓⵏⵀⵍⵍⴰ 

ⵏ ⵜⵎⴽⵜⵉⵜ ⵏⵏⵙⵏ ⴷ ⵡⴰⵍⵍⴰⵙ ⵏ ⵓⴱⵓⵔⵣ ⵉ ⵜⵉⵍⵉⵜ ⵏⵏⵙ ⵜⴰⵎⴰⵏⴰⵡⵜ ⵉⵥⵥⴰⵢⵏ ⵉⴽⴽⴰⵏ ⵓⴳⴳⴰⵔ ⵏ ⵜⴰⵙⵓⵜ 

ⴳ ⵜⵎⴰⵣⵉⵔⵜ ⵏ ⵓⵣⵡⴰⴳ; 

- ⴰⵙⵔⵓⵙ ⵏ ⵓⴼⵔⴷⵉⵙ ⵏ ⵓⵃⵟⵟⵓ ⵏ ⵜⵎⴽⵜⵉⵜ ⴷ ⵓⵏⵀⵍⵍⴰ ⵙ ⵓⵎⵣⵔⵓⵢ ⴰⵎⵖⵔⵉⴱⵉ ⵙ ⵜⵓⴳⵜ ⵉⵎⵓⵖⵍⵏ 

ⵏⵏⵙ, ⵅⴼ ⵓⵙⵎⵀⵍ ⵏ ⵉⵙⵖⵍⴰⴼ ⵏ ⵓⵏⴳⵎⴰⵎ ⵏ ⵓⵙⵓⵎⵓ ⴷ ⵓⵎⵙⴼⵔⵓ ⵣⴷⵉⵏⵉⵏ ⵙ ⵜⵎⴽⵜⵉⵜ ⴷ ⵜⵏⴽⵔⴰ 

ⵙ ⵓⵎⵣⵔⵓⵢ. 

 

ⵉⵙⵎⵏⵉⴷ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵜⴰⵏⵏⴰⵢⵜ ⵏⵏⵙ ⵜⴰⵎⵛⵛⵉⵡⵕⵜ ⵅⴼ ⵓⵙⵍⴳⵏ ⵏ ⵜⵙⵏⵏⵉⵖⵉⵏ. 

ⴳ ⵎⴰⴷ ⵉⵥⵍⵉⵏ ⵙ “ⴰⵙⵔⵓⵙ ⵏ ⵜⵙⵏⵏⵉⵖⵉⵏ ⴷ ⵓⵎⵓⵖ ⵏ ⵜⴰⵡⴰⵏⵜ ⵜⴰⵎⵙⵏⵏⵉⵖⵜ ⴷ ⵓⵙⵡⵓⵜⵜⵓ ⵏⵏⵙ ⴷ ⵓⵏⵜⴰⵎ 

ⵏⵏⵙ ⴷ ⵡⴰⵙⵙⴰⵢ ⴰⴷⵖⵢⴰⵏ ⵏ ⴽⵔⴰ ⵏ ⵉⴳⵣⵎⴰⵏ ⵉⵎⵙⵏⵏⵉⵖⵏ ⵏⵏⴰ ⵉⵜⵜⵢⴰⴼⴰⵏ ⴷ ⵜⵡⵓⵔⵉⵡⵉⵏ ⵏ ⵓⵙⵎⵙⴰⵙⴰ 

ⴷ ⵓⵙⵡⵔⵔⵉ ⵏ ⴽⵔⴰ ⵏ ⵉⴳⵣⵎⴰⵏ ⵙ ⵓⵎⵙⴰⵙⴰ ⴰⴽⴷ ⵉⴱⴹⵉⵢⵏ ⵉⵏⵣⵔⴰⴼⵏ ⴷ ⵡⴰⵙⵙⴰⵢ ⵙⴳ ⵢⴰⵜ 

ⵜⵙⵏⵏⵉⵖⵜ ⵙ ⵜⴰⵢⵢⴰⴹ ⴷ ⵉⴳⵉ ⵏ ⵉⵎⵢⴰⵙⵙⴰⵜⵏ ⵏ ⵜⵎⴷⵔⴰⵡⵜ ⴷ ⵜⵡⵉⵙⵉ ⴷ ⵓⵙⵡⵔⵔⵉ ⵏ ⴽⵔⴰ ⵏ 

ⵉⴳⵣⵎⴰⵏ ⵉⵎⵙⵏⵏⵉⵖⵏ ⵜⵜⵓⵙⵙⵔⵡⵍⵏⵉⵏ ⵏⵉⵖ ⵜⵜⵢⴰⴽⴰⵔⵏⵉⵏ ⵏⵉⵖ ⵜⵜⵢⴰⵍⵡⴰⵏⵉⵏ ⵏⵉⵖ ⵏⵣⴰⵏⵉⵏ ⴷ ⵜⵉⴽⴽⵉ ⵏ 

ⵜⵎⴰⵜⴰⵔⵜ ⵏ ⵜⵎⵓⴼⴰⵢⵜ ⵏⵉⵖ ⵜⴻⵜⵜⵡⴰⴽⴽⵙ”. ⴷ ⴽⵉⴳⴰⵏ ⵏ ⵜⵙⵎⵉⴳⴰⵍ ⴷ ⵜⵎⵙⵜⴳⴳⴰⵔⵉⵏ ⵏⵏⴰ ⵉⵜⵜⴰⵡⵉⵏ 

ⵖⵔ ⵓⵃⵟⵟⵓ ⵏ ⵜⵎⴽⵜⵉⵜ ⵜⴰⵏⴰⵎⵓⵔⵜ ⵙⴳ ⵉⴼⵔⵓⵔⵉⵏ ⵉⴷⵍⵙⴰⵏⵏ ⴷ ⵉⵎⵣⵔⴰⵢⵏ ⵉⴷⵖⵔⴰⵏⵏ. 

ⴳ ⵎⴰⴷ ⵉⵥⵍⵉⵏ ⵙ ⵜⵉⵣⵉⴳⵣⵜ ⵏ ⵓⵃⵟⵟⵓ ⵏ ⵜⵎⴽⵜⵉⵜ, ⵉⵙⵎⵏⵉⴷ ⵓⵙⵇⵇⵉⵎ ⵉⵙⵖⵍⴰⴼ ⵉⵏⴹⴼⴰⵕⵏ: 

- ⴰⵙⵓⵖⵏ ⵏ ⵜⴰⵡⵉⵜ ⴳ ⵎⴰⵙ ⵉⵙⵖⴰⵡⵙⴰ ⵎⴰⵢⴰ ⵏⵏ ⵙⴳ “ⵓⵕⵥⵥⵓⵎ ⴰⵖⵔⵎⴰⵏ ⴷ ⵓⵎⵢⴰⵏⴰⵡ ⴰⵙⵏⵉⵍⵙ ⴷ 

ⵓⵎⵢⴰⵏⴰⵡ ⴰⴷⵍⵙⴰⵏ ⴷ ⵓⴼⵔⴰⴳ ⵏ ⵉⵣⵔⴼⴰⵏ ⵉⴷⵍⵙⴰⵏⵏ ⴷ ⵜⵏⴽⵔⴰ ⵙⵉⵔⵙⵏ”, ⵙ ⵜⵉⴽⴽⵉ ⵏ ⵡⴰⴷⴷⵓⵔ 

ⵉⵙⵓⵖⵏⵏ ⵉ “ⵜⵉⵍⴰⵍⵉⵏ ⵜⵉⴽⵙⵡⴰⵜⵉⵏ ⵏⵏⴰ ⵙ ⴷ ⵉⵇⵇⴰⵏ ⴰⴷ ⵜⵏⵜ ⵓⵔⴰⵔⵏⵜ ⵜⴳⵔⴰⵡⵉⵏ ⵜⵉⵎⵓⵔⴰⵏⵉⵏ ⴳ 

ⵓⵙⴰⵜⴰⵍ ⴰⴷ ⴳ ⵓⵙⴰⵜⵉ ⵏ ⵓⵙⵏⵎⵉⵍⵉ ⵏ ⵜⵎⵔⵙⴰⵍ ⵜⵉⵎⵙⵏⵏⵉⵖⵉⵏ ⴷ ⵉⵙⵏⴼⴰⵔⵏ ⵏⵏⵙⵏⵜ ⵉ ⵉⵎⵣⴷⴰⵖⵏ”. 

- ⴰⵙⵖⵍⴼ ⴷ ⵢⵓⵡⵉⵏ ⵅⴼ ⵓⵙⴹⵕⵚ ⵏ ⵜⵉⵍⴰⵍⵜ ⵏ ⵜⵙⵏⵏⵉⵖⵉⵏ “ⴳ ⵓⵙⵉⴷⴼ ⵏ ⵜⵎⴽⵜⵉⵜ ⵉⵜⵜⵓⵙⵔⵙⵏ ⵙ 

ⵓⵙⵎⵀⵍ ⵏ ⵉⵙⵖⵍⴰⴼ ⵏ ⵓⵏⴳⵎⴰⵎ ⵏ ⵓⵙⵓⵎⵓ ⴷ ⵓⵎⵙⴼⵔⵓ ⵉⴷⴷⵖ ⵜⴳⴰ ⴰⴳⵣⵣⵓⵎ ⵓⵔ ⵢⴰⵟⵟⵓⵏ ⴰⴽⴷ 

ⵜⵙⵏⵏⵉⵖⵉⵏ”. 

 

 

ⵉⵙⵙⴽⵜⵉ ⵓⵙⵇⵇⵉⵎ ⴳ ⵜⵙⵓⵎⴰⵔ ⵏⵏⵙ ⵥⵍⵉⵏⵉⵏ ⵙ ⵡⴰⵏⴰⵡ ⴰⵏⴳⵎⵓ ⴰⵎⴰⵢⵏⵓ ⵙ ⵜⵓⴳⵜ ⵏ “ⵜⵉⵔⵎⵉⵜⵉⵏ ⵏⵏⴰ 

ⵉⵙⵏⵎⵍⵏ ⵙ ⵜⵎⵓⴽⵔⵉⵙⵜ ⵏ ⵓⵎⵣⵔⵓⵢ ⴷ ⵜⵎⴽⵜⵉⵜ ⴷ ⵓⵙⵇⵙⵉ ⵏ ⵓⵙⵎⴽⵜⵉ ⴷ ⵓⵙⵢⵉⵍⵉ ⵏ ⵜⵎⵙⴰⵔⵉⵏ 

ⵏ ⵓⵙⵓⵔⴼ ⴷ ⵣⵣⵀⵓ ⴷ ⵜⵎⵓⴽⵔⵉⵙⵉⵏ ⵏ ⵓⵣⵔⵓⵢ” ⵃⵎⴰ ⴰⴷ ⵢⵉⵍⵉ ⵉⴱⴷⴷⵉ ⵅⴼ ⵜⵢⴰⴼⵓⵜⵉⵏ ⵏ 

ⵉⵔⵣⵣⵓⵜⵏ ⴷ ⵜⵣⵔⴰⵡⵉⵏ, ⵏⵏⴰ ⵉⵎⵍⴰⵏ “ⴰⴷⴷⵓⵔ ⵏ ⵓⵙⵖⵍⵍⴰ ⵏ ⵜⵎⴽⵜⵉⵜ, ⵙ ⵜⵓⴳⵜ ⵉⴼⵔⴷⵉⵙⵏ ⵏⵏⵙ, ⴷ 

ⴳ ⵜⴼⵔⴽⵉⵡⵉⵏ ⵏⵏⵙ ⵜⵉⵎⵢⴰⵏⴰⵡⵉⵏ ⴷ ⵜⵎⵣⵔⴰⵢⵜ ⵏⵏⵙ ⵉⵜⵜⵓⵙⵢⴰⴼⴰⵏ, ⴳ ⵓⵏⵀⵍⵍⴰ ⵏ ⵓⵢⴷⴰ ⵉⵛⵛⴰⵔⵏ ⴷ 

ⵜⵏⴼⵔⵓⵜ ⵏ ⵓⵣⴷⴰⵢ ⵏⵏⵙ ⵙ ⵎⴰⴷ ⵉⵙⵙⵡⵀⴰⵏⵏ ⴰⵔⵎⴰⵙ ⵏ ⵉⵎⵏⴰⴹⵏ ⵏ ⵓⵙⵉⵍⵉⵢ ⴷ ⵜⵣⵉⴳⵣⵜ ⴷ ⵓⵙⵢⴰⴼⴰ 

ⵏ ⵉⵎⵏⵉⴷⵏ, ⴷ ⵙ ⵎⴰⴷ ⵉⵜⵜⴰⵡⵙⵏ ⴳ ⵓⵙⵔⵓⵙ ⵏ ⵜⵣⵔⴼⵜ ⵜⴰⵏⴰⵎⵓⵏⵜ ⵜⴰⵏⵊⵎⵓⵜ (...) ⵙ ⵎⴰⴷ ⵉⵜⵜⴰⴷⵊⴰⵏ 

ⵇⴰⵃ ⵉⴼⵔⴷⵉⵙⵏ ⵏ ⵡⴰⵎⵓⵔ ⴰⴷ ⴷⵔⵓⵏⵜ ⵙ ⵜⵚⴽⴰⵡⵜ ⴷ ⵜⵏⴼⴰⵔⵙⵜ, ⵙ ⵜⵎⵢⵉⵎⴰⵏⵜ ⴷ ⵡⴰⵚⵚⴰⴱ, ⴳ 

ⴰⴽⴽⵯ ⵎⴰⴷ ⵉⵜⵜⴰⵡⵙⵏ ⴳ ⵜⵣⵉⴳⵣⵜ ⵏ ⵜⴳⵎⵉ, ⵙ ⵓⵙⴷⵔⴰⵡ ⵏ ⵇⴰⵃ ⵜⴼⵓⵍⵉⵏ ⵜⵉⵏⴰⵎⵓⵏⵉⵏ ⴷ ⵜⵎⵏⴰⴹⵉⵏ ⴳ 

ⵓⵙⴷⴷⵔⴼ ⵏ ⵓⵣⵣⵉⴳⵣ ⵏⵏⵙ”.  

ⴳ ⵎⴰⴷ ⵉⵥⵍⵉⵏ ⵙ ⵡⴰⵏⵏⴰⵍⵏ ⵏⵏⴰ ⵉⵙⵖⴰⵡⵙⴰⵏ, ⵣⵓⵛⵛⵍⵏ ⵙ ⵓⵣⴷⴰⵢ ⵏ ⵜⴳⵎⵉ ⵜⴰⵖⵣⵓⵔⴰⵏⵜ ⵙ ⵜⵙⵎⵉⴳⴰⵍ 

ⵏ ⵓⵃⵟⵟⵓ ⵏ ⵜⵎⴽⵜⵉⵜ ⴷ ⵓⵏⵀⵍⵍⴰ ⴷ ⵓⵙⵖⵍⵍⴰ ⵏ ⵓⵙⴰⵜⵉⵎ ⵏⵏⵙ ⴰⵎⵣⵔⴰⵢ, ⵜⵜⵓⴼⵔⵓⵔⵉⵏⵜ ⵜⵙⵓⵎⴰⵔ ⵏ 

ⵓⵙⵇⵇⵉⵎ ⴳ ⵙⵎⵎⵓⵙⵜ ⵏ ⵉⵎⵏⵉⴷⵏ ⵉ ⵡⴰⵏⴰⵡ ⴰⵏⴳⵎⵓ ⴰⵎⴰⵢⵏⵓ, ⵜⵏⵜ ⵉⴳⴰⵏ ⴷ: 

- ⵜⴰⵎⵙⵍⴰⵢⵜ ⵜⴰⴷⵎⵙⴰⵏⵜ ⴷ ⵜⵏⴳⵎⵓⵜ ⴷ ⵉⵙⴱⴷⴰⴷⵏ ⵏⵏⵙ ⴷ ⵜⵎⵉⵜⴰⵔ ⵏⵏⵙ ⵜⵉⵙⵎⴽⵜⴰⵢⵉⵏ ⴷ 

ⵜⵏⵎⴰⵎⴽⵉⵏ; 

- ⴰⵏⵎⵔⵉ ⵙ ⵓⵎⵏⴰⴷ ⵓⵎⵏⵉⴳ ⵉⵙⵓⵜⵓⴳⵏ ⴰⵏⵙⴰ ⴷ ⵜⵉⵍⴰⵍⵜ ⵏ ⵇⴰⵃ ⵜⵎⵏⴰⴹⵉⵏ ⴷ ⵜⵙⴳⴳⵯⵉⵏ ⵉⵙⵙⵉⴷⴼⵜⵏⵜ 

ⴳ ⵜⵣⵉⴳⵣⵜ ⵜⴰⵎⵙⵙⵉⵍⵉⵜ ⵜⴰⵙⵓⵍⴰⵏⵜ; 

- ⴰⵙⵓⵜⴳ ⵏ ⵓⵎⵢⴰⵏⴰⵡ ⴷ ⵜⴰⵡⴰⵏⵜ ⵜⴰⴷⵍⵙⴰⵏⵜ ⴷ ⵜⵥⵍⴰⵢⵉⵏ ⵜⵉⴷⵖⵔⴰⵏⵉⵏ ⴷ ⵓⵙⴰⵜⵉⵎ ⵏ ⵜⵎⴽⵜⵉⵜ ⵏ 

ⵎⴰⵕⵕⴰ ⵜⵙⴳⴳⵯⵉⵏ ⵢⴰⵎⵓⵏ ⴳ ⵡⴰⵎⵓⵔ ⴷ ⵏⵏⴰ ⵉⵙⴷⵓⵙⵏ ⵜⵎⵢⴰⵎⴰⵥⵜ ⵏⵏⵙ; 

- ⴰⵔⵔⴰⵣ ⵉⵎⵓⵔⵙⵏ ⴷ ⵓⵎⵏⵉⴳ ⴷ ⵓⵖⵣⵓⵔⴰⵏ ⵏ ⵜⵓⴳⵜ ⵜⴼⵔⴽⵉⵡⵉⵏ ⵎⵎⵣⴷⵉⵏⵉⵏ ⴳ ⵓⵙⴰⴽⵓⴷ ⴰⵏⴰⵎⵓⵔ, 

ⴷ ⵜⵉⵍⴰⵍⵜ ⵏ ⵜⵓⴳⵜ ⵏ ⵜⵙⵓⵜⵉⵏ ⴷ ⵜⵙⴳⴳⵯⵉⵏ ⴳ ⵜⵉⵔⵔⴰ ⵏⵏⵙ ⴷ ⵓⵙⵏⴰⵢ ⵏ ⵉⴼⵔⵓⵔⵉⵏ ⵏⵏⵙ ⴷ ⵜⵙⴼⵍⴰⵙ 

ⵏⵏⵙ ⵜⵉⴽⵙⵡⴰⵜⵉⵏ. 

ⴷ ⵉⴷⴷⵖ ⴷⴰ ⵉⵜⵜⴰⵏⵏⴰⵢ ⴰⵙⴳⵓⵎ ⵏ ⵓⵎⵣⵔⵓⵢ ⴷ ⵓⵃⵟⵟⵓ ⵏ ⵜⵎⴽⵜⵉⵜ ⴷ ⵉⵙⴳⵔ ⴰⵏⴰⵎⵎⴰⵙ ⴳ ⵜⵎⵀⵍⵜ 

ⵏ ⵓⵏⵀⵍⵍⴰ ⴷ ⵜⴳⵎⵉ ⵏ ⵓⴷⴳⴰⵔ ⴰⵡⵏⴳⵉⵎ ⴷ ⵡⴰⵔ ⴰⵔⴽⵎⴰⵎ, ⵉⵙⵖⵍⴼ ⵓⵙⵇⵇⵉⵎ ⵙ ⵎⴰⵢⴰ: 

- ⴰⵙⵏⴰⵍ ⵅⴼ ⵓⵃⵟⵟⵓ ⵏ ⵜⵎⴽⵜⵉⵜ ⴷ ⵜⵏⴽⵔⴰ ⵙ ⵓⵎⵣⵔⵓⵢ ⴰⵎⵖⵔⵉⴱⵉ ⵙ ⵇⴰⵃ ⵉⵎⵓⵖⵍⵏ ⵏⵏⵙ ⴳ 

ⵜⵙⵉⵍⴰⵡⵜ ⵏ ⵡⴰⵏⴰⵡ ⴰⵏⴳⵎⵓ ⵉⵜⵜⵓⵙⵡⵓⵜⵜⵙⵏ; 

- ⴰⵙⵢⵉⵍⵉ ⵏ ⵡⴰⵏⴰⵡ ⴰⵏⴳⵎⵓ ⴰⵎⴰⵢⵏⵓ ⵉ ⵡⴰⵙⵉⴷⴷⵏ ⵏ ⵓⵎⵣⵔⵓⵢ ⴷ ⵓⵃⵟⵟⵓ ⵏ ⵜⵎⴽⵜⵉⵜ ⵃⵎⴰ ⴰⴷ ⵢⵉⵍⵉ 

ⵓⵙⵓⵔⴼ ⴰⴽⴷ ⵓⵎⵣⵔⵓⵢ; 

- ⴰⵙⵔⵓⵙ ⵏ ⵓⵙⵖⵉⵡⵙ ⴰⵏⴰⵎⵓⵔ ⴰⵎⵙⵙⵓⵎⵓ ⵉ ⵓⵃⵟⵟⵓ ⵏ ⵜⵎⴽⵜⵉⵜ ⵉⵜⵜⵡⵇⵇⴰⵔⵏ ⵜⵓⴳⵜ ⵏ ⵜⵙⵉⵍⴰⵡⵉⵏ 

ⴷ ⵉⵎⵏⵉⴷⵏ ⵏⵏⴰ ⵙ ⵉⵙⵖⴰⵡⵙⴰ ⵓⵙⴳⵓⵎ. 

 

ⵉⵜⵜⵡⴰⵙⵙⵏ ⵎⴰⵙ ⵍⵍⴰⵏ ⵡⴰⴳⴰⵔⵏ ⴷⴰⵔ ⵜⵎⴽⵜⵉⵜ ⵜⴰⵏⵉⵎⴰⵏⵜ ⵏⵏⴰ ⵉⵜⵜⵡⵔⵔⵉⵏ ⵙ ⵓⵣⴷⵉⵔ ⵅⴼ 

ⵜⵣⵉⴳⵣⵜ ⵜⴰⴷⵉⵎⵓⵇⵕⴰⵟⵉⵜ. ⵓⵔ ⴷ ⵅⵙ ⵣⵣⵀⵓ ⴷ ⵓⵙⵙⵉⴳⵯⵜ ⵏ ⵓⵙⵡⵉⵏⴳⵎ ⴷ ⵓⵙⵜⴰⵢ ⴷ 

ⵓⵙⵅⵉⵜⵔ ⵏ ⵏⴽⴽⵉⵏ (ⵜⵓⵙⵙⵏⴰ ⵏ ⵓⴳⴳⵉⴷ ⵉ ⵉⵅⴼ ⵏⵏⵙ ⴷ ⵜⵎⴰⴳⵉⵜ ⵏⵏⵙ), ⵍⵓⵎⴰⵕ ⵉⵎⵏⵖⵉ ⵏⵏⵙ ⵅⴼ 

ⵡⴰⵔⵔⴰⵣ ⵏ ⵓⵎⵣⵔⵓⵢ ⵙ ⵢⴰⵜ ⵜⵡⵉⵍⴰ ⵜⵓⴼⵔⵉⴷⵜ ⴷ ⵜⵎⵙⵙⵉⴽⵉⵜ. ⵎⴰⵢⴰ ⵏⵏ ⴰ ⵅⴼ ⵉⵇⴰⵎⴰ ⵓⵢⵍⵍⵉ 

ⵜⵥⴹⴰ ⵜⵎⴽⵜⵉⵜ ⵏ ⵜⵓⴷⵔⵜ ⵅⵙ ⵉⵏⵉⴳⵉ ⵏ ⵜⵉⵔⵎⵉⵜ ⴱⵍⴰ ⴰⵣⴷⴰⵢ ⴷ ⴱⴰⴱ ⵏⵏⵙ ⴷ ⵓⵡⵜⵜⴰⵙ ⵏⵏⵙ ⵙⴳ 

ⵓⵙⵎⵏⵉⴷ ⵏⵏⵙ, ⵇⴰⵎⴰⵏⵜ ⵜⵉⵔⵔⴰ ⵏ ⵓⵎⵣⵔⵓⵢ ⴷ ⵜⵖⴰⵡⵙⴰ ⵢⴰⴹⵏⵉⵏ, ⵉⵎⵣⴰⵔⴰⵢⵏ ⴽⵉⴳⴰⵏ, ⵎⵇⵇⴰⵔ 

ⵎⵎⵔⵡⴰⵙⵏ, ⵉⴷⴷⵖ ⵜⵙⵓⵍ ⵜⵎⵣⵡⴰⵔⵓⵜ ⵜⵜⵡⴰⵏⴱⴰⴹ ⵙ ⵏⴽⴽⵉⵏ ⵜⵉⵏⵉⴳⵉⵜ ⴷ ⵜⵉⵙⵙ ⵙⵏⴰⵜ 

ⵜⵜⵡⴰⵏⴱⴰⴹ ⵙ ⵉⵎⵙⵏⴰⵎⵏ ⵏ ⵓⵔⵣⵣⵓ ⴷ ⵓⵣⵖⴰⵏ ⴷ ⵓⵏⵖⴷ ⴷ ⵓⵙⵎⵓⵇⵇⵍ. ⵉⴷⴷⵖ ⵜⴳⴰ ⴳ ⵓⵙⵡⵉⵔ 

ⴰⵎⵣⵡⴰⵔⵓ ⵜⵉⴷⵜ ⵏ ⵢⵉⵎⴰⵏ ⵎⵎ ⵜⵓⴳⴳⴰ ⴳ ⵓⵙⵡⵉⵔ ⵡⵉⵙⵙ ⵙⵉⵏ ⵜⵉⴷⵜ ⵏ ⵓⵙⴰⵔⵎ ⵏ ⵓⵏⵎⵣⵔⴰⵢ. 

ⴰⵔ ⵜⴰⴽⴽⴰ ⵜⵖⵔⵉ ⵜⴰⵎⵣⵔⴰⵢⵜ ⵜⴰⵎⵙⵖⴰⵔⵓⵜ ⵙ ⵓⵎⵏⵉⴷ ⴰⵣⵔⴼⴰⵏ ⵉⵙⴰⴷⴰⴼⵏ ⵉⵎⵢⴰⵏⴰⵡⵏ ⴷ ⵉⵡⵀⵏⵏ 

ⵉ ⵜⵖⵔⵉ ⵏ ⵉⴽⵔⴰⵔⵔⴰⵎⵏ ⵉⵜⵜⵓⴳⴰⵏ ⴳ ⵓⵎⵣⵔⵓⵢ ⵙⴳ ⵉⵎⵏⴰⴹⵏ ⵏⵏⵙ ⵉⴼⵔⵓⵔⵉⵏ ⴱⵍⴰ ⴰⵎⵛⵓⵛⵛⴹ ⴷ 

ⵓⵏⵎⴰⵙ. ⵎⴰⵛ ⵙ ⵓⵙⵎⴽⵍ ⵉⵙⵡⵓⵜⵜⵙⵏ ⴰⵙⵎⵏⵉⴷ ⵏ ⵉⴼⵔⴷⵉⵙⵏ ⵉⵜⵜⴼⴰⵙⴰⵔⵏ ⴰⵔⵎⴰⵙ ⵏ ⵎⴰⴷ ⵉⵊⵕⴰⵏ. 

ⵎⴽⴷⴰ ⴷⴰ ⵜⴰⴽⴽⴰ ⵜⵖⵔⵉ ⴰⴷ ⵜⴰⵎⵍⴷⴰ ⵏ ⵓⵙⵎⵓⵏ ⵏ ⵜⵎⵢⴰⵎⴰⵥⵜ ⵏ ⵎⴰⴷ ⵉⴼⵜⵙⵏ ⴳ ⵓⵣⵎⵣ ⵏ 

ⵉⴽⵔⴰⵔⵔⴰⵎⵏ ⴷ ⵉⵎⵏⵖⴰⵏ, ⵅⴼ ⵜⵚⴽⴰⵡⵜ ⵏ ⵜⵎⴰⴳⵉⵜ ⵉⵛⵛⴰⵔⵏ ⵉⴷⵓⵙⵏ ⵉⵙⵓⵔⴼⵏ ⵉ ⵢⵉⵎⴰⵏ ⵏⵏⵙ ⴷ 

ⵓⵎⵣⵔⵓⵢ ⵏⵏⵙ.    

 

ⵜⴳⴰ ⵜⵓⴳⴳⵣⵜ ⵜⴰⵎⴰⵙⵙⴰⵏⵜ, ⵙ ⵜⵓⴼⵔⴰⵢⵜ ⵏⵏⵙ ⵜⴰⵣⵔⴼⴰⵏⵜ ⵏⵏⴰ ⵉⵙⵙⴰⵎⵓ ⵓⴼⵔⴷⵉⵙ ⵏ ⵓⵃⵟⵟⵓ ⵏ 

ⵜⵎⴽⵜⵉⵜ ⴷ ⵓⵏⵀⵍⵍⴰ ⵙ ⵓⵎⵣⵔⵓⵢ, ⵅⴼ ⵉⴳⴳⵉ ⵏ ⵎⴰ ⵔⴰⴷ ⵉⵍⴽⵎ ⵏ ⵜⵓⵙⵙⵏⵉⵡⵉⵏ ⵜⵉⵎⵙⵖⴰⵔⵓⵜⵉⵏ 

ⵣⵎⵔⵏⵉⵏ ⴰⴷ  ⵙⵏⴰⵍⵏⵜ ⵜⴰⵣⵉⴳⵣⵜ ⵏ ⵜⴷⵉⵎⵓⵇⵕⴰⵟⵉⵜ ⴷ ⵉⵣⵔⴼⴰⵏ ⵏ ⵓⴼⴳⴰⵏ, ⵢⴰⵜ ⵙⴳ ⵜⴼⴰⴷⵉⵡⵉⵏ ⵏ 

ⵓⵙⵙⴼⵔⵓ ⴷ ⵓⵙⵓⵜⴳ ⵏ ⵉⵙⴰⴷⴰⴼⵏ ⵉⴷⵙⵍⴰⵏⵏ ⵏ ⵓⵎⵙⴼⵔⵓ ⴰⵏⴰⵎⵓⵔ, ⴹⴰⵕⴰⵜ ⵜⵉⵖⵔⵉ ⵏ ⵓⵎⵣⵔⵓⵢ ⴷ 

ⵜⵎⴽⵜⵉⵜ ⵙ ⵜⵡⵉⵍⴰ ⵜⴰⵎⴰⵙⵙⴰⵏⵜ ⵉⵍⴰⵏ ⴰⵡⵜⵜⴰⵙ, ⴰⴼⴰⴷ ⴰⴷ ⵢⵉⵍⵉ ⵓⴱⵓⵢ ⴰⴽⴷ ⵓⵎⵣⵔⵓⵢ, 

ⵜⴻⵜⵜⵡⴰⴹⴰⵡ ⵜⵙⵏⴰ ⵏⵏⵙ ⴹⴰⵕⴰⵜ ⵜⵉⵖⵔⵉ ⵏⵏⵙ ⵙ ⵉⵎⴰⵏ ⵏ ⵜⵎⴰⵙⵙⴰⵏⵜ ⴷ ⵜⵎⵓⵔⵉ ⴷ ⵓⵎⵙⴼⵔⵓ. 

 ⵎⴰⵢⴰ ⵏⵏ ⴰ ⵅⴼ ⵓⵔ ⵔⴰⴷ ⵜⵥⵍⵉ ⵜⵙⵎⵉⴳⵍⵜ ⵏ ⵓⴼⵔⴷⵉⵙ ⵏ ⵓⵃⵟⵟⵓ ⵏ ⵜⵎⴽⵜⵉⵜ ⵉⵜⵜⵡⴰⵙⵔⴰⵙⵏ ⵙ 

ⵓⵙⵔⵓⵙ ⵏ ⵉⵙⴱⴷⴰⴷⵏ ⴷ ⵓⵙⵡⵓⵜⵜⵓ ⵏ ⵜⵡⵉⵍⴰⵡⵉⵏ ⵏ ⵜⵎⵉⵜⴰⵔ ⵏ ⵓⴽⵜⵜⵓⵢ ⵉ ⵓⵙⴽⵜⵉ ⵏ ⵜⵎⴽⵜⵉⵜⵉⵏ ⵏ 

ⵓⴳⴳⵉⴷⵏ ⵏⵉⵖ ⵜⵉⵎⵙⴰⵔⵉⵏ ⵉⵕⵛⵎⵏ ⵜⵉⵎⴽⵜⵉⵜ ⵜⴰⵣⵔⴼⴰⵏⵜ ⵜⴰⵎⵖⵔⵉⴱⵉⵜ, ⵓⵔ ⵔⴰⴷ ⵉⵃⴷⴷⴰ 

ⵓⵡⵜⵜⴰⵙ ⵏⵏⵙ ⵅⴼ ⵜⴰⵡⵉⵜ ⴳ ⵜⵎⴽⵜⵉⵜ ⵏ ⵉⴷⵖⴰⵔⵏ ⵏⵏⴰ ⵉⴽⴽⴰⵏ ⵜⴳⴰ ⵜⵉⵏⵉⴳⵉⵜ ⵅⴼ ⵜⵕⵥⵉⵢⵉⵏ ⵏⵉⵖ 

ⵉⵣⵔⴰⵢⵏ ⴳ ⵓⴱⴰⵔⴰⵣ ⵏ ⵉⵣⵔⴼⴰⵏ ⵏ ⵓⴼⴳⴰⵏ, ⵎⵇⵇⴰⵔ ⴷ ⵡⴰⴷⴷⵓⵔ ⴰⴽⵙⵡⴰⵜ ⵏ ⵉⵙⵖⵏⵓⵜⵏ ⴰⴷ, ⵎⴰⵛ 

ⵜⵙⵡⵓⵜⵜⵙ, ⵅⴼ ⵉⴳⴳⵉ ⵏ ⵎⴰⵢⴰ ⵏⵏ, ⴰⵍⴽⴰⵎ ⵏ ⵉⵙⵓⵖⴰⴷ ⵉⵏⴹⴼⴰⵕⵏ: 

ⵜⴰⴷⵔⴰⵡⵜ ⴳ ⵜⵔⴰⵡⵙⴰⵏⵜ ⵏ ⵓⵎⵣⵔⵓⵢ ⴷ ⵜⵎⴽⵜⵉⵜ: ⵓⵔ ⵉⵣⵎⵉⵔ ⵓⵎⵣⵔⵓⵢ ⴷ ⵜⵎⴽⵜⵉⵜ, ⴳ ⵓⵎⵏⵉⴷ 

ⴰⴽⴰⴷⵉⵎⵉ ⴷ ⵓⴱⵉⴷⴰⴳⵓⵊⵉ, ⴰⴷ ⴳⵏ ⵜⵉⵙⵎⵉⴳⴰⵍ ⵏⵏⵙⵏ ⵜⵉⵏⴰⵎⵓⵔⵉⵏ ⴷ ⵜⵣⵔⴼⴰⵏⵉⵏ ⴱⵍⴰ ⴰⴷ ⴰⵙⵏ 

ⵜⵜⵡⴰⴼⴽⴰ ⵜⵔⴰⵡⵙⴰⵏⵜ. ⵎⴰⵢⴰ ⵏⵏ ⴰ ⵅⴼ ⵔⴰⴷ ⵢⴰⵡⵙ ⵓⴼⵔⴷⵉⵙ ⵙ ⵜⵔⵏⴰⵡⵜ ⵏ ⵉⵎⵓⵣⴰⵢⵏ ⴷ ⵉⵎⴳⴳⴰⵢⵏ 

ⴳ ⵓⵙⴷⵔⴼⵉ ⵏ ⵓⵎⵣⵔⵓⵢ ⴰⵜⵔⴰⵔ ⵙⴳ “ⵜⵉⵙⵙⵓⵍⴳⴰ” ⵏⵏⵙ  ⵜⴰⴷⵖⵔⴰⵏⵜ ⵏⵉⵖ ⵜⴰⵏⵙⵎⵉⵍⵜ, ⵉⵜⵜⵓⵡⵛⴰ 

ⴰⵙ ⵓⵙⴰⵢⵔⴰⵔ ⴰⴱⴰⵔⴰⵡ ⴳ ⵓⵙⵡⵉⵔ ⴰⵏⴰⵎⵓⵔ ⴷ ⵓⵎⴰⴹⵍⴰⵏ; 

ⵜⴰⴷⵔⴰⵡⵜ ⴳ ⵜⵉⵔⵔⴰ ⵏ ⵓⵎⵣⵔⵓⵢ ⴰⵏⴰⵎⵓⵔ ⵙ ⵜⵓⴼⵔⴰⵢⵜ ⵜⴰⵣⵔⴼⴰⵏⵜ: ⵢⵓⴳⴳⴰ ⴷ ⵉ ⵓⵙⵇⵇⵉⵎ ⵍⵍⵉⵖ 

ⴷ ⵉⵙⵙⵓⴼⵖ ⵜⴰⵏⴰⴹⵉⵏ ⵏ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ ⴷ ⵊⵕⴰⴷⴰ, ⴷ ⵍⵍⵉⵖ ⵉⵙⴽⵔ ⵜⴰⵙⵉⵍⴰⵡⵜ ⵏ ⵉⵙⵖⵍⴰⴼ 

ⵏ ⵜⴰⵏⴰⴹⵜ ⵏⵏⵙ ⵜⴰⵙⴳⵯⵙⴰⵏⵜ, ⵜⴰⵎⵙⵍⴰⵢⵜ ⵏ ⵓⴼⵔⴰⵏ ⵉⵜⵜⵡⴰⵙⴽⴰⵔⵏ ⴳ ⵢⵉⵍⵉ ⵏ ⵜⵎⴽⵜⵉⵜ ⴷ ⵜⵎⵉⵜⴰⵔ 

ⴷ ⵓⵙⵏⴼⵍ ⵏⵏⵙⵏⵜ ⵙ ⵜⵎⴰⵍⵍⴰⵙⵜ ⴳ ⵉⵎⵎⴽⵛⴰⵎ ⵓⵡⵉⵏⴳⵎ ⴷ ⵓⵙⵖⵍⵍⴰ ⵉⴼⴼⵔⵙⵉⵏ ⵏ ⵉⵎⵊⵕⵉⵜⵏ ⵏⵉⵖ 

ⵜⴰⵎⴳⵓⵔⵉ ⵏⵏⵙⵏ, ⵎⴽⴷⴰ ⵉⵏⵥⵉ ⵎⴰⵙ ⵜⵓⵡⵙ ⵜⵏⴰⴱⴱⴰⵢⵜ ⵏ ⵓⵛⴽⵓⴽⵍ ⵏ ⵜⵓⵍⵍⵉⵙⵉⵏ ⵏ ⵜⵎⴽⵜⵉⵜ ⴳ 

ⵜⵣⵎⵔⵜ ⵏ ⵓⵏⵖⴰⵍ. ⵎⴰⵢⴰ ⵏⵏ ⴰ ⵅⴼ ⵜⵍⴰ ⵜⴷⵔⴰⵡⵜ ⵏ ⵓⵙⵇⵇⵉⵎ, ⵙ ⵓⴼⵔⴷⵉⵙ,  ⴰⴷⴷⵓⵔ ⴰⴽⵙⵡⴰⵜ ⵅⴼ 

ⵜⵏⴽⵔⴰ ⴷ ⵜⴷⵔⴰⵡⵜ ⴳ ⵜⵉⵔⵔⴰ ⵏ “ⵜⴰⵍⵍⴰⵙⵜ ⵜⴰⵏⴰⵎⵓⵔⵜ” ⵙ ⵉⵎⵓⵖⵍⵏⵏ ⵏⵏⵙ ⵉⵎⵢⴰⵏⴰⵡⵏ ⴷ ⵜⵓⵜⵍⴰⵢⵉⵏ 

ⵏⵏⵙ ⵎⵢⴰⵏⴰⵡⵏⵉⵏ ⵉⵙⵢⵉⵍⵉⵏ ⵜⵉⵥⵍⴰⵢⵉⵏ ⵜⵉⴷⵖⵔⴰⵏⵉⵏ ⴳ ⵓⴳⵏⵙⵓ ⵏ ⵜⴰⵍⵖⴰ ⵜⴰⵏⴰⵎⵓⵔⵜ; 

ⴰⵙⵡⵀⵏ ⵏ ⵓⵙⵉⴷⴼ ⵏ ⵜⵙⵓⵜⵉⵏ ⵜⵉⵎⴰⵢⵏⵓⵜⵉⵏ ⵖⵔ ⵓⵎⵣⵔⵓⵢ ⴰⵜⵔⴰⵔ: ⵉⴷⴷⵖ ⴷ ⵉⴼⴰⵡ ⵙⴳ ⵓⵎⴷⵉⵡⵍ 

ⵉⵏⴳⵔ ⵜⴼⵓⵍⵉⵏ ⵜⵉⵎⵢⴰⵏⴰⵡⵉⵏ ⴷ ⴳ ⵡⴰⵙⵉⵜⵏ ⵏ ⵓⵎⵢⴰⵡⴰⴹ ⴰⵏⴰⵎⵓⵏ, ⵎⴰⵙ ⴷ ⴰⵡⴷ ⵎⵇⵇⴰⵔ ⵍⵍⴰⵏⵜ 

ⵜⵣⵔⴰⵡⵉⵏ ⵜⵉⵎⵣⵔⴰⵢⵉⵏ ⵣⴷⴷⵉⴳⵏⵉⵏ, ⵉⵙⵓⵍ ⵓⵎⴷⵉⵡⵍ ⴰⴳⴷⵓⴷⴰⵏ ⵉⵏⵏⴹ ⴰⵙ ⴽⵉⴳⴰⵏ ⵏ ⵓⵔⵊⴰⵏ ⴷ 

ⵓⵔⵎⴰⵙ ⴰⵏⴼⵔⵔⵓⴳ ⵏⵉⵖ ⵡⴰⴷⴰ ⵉⵙⵏⴼⴰⵍⵏ ⵜⵉⵎⵙⵍⴰⵢⵉⵏ ⵏ ⵓⵎⵣⵔⵓⵢ. ⵎⴽⴷⴰ ⵉⵜⵜⵡⴰⵏⵥⴰⵢ ⵎⴰⵙ ⵉⵍⵎⴹ 

ⵙ ⵓⵎⴰⵜⴰ ⵡⴰⵔⵔⴰⵣ ⵏ ⵜⴰⵢⵙⵉ ⵏ ⵓⵏⴳⵎⴰⵎ ⵏ ⵓⵙⵓⵎⵓ ⴷ ⵓⵎⵙⴼⵔⵓ ⴷ ⵜⵉⵣⵉ ⵍⵍⵉ ⵅⴼ ⵜⵙⵡⵓⵔⵉ 

ⵜⵙⵎⴽⵍ ⵜⵜ ⵖ ⴷⴰⵔ ⵜⵙⵓⵜⵉⵏ ⵜⵉⵎⴰⵢⵏⵓⵜⵉⵏ. ⵎⴰⵢⴰ ⵏⵏ ⴰⵅⴼ ⵔⴰⴷ ⵉⵙⵡⵓⵔⵉ ⵓⴼⵔⴷⵉⵙ, ⵅⴼ ⵉⴳⴳⵉ 

ⵏ ⵜⵙⵎⵉⴳⴰⵍ ⵏⵏⵙ ⵢⴰⴹⵏⵉⵏ, ⵅⴼ ⵓⵙⵙⵡⵀⵏ ⵏ ⵜⵥⵕⵉⴳⵜ ⵏ ⵓⵎⵣⵔⵓⵢ ⴰⵜⵔⴰⵔ ⵉ ⵉⵄⵔⵔⵉⵎⵏ ⴷ 

ⵉⵃⵓⴷⵔⵉⵢⵏ ⵙ ⵢⴰⵜ ⵜⵓⵜⵍⴰⵢⵜ ⵉⵡⵀⵏⵏ ⴷ ⵙ ⵉⵎⴰⵙⵙⵏ ⵏⵏⴰ ⵙⵙⵎⵔⴰⵙⵏ; 

ⴰⵙⵡⵓⵔⵉ ⵅⴼ ⵜⵏⴽⵔⴰ ⵙ ⵓⵎⵣⵔⵓⵢ ⴰⵎⵖⵔⵉⴱⵉ, ⴳ ⵓⵎⵢⴰⵙⵙⴰ ⵏⵏⵙ ⵙ ⵉⵣⵔⴼⴰⵏ ⵏ ⵓⴼⴳⴰⵏ ⴷ 

ⵜⵣⵉⴳⵣⵜ ⵜⴰⴷⵉⵎⵓⵇⵕⴰⵟⵉⵜ ⴷ ⵓⵙⴷⵓⵙ ⵏ ⵓⵡⴰⵏⴽ ⵏ ⵓⵣⵔⴼ ⴷ ⵓⵙⵍⴳⵏ: ⵉⵥⴹⴰⵕ ⴰⴷ ⵉⵜⵜⵡⴰⵍⴽⴰⵎ 

ⵎⴰⵢⴰ ⵏⵏ ⵙ ⵓⵙⵢⵉⵍⵉ ⵏ ⵇⴰⵃ ⵉⵎⵓⵖⵍⵏ ⵏⵏⵙ ⴷ ⵡⴰⵏⵏⴰⵍ ⵏ ⵓⵙⵎⵀⵍ ⵏⵏⵙ ⴳ ⵜⴱⵔⵉⴷⵉⵏ ⴷ ⵉⴷⵍⵉⵙⵏ ⵉⵏⵎⵍⴰⵏⵏ 

ⵙ ⵜⴷⵔⴰⵡⵜ ⴰⴽⴷ ⵜⵎⴰⵡⴰⵙⵜ ⵜⴰⵏⵖⵍⴰⴼⵜ ⴳ ⵜⵙⵉⵍⴰⵡⵜ ⵏ ⵜⴱⵔⵉⴷⵜ ⵜⴰⵏⵎⵍⴰⵏⵜ ⵢⵓⵕⵥⵏ ⴰⵎⵣⵔⵓⵢ 

ⴰⵜⵔⴰⵔ ⵙ ⵉⵥⵕⵉ ⴰⵣⵔⴼⴰⵏ. ⴰⵢⵍⵍⵉ ⵔⴰⴷ ⵜ ⵉⴳ ⴷ ⵓⵙⴳⵓⵎ ⵏ ⵜⵉⵔⵎⵉⵜ ⴳ ⵓⵙⵡⴰⵍⴰ ⵏ ⵜⵡⵓⵔⵉⵡⵉⵏ 

ⴷ ⵜⵙⵓⵡⴰⵔ ⵜⵉⴱⵉⴷⴰⴳⵓⵊⵉⵢⵉⵏ ⴷ ⵜⵏⵎⵍⴰⵏⵉⵏ ⵢⵓⵙⵉⵏ ⴰⵎⵓⴷ ⴰⵣⵔⴼⴰⵏ ⵉⵜⵜⵡⴰⴽⵔⴰⵣⵏ ⴳ ⵜⵙⵓⵜⵉⵏ 

ⵜⵉⵎⴰⵍⴰⵢⵉⵏ; 

ⴰⵎⵢⴰⵖ ⴰⵎⵙⵢⴰⴼⵓ ⴰⴽⴷ ⵓⵎⵏⴰⴹ ⵏ ⵓⵣⵣⵉⴳⵣ ⵏ ⵜⵏⵎⵏⴰⴹⵜ ⵜⴰⵎⵙⴰⵜⵜⵓⵢⵜ: ⵜⴳⴰ ⵜⵏⴽⵔⴰ ⵙ ⵓⵎⵣⵔⵓⵢ 

ⴰⵎⵖⵔⵉⴱⵉ, ⵙ ⵇⴰⵃ ⵉⵎⵓⵖⵍⵏ ⵏⵏⵙ ⵢⴰⵜ ⵙⴳ ⵜⵙⵏⵜⴰⵢⵉⵏ ⵏⵏⴰ ⵉⵙⵙⵓⵔⵓⴼⵏ ⵉⴳⵉ ⵏ ⵓⵎⵙⴰⵙⴰ ⴷ ⵓⵙⵎⴰⴷ 

ⵉⵏⴳⵔ ⵓⵎⵣⵔⵓⵢ ⴰⵏⴰⵎⵓⵔ ⴰⵎⴰⵜⴰⵢ ⴷ ⵉⵎⵣⵔⵓⵢⵏ ⵉⴷⵖⵔⴰⵏⵏ, ⵉⴷⴷⵖ ⴷⴰ ⴳⵉⵙⵏ ⵜⵜⴰⴼⴰⵏⵜ ⵜⵏⵎⵓⵔⵉⵢⵉⵏ 

ⴷ ⵉⵏⵎⵓⵔⴰⵏ ⵉⵅⴼⴰⵡⵏ ⵏⵏⵙⵏ ⴷ ⵜⵎⴰⴳⵉⵜⵉⵏ ⵏⵏⵙⵏ ⴷ ⵜⴰⵢⵙⵉ ⵏⵏⵙⵏ ⴷ ⵜⴳⵯⵎⴰⵏⵉⵜ ⵏⵏⵙⵏ, ⴰⵔ ⵉⵎⵎⴰⵍ ⵜⵓⴳⵜ 

ⵏ ⵉⵙⴳⴰⵔ ⵏ ⵜⵎⴰⴳⵉⵜ ⴷ ⵓⵡⵔⵉⴽ ⴰⵎⵖⵔⵉⴱⵉ ⵏⵏⴰ ⵉⵙⴹⵕⵚ ⵓⴷⵓⵙⵜⵓⵔ; 

ⴰⵙⵎⵓⵏ ⵏ ⵉⴷ ⵍⴰⵕⵛⵉⴼ ⵉⴷⵖⵔⴰⵏⵏ ⵣⴷⵉⵏⵉⵏ ⵙ ⵉⵎⵔⵙⵉ: ⵉⵣⴷⵉ ⵓⵙⴽⴽⵉⵏ ⵙ ⵓⵙⵔⵙ ⵏ ⵉⵥⵕⵉ ⵅⴼ 

ⵉⴷ ⵍⴰⵕⵛⵉⴼ ⵜⵜⵢⴰⵔⴰⵏⵉⵏ,  ⵉⵖ ⴳⴰⵏ ⴰⵡⴷ ⵡⵉⴷⴰ ⵍⵍⴰⵏⵉⵏ ⴳ ⵜⵙⴳⵉⵜⵉⵏ ⵜⵓⵏⵜⵉⵎⵉⵏ ⵜⵉⴱⵕⵕⴰⵏⵉⵏ, 

ⴰⵢⵍⵍⵉ ⵔⴰⴷ ⵉⵙⵙⵡⵀⵏ ⵜⴰⵎⵀⵍⵜ ⵏ ⵜⵏⴽⵔⴰ ⵙ ⵓⵎⵣⵔⵓⵢ ⴰⵎⵖⵔⵉⴱⵉ ⵙ ⵇⴰⵃ ⵉⵎⵓⵖⵍⵏ ⵏⵏⵙ ⵅⴼ 

ⵜⴷⴰⵙⵉⵍⵉⵏ ⵜⵉⵎⴰⵙⵙⴰⵏⵉⵏ ⵉⵙⵏⴰⵍⵏ ⵙ ⵓⵏⵜⴰⵎ; 

ⴰⵙⵖⵍⵍⴰ ⵏ ⵉⵎⴰⴳⴰⵥⵏ ⵏ ⵜⵎⴽⵜⵉⵜ ⴷ ⵜⵙⴳⵉⵜⵉⵏ ⵏ ⵍⴰⵕⵛⵉⴼ: ⴰⴼⴰⴷ ⴰⴷ ⵉⵜⵜⵓⴳⴰ ⵓⵔⵣⵣⵓ ⴰⴽⴰⴷⵉⵎⵉ 

ⴰⵏⵖⴱⵓ, ⴳ ⵢⴰⵜ ⵜⵎⵀⵍⵜ ⴳ ⵉⴳⴰ ⵓⴼⵔⴷⵉⵙ ⵏ ⵓⵃⵟⵟⵓ ⵏ ⵜⵎⴽⵜⵉⵜ ⵜⴰⴱⵓⵚⵓⵍⵜ ⵏ ⵉⵎⵔⵣⴰ ⵉⴽⴰⴷⵉⵎⵉⵢⵏ 

ⵙⴳ ⵜⵓⴳⵜ ⵏ ⵜⵥⵍⴰⵢⵉⵏ. 

ⴳ ⵎⴰⴷ ⵉⵥⵍⵉⵏ ⵙ ⵜⴱⵔⵉⴷⵜ ⵏ ⵜⵡⵓⵔⵉ ⵏ ⵓⴼⵔⴷⵉⵙ ⵏ ⵜⵎⴽⵜⵉⵜ ⴷ ⵓⵏⵀⵍⵍⴰ ⵙ ⵓⵎⵣⵔⵓⵢ, ⵓⵔ ⵔⴰⴷ 

ⵢⵉⵍⵉ ⵓⴼⵔⴷⵉⵙ ⴳ ⵓⴷⵖⴰⵔ ⵏ ⵜⵎⵔⵙⴰⵍ ⵜⵉⵎⵔⵣⴰ ⴳ ⵢⵉⴳⵔ ⴰⴷ, ⵎⴰⵛ ⵔⴰⴷ ⵉⴳ ⴰⵙⴰⵢⵔⴰⵔ ⵏ 

ⵓⵎⵛⴰⵡⴰⵕ ⴷ ⵓⵙⵓⵎⵏ ⵏ ⵜⵢⴰⴼⵓⵜⵉⵏ ⵉⵏⴳⵔ ⵉⴷ ⴱⵓ ⵜⵥⵍⴰⵢⵜ ⴷ ⵡⴰⵎⵓⵏ ⴰⵣⵔⴼⴰⵏ, ⵃⵎⴰ ⴰⴷ ⵜⵜⵡⴰⵕⵥⴰⵎⵏ 

ⵉⴱⵔⴷⴰⵏ ⵉⵎⵣⵔⴰⵢⵏ ⵏ ⵓⵃⵟⵟⵓ ⵏ ⵜⵎⴽⵜⵉⵜ, ⵙ ⵜⵓⵚⴽⴰ ⵅⴼ ⵜⵙⴳⵉⵜ ⵉⵙⵎⴽⵍⵏ ⴰⴳⵓⴷⵉ ⵏ 

ⵜⵎⵙⵙⴽⵜⵉⵜⵉⵏ ⴷ ⵡⴰⵔⵔⴰⵜⵏ ⴷ ⵜⵓⴳⴳⴰ. ⴰⵔ ⵙⵔⴰⵙⵏⵜ ⵜⵙⵓⵡⴰⵔ ⵏⵏⵙ ⵇⴰⵃ ⵎⴰⵢⴰ ⴳ ⵓⴼⵓⵙ ⵏ 

ⵉⵎⵣⵔⴼⵉⵢⵏ ⴷ ⵉⵏⵎⵣⵔⴰⵢⵏ ⴷ ⵉⵎⵙⵔⵜⵉⵢⵏ ⴷ ⵉⵎⴳⴳⴰⵢⵏ ⵉⵏⴰⵎⵓⵏⵏ. ⴳ ⵎⴰⴷ ⵉⵥⵍⵉⵏ ⵙ ⵉⵎⵔⵙⵉ ⵏ 

ⵓⵃⵟⵟⵓ ⵏ ⵜⵎⴽⵜⵉⵜ, ⵔⴰⴷ ⵉⵙⵙⵏⵜⵉ ⵓⴼⵔⴷⵉⵙ ⵙⴳ ⵜⵎⵢⴰⴷⴰⵙⵜ ⵏ ⵓⵎⵣⵔⵓⵢ ⴰⵎⴰⵢⵏⵓ ⵏⵏⴰ ⵉⵏⵏⵖⵍⵏ 

ⵉⴳⵔⴰⵏ ⵏ ⵜⴰⵡⵉⵜ ⵏⵏⵙ ⵉⵏⵏⵓⵕⵥⵎ ⵅⴼ ⵜⵓⴳⵜ ⵏ ⵜⵥⵍⴰⵢⵉⵏ ⵜⵉⵡⵙⵙⴰⵏⵉⵏ (ⵜⴰⴼⵍⵙⴰⴼⵜ, ⵜⴰⵙⵏⴰⵎⵓⵏⵜ, 

ⵜⴰⴷⴰⵎⵙⴰ, ⵜⵉⴽⵍⵉⵙⵏⵜ, ⵜⴰⵙⵉⵎⵢⵓⵍⵓⵊⵉⵜ...). ⴰⵔ ⵏⵉⵜ ⵜⵙⵢⵉⵍⵉ ⵜⴱⵔⵉⴷⵜ ⵏ ⵜⵡⵓⵔⵉ ⵏ 

ⵓⴼⵔⴷⵉⵙ ⵇⴰⵃ ⵉⵙⴳⵓⵎⵏ ⵜⵜⵓⵣⵎⵔⵏⵉⵏ ⵙⴳ ⵜⵏⵜⴰⵎⵜ ⴷ ⵜⵓⴳⴳⴰ ⴷ ⴰⵙⴰⴳⵎ ⴷ ⵜⵙⴰⵖⵓⵍⵜ. 

 

ⴰⴼⴰⴷ ⴰⴷ ⵜⵜⵡⴰⵍⴽⴰⵎⵏ ⵉⵡⵜⵜⴰⵙ ⴰⴷ ⵜⵉⵍⵉ ⵜⵏⴼⵔⵓⵜ ⵏ ⵓⵙⵖⵣⵏ ⵏ ⵜⴱⵔⵉⴷⵉⵏ ⵉⵡⵀⵏⵏ ⵏ ⵓⵎⵓⵔⵙ ⵏ 

ⵜⵓⵙⴽⵉⵡⵜ ⵏ ⵓⴼⵔⴷⵉⵙ ⵏ ⵓⵃⵟⵟⵓ ⵏ ⵜⵎⴽⵜⵉⵜ, ⵔⴰⴷ ⵜⵜⵓⵙⵖⵣⵏ ⵢⴰⵜ ⵜⵎⵢⴰⴷⴰⵙⵜ ⵜⴰⵏⵊⵎⵓⵜ ⵜⴰⵎⴰⴳⵓⵜ 

ⴷ ⵜⵎⵢⴰⵏⴰⵡⵜ. ⴰⵎⵓⵏⵜ ⴳⵉⵙ ⵜⵎⴷⵔⴰⵡⵉⵏ ⴰⴽⴷ ⵜⵓⴳⵜ ⵏ ⵜⵎⵔⵙⴰⵍ ⵜⵉⴽⴰⴷⵉⵎⵉⵢⵉⵏ ⵜⵜ ⵢⵓⵡⵉⵏ ⴳ 

ⵓⵎⵣⵔⵓⵢ ⴰⵎⵖⵔⵉⴱⵉ, ⴷ ⵜⵎⵢⴰⴷⴰⵙⵉⵏ ⵏ ⵡⴰⵎⵓⵏ ⵓⵖⵔⵉⵎ ⵏⵏⴰ ⴷⴰⵔ ⵜⵍⵍⴰ ⵜⵉⵔⵎⵉⵜ ⴳ ⵓⵙⵙⵓⵍⵖⵜ ⴷ 

ⵓⵙⴰⴳⴳⵯ. ⵣⵎⵔⵏⵜ ⵜⵎⴷⵔⴰⵡⵉⵏ ⴰⴷ ⴳⵏⵜ ⵙⵉⵏ ⵡⴰⵏⴰⵡⵏ, ⵙ ⵜⴷⵔⵙⵉ: 

- ⴰⵎⵢⴰⵡⴰⵙ ⴰⴽⴷ ⵜⵎⵔⵙⴰⵍ ⵉⵜⵜⵡⴰⵏⵏⴰⵏ ⵃⵎⴰ ⴰⴷ ⵉⵜⵜⵓⴳⴰ ⵓⵙⵎⵓⵙⵙⵓ ⵏ ⵓⵔⵣⵣⵓ ⵅⴼ ⵓⵎⵣⵔⵓⵢ 

ⴰⵜⵔⴰⵔ ⴳ ⵉⵙⴰⵔⵎⵏ ⵏⵏⵙⵏⵜ ⴷ ⵜⴳⵔⵓⵎⵎⴰ ⵏⵏⵙⵏⵜ ⵏ ⵓⵔⵣⵣⵓ ⴰⵎⴰⵙⵙⴰⵏ; 

- ⴰⵙⵉⴷⴼ ⵏ ⵜⵥⴹⴰⵕⵉⵏ ⵍⵍⴰⵏⵉⵏ ⴳ ⵜⵎⵔⵙⴰⵍ ⴰⴷ ⴳ ⵢⵉⴳⵉ ⵏ ⵜⵡⵏⴰⵖⵉⵏ ⵏ ⵓⴼⵔⴷⵉⵙ ⵏ ⵜⵎⴽⵜⵉⵜ ⴷ 

ⵉⴼⴰⵔⵙⵏ ⵉⵙⴳⵯⵙⴰⵏⵏ ⵏ ⵓⵙⵇⵇⵉⵎ. 

ⵔⴰⴷ ⵜⴻⵜⵓⵙⵏⴰⵢ ⵜⵙⵇⵇⵉⵎⵜ ⵏ ⵓⵣⴷⴰⵢ ⵏⵏⴰ ⵔⴰⴷ ⵉⵙⵖⵣⵏ ⴰⵖⴰⵡⴰⵙ ⵏⵏⵙ ⴰⵙⴳⵯⵙⴰⵏ, ⴳ ⵔⴰⴷ ⴰⵎⵓⵏ 

ⵉⵙⵖⵏⵓⵜⵏ ⵉⵜⵜⵡⴰⵥⵍⴰⵢⵏ ⵉ ⵓⵔⵣⵣⵓ ⴰⴽⴰⴷⵉⵎⵉ ⴰⵎⵣⵔⴰⵢ ⴷ ⵓⵣⵔⴼⴰⵏ, ⵏⵏⴰ ⵎⵉ ⵜⵜⵓⵙⵎⴰⵢⵏⵓⵏ ⵉⵙⴳⵓⵎⵏ 

ⵏⵏⵙ ⴷ ⵉⵎⴷⵔⴰⵡⵏ ⵏⵏⵙ ⵙ ⵜⵡⵉⵍⴰ ⵜⴰⵍⵓⴳⴰⵏⵜ. ⵔⴰⴷ ⵙⵢⴰⴼⴰⵏⵜ ⵜⵡⵓⵔⵉⵡⵉⵏ ⵏ ⵓⴼⵔⴷⵉⵙ ⴰⵙⴳⵯⵙⴰⵏ ⵙ 

ⵜⵥⵕⵉⴳⵜ ⵏ ⵉⴷⵍⵉⵙⵏ ⴷ ⵜⵏⵜⴰⵎⵉⵏ ⵅⴼ ⵜⵎⴽⵜⵉⵜ ⴷ ⵓⵎⵣⵔⵓⵢ ⴰⵜⵔⴰⵔ. ⵉⵜⵜⵓⴳⴰⵏⵏⴰⵢ ⴰⴷ ⴷⵔⵓⵏ ⵓⴼⵓⵖⵏ 

ⵏ ⵓⴼⵔⴷⵉⵙ, ⵙ ⵓⵎⴰⵏⴰⵡ, ⴳ ⵓⵙⵓⵎⵏ ⴷ ⵓⵙⴱⵓⵖⵍⵓ ⵏ ⵜⵓⵎⴰⵢⵉⵏ ⵏ ⵜⵙⵏⵏⵉⵖⵉⵏ ⵜⵉⵣⵔⴼⴰⵏⵉⵏ ⴷ ⵡⴰⵎⵎⴰⵙⵏ 

ⵏ ⵜⵎⴽⵜⵉⵜ ⴳ ⵜⴳⵍⴷⵉⵜ ⵇⴰⵃ. 

 

 

ⵢⵓⵡⵣ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵓⵙⵎⵓⵜⵜⴳ ⵏ ⵜⵎⴽⵜⵉⵜ ⵏⵏⵙ ⵅⴼ ⵡⴰⵏⴰⵡ ⴰⵏⴳⵎⵓ ⴰⵎⴰⵢⵏⵓ 

ⵅⴼ ⵓⵙⵢⵉⵍⵉ ⵏ ⵇⴰⵃ ⵉⵎⵏⴰⴹⵏ ⵉⵙⵙⵓⵜⵉⵢⵏ ⵉ ⴽⵉⴳⴰⵏ ⵏ ⵉⴼⵔⴷⵉⵙⵏ ⵏ ⵜⵙⴽⴰⵏⵉⵏ ⴷ ⵜⴰⵇⵇⵓⵔⵜ ⵏⵏⴰ ⵜⵙⵙⵏ 

ⵜⵎⴰⵣⵉⵔⵜ ⵏⵏⵖ, ⵎⴰⵢⴰ ⵏⵏ ⵙ ⵓⵎⵙⴰⵙⴰ ⴰⴽⴷ ⵜⴱⵔⵉⴷⵜ ⵏⵏⵙ ⴳ ⵓⵎⵔⴰⵔⴰ ⴷ ⵓⵎⵢⴰⵖ ⴰⴽⴷ ⵜⵓⴳⵜ ⵏ 

ⵜⵎⵙⵍⴰⵢⵉⵏ ⵏⵉⵖ ⴰⵙⵎⴽⵍ ⵏⵏⵙⵏⵜ. 

ⵉⴱⴷⴷ ⵓⵙⵇⵇⵉⵎ ⴳ ⵓⵙⴰⵜⵉ ⴰⴷ ⵅⴼ ⴽⵉⴳⴰⵏ ⵏ ⵜⵎⵏⵜⴰⵍ ⵜⵓⵙⵔⵉⴷⵉⵏ ⵏ ⵜⵓⴳⵜ ⵏ ⵜⵙⴽⴰⵏⵉⵏ ⴷ ⵎⴰⴷ ⴷ 

ⴼⵍⵏⵜ ⵏ ⵉⵙⵓⵜⵔⵏ ⵏⵏⴰ ⵅⴼ ⵙⴰⵡⵍⵏ ⵉⵎⵣⴷⴰⵖⵏ ⵏ ⵜⵎⵏⴰⴹⵉⵏ ⵏ ⵜⴳⵍⴷⵉⵜ. ⵉⴷⴷⵖ ⵉⴼⴰⵡ ⵎⴰⵙ ⵣⴷⵉⵏ 

ⵉⵙⵓⵜⵔⵏ ⴰⴷ ⴰⵣⴷⴰⵢ ⵢⵓⵙⵙⴰⵏ ⵙ ⵜⵎⵙⵍⴰⵢⵉⵏ ⵜⵉⴷⵎⵙⴰⵏⵉⵏ ⴷ ⵜⵏⴰⵎⵓⵏⵉⵏ ⴷ ⵜⴷⵍⵙⴰⵏⵉⵏ, ⴼⴰⵡⵏⵜ ⴳ 

ⴽⵉⴳⴰⵏ ⵏ ⵡⴰⵏⴰⵡⵏ ⵏ ⵓⵙⴽⴰⵏ ⵏⵏⴰ ⵙⵙⵏⵏⵜ ⴽⵔⴰ ⵏ ⵜⵖⵔⵎⵉⵏ ⴷ ⴽⵔⴰ ⵏ ⵉⵙⵓⵏⵏ, ⵖ ⵜⴷⴰⴱⵓⵜⵉⵏ ⵜⵉⵎⵔⵙⴰⵍⵉⵏ 

ⵍⵍⴰⵏⵉⵏ ⴳ ⵓⵙⵡⵉⵔ ⴰⴷⵖⵔⴰⵏ ⴷ ⵓⵏⴰⵎⵎⴰⵙ, ⵏⵏⴰ ⵉⵙⵉⵡⵍⵏ ⵙ ⵜⵉⴷⵜ ⵅⴼ ⵜⵎⵙⵍⴰⵢⵉⵏ ⴷ ⵜⵎⵓⴽⵔⵉⵙⵉⵏ 

ⵜⵉⵏⴳⵎⵓⵜⵉⵏ.   

ⴰⵔ ⵉⵙⵙⴽⵜⴰⵢ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵙ ⵓⵙⴷⴷⵉⴷ ⵏ ⵜⴰⵏⴰⴹⵜ ⵏⵏⵙ ⵅⴼ ⵓⵙⴷⵓⵙ ⴷ 

ⵓⴼⵔⴰⴳ ⵏ ⵇⴰⵃ ⵉⵣⵔⴼⴰⵏ ⵓⵖⵔⵉⵎⵏ ⴷ ⵉⵙⵔⵜⴰⵏⵏ ⴷ ⵉⴷⵎⵙⴰⵏⵏ ⴷ ⵉⵏⴰⵎⵓⵏⵏ ⴷ ⵉⴷⵍⵙⴰⵏⵏ ⴷ ⵉⵡⵏⴹⴰⵏⵏ, ⴷ 

ⴰⵡⴷ ⴰⵣⵔⴼ ⴳ ⵜⴳⵎⵉ, ⵉⵙⵢⵉⵍⵉ ⴰⵙⵓⵖⵏ ⵏ ⵜⴳⵍⴷⵉⵏⵜ ⵜⴰⵎⵖⵔⵉⴱⵉⵜ, ⴰⴳⵎⴰⵎ ⴰⵎⵙⵎⵓⵙⵙⵓ  ⴳ 

ⵜⵎⴰⴷⴷⴰⵙⵉⵏ ⵜⵉⴳⵔⴰⵖⵍⴰⵏⵉⵏ, ⴷ ⵓⵎⵢⴰⵙⵙⴰ ⵏⵏⵙ ⵙ ⵉⵣⵔⴼⴰⵏ ⵏ ⵓⴼⴳⴰⵏ ⵎⴽⴷⴰ ⵙ ⵜⵡⴰⵙⵙⴰⵏⵏ ⴳ 

ⵓⵎⴰⴹⴰⵍ. 

ⴰⵔ ⵉⵙⵢⵉⵍⵉ ⵓⵙⵇⵇⵉⵎ ⴰⵏⴰⵎⵓⵔ, ⴳ ⵓⵎⵏⴰⴹ ⴰⴷ, ⴽⵔⴰ ⵏ ⵜⵙⵓⵖⴰⵍ ⵜⵉⴳⵔⴰⵖⵍⴰⵏⵉⵏ ⵜⵉⴷⵙⵍⴰⵏⵉⵏ, 

ⵙⴳⵉⵙⵏⵜ ⵜⴰⵖⵜⴰⵙⵜ ⵏ ⵓⴳⵔⴰⵡ ⴰⵎⴰⵜⴰⵢ ⵏ ⵜⵎⵜⵜⴰ ⵉⵎⵓⵏⵏ ⴰⵙⵙ ⵏ 18 ⴷⵓⵊⴰⵏⴱⵉⵔ 2013, ⵏⵏⴰ 

ⵉⵙⴹⵕⵚⵏ ⴳ ⵓⵎⵏⵏⵉ ⵏⵏⵙ ⵡⵉⵙ ⵎⵔⴰⵡ ⵅⴼ ⵓⵙⵔⵇⴱ ⵏ ⵉⵡⴰⵏⴽⵏ ⵅⴼ ⵓⵙⵔⵓⵙ ⵏ ⵜⵙⵔⵜⵉⵜ ⵜⴰⵏⴰⵎⵓⵔⵜ ⵏ 

ⵉⵎⵃⴹⵉⵜⵏ ⵉⵙⵙⵓⴳⵓⵔⵏ ⴰⵃⵟⵟⵓ ⴷ ⵓⴼⵔⴰⴳ ⵏ ⵇⴰⵃ ⵉⵎⵃⴹⵉⵜⵏ ⵣⴷⵉⵏⵉⵏ ⵙ ⵉⵣⵔⴼⴰⵏ ⵏ ⵓⴼⴳⴰⵏ, ⴷ 

ⵓⵙⵔⵓⵙ ⵏ ⵓⵙⵍⴳⵏ ⵉⵙⴹⵕⵚⵏ ⴰⵏⵀⵍⵍⴰ ⵏ ⵜⴰⵢⵙⵉ ⵜⴰⵎⵏⵜⴰⵎⵜ ⵏ ⵜⵎⵜⵜⵉ ⴷ ⵓⵃⵟⵟⵓ ⵏⵏⵙ, ⵉⵙⵔⵙ ⴰⵙⴰⵜⵉ 

ⵉ ⵉⵎⵙⵓⵙⵔⵏ ⵏ ⵓⵡⴰⵏⴽ, ⵙ ⵎⴰⴷ ⵉⵎⵙⴰⵙⴰⵏ ⴰⴽⴷ ⵜⵓⴳⴳⴰⵙ ⵏⵏⴰ ⵉⵜⵜⴳⴳⴰ ⵓⵙⵇⵇⵉⵎ ⵏ ⵉⵣⵔⴼⴰⵏ ⵏ ⵓⴼⴳⴰⵏ 

ⴷ ⵜⴰⴳⵏⵙⴰⵙⵜ ⵏ ⵜⵎⵜⵜⴰ ⵉⵎⵓⵏⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ, ⴷ ⵜⵎⵢⴰⴷⴰⵙⵜ ⵏ ⵜⵎⵜⵜⴰ ⵉⵎⵓⵏⵏ ⵏ ⵓⵙⴳⵎⵉ ⴷ 

ⵜⵎⴰⵙⵙⴰⵏⵉⵏ ⴷ ⵜⴷⵍⵙⴰ (ⵢⵓⵏⵉⵙⴽⵓ), ⴷ ⴰⵡⴷ ⵜⵉⵎⴰⴷⴷⴰⵙⵉⵏ ⵜⵉⵙⴳⴰⵡⴰⵏⵉⵏ, ⵅⴼ ⵉⵙⴱⴷⴰⴷⵏ ⵏⵏⴰ ⵙ 

ⵜⵍⵍⴰ ⵜⵡⵓⵔⵉ ⴳ ⵢⵉⴳⵔ ⵏ ⵓⵙⵉⴷⴼ ⵙ ⵓⵎⵍⴰⵏ ⴷ ⵓⴼⵔⴰⴳ ⵏ ⵉⵎⵙⵓⵙⵔⵏ ⴷ ⵓⵃⵟⵟⵓ ⵏⵏⵙⵏ ⴷ 

ⵜⵎⵙⵙⵓⴳⵓⵔⵜ ⵏ ⵉⵎⵃⴹⵉⵜⵏ. 

ⴰⵔ ⵉⵙⵢⵉⵍⵉ ⵓⵙⵇⵇⵉⵎ ⴰⵏⴰⵎⵓⵔ ⴰⵡⴷ, ⵙ ⵓⵎⵙⴰⵙⴰ ⴰⴽⴷ ⵓⵎⵢⴰⵙⵙⴰ ⵏⵏⵙ ⵙ ⵜⵉⵏⴷⵉⵜⵉⵏ ⵜⵉⵣⵔⴼⴰⵏⵉⵏ 

ⵜⵉⵎⵇⵇⵔⴰⵏⵉⵏ, ⴰⵢⵍⵍⵉ ⴷ ⵢⵓⵡⵉ ⵓⴷⵓⵙⵜⵓⵔ ⴰⵎⵖⵔⵉⴱⵉ ⵅⴼ ⵜⴰⵡⴰⵏⵜ ⵉⴼⴰⵡⵏ ⵏ ⵜⵎⴰⴳⵉⵜ 

ⵜⴰⵎⵖⵔⵉⴱⵉⵜ ⴳ ⵓⵎⵢⴰⵏⴰⵡ ⵏⵏⵙ ⴰⵙⵏⵉⵍⵙ ⴷ ⵓⵎⵢⴰⵏⴰⵡ ⵏ ⵉⵙⴳⵔⵏ ⵏⵏⵙ, ⴷ ⵓⵙⴷⴷⵉⴷ ⵏⵏⵙ ⵅⴼ ⵜⴰⵎⵓⵏⵜ 

ⵜⴰⵏⴰⵎⵓⵔⵜ ⵏⵏⴰ ⵎⵉ ⵎⵢⴰⵏⴰⵡⵏ ⵉⵎⵓⵖⵍⵏ ⵉⴳⴰⵏ ⵢⴰⵏ ⵙⴳ ⵡⴰⵏⵏⴰⵍⵏ ⵉⵙⵎⵓⵏⵏ ⵜⴰⵎⵜⵜⵉ ⵜⴰⵎⵖⵔⵉⴱⵉⵜ. 

ⴰⵔ ⵉⵜⵜⵙⴷⴷⵉⴷ ⵓⵙⵇⵇⵉⵎ ⴰⵏⴰⵎⵓⵔ ⵅⴼ ⵡⴰⴷⴷⵓⵔ ⵏ ⵜⵎⵙⵉⵔⵉⵏ ⴷ ⵉⵎⵙⴳⵔⴰ ⵏⵏⴰ ⵙ ⵉⵙⵢⴰⴼⴰ, 

ⵙⴳ ⵉⵔⵣⴰⴼⵏ ⵏ ⵓⴱⴰⵔⴰⵣ ⵏⵏⴰ ⵉⴳⴰ ⵉ ⵜⵓⴳⵜ ⵏ ⵡⴰⵎⵎⴰⵙⵏ ⵏ ⵓⵃⵟⵟⵓ ⵏ ⵜⵎⴽⵜⵉⵜ, ⴷ ⵓⵎⴷⵉⵡⵍ ⴰⴽⴷ 

ⴽⵉⴳⴰⵏ ⵏ ⵉⵎⴳⴳⴰⵢⵏ ⵉⵙⵡⵓⵔⵉⵏ ⵅⴼ ⵜⵎⵙⵍⴰⵢⵉⵏ ⵜⵉⴷⵍⵙⴰⵏⵉⵏ ⴷ ⵜⵏⴰⵎⵓⵏⵉⵏ ⴷ ⵜⵡⵏⴹⴰⵏⵉⵏ. 

 

ⴳⴳⵓⵜⵏⵜ ⴷ ⵎⵢⴰⵏⴰⵡⵏⵜ ⵜⵣⵔⴰⵡⵉⵏ ⴷ ⵉⵔⵣⵣⵓⵜⵏ ⴷ ⵉⴹⴼⴼⵓⵕⵏ, ⵏⵏⴰ ⵎⵉ ⴳⴰⵏⵜ ⵜⵉⵔⵎⵉⵜⵉⵏ ⵏ ⵓⴱⴰⵔⴰⵣ 

ⴰⵙⴰⵔⵎ ⵏⵏⵙⵏⵜ ⴰⴷⵙⵍⴰⵏ, ⴳ ⵜⵓⴳⵜ ⵏ ⵜⵎⵉⵣⴰⵔ ⴷ ⵜⵉⵔⵎⵉⵜⵉⵏ ⵏⵏⴰ ⵉⵙⵙⵏ ⵜⴰⵎⵙⵍⴰⵢⵜ ⵏ ⵓⵎⵣⵔⵓⵢ ⴷ 

ⵜⵎⴽⵜⵉⵜ ⴷ ⵓⵎⵏⵣⴰⵖ ⵏ ⵓⵙⵙⴽⵜⵉ ⴷ ⵓⵙⵢⵉⵍⵉ ⵏ ⵜⵎⵙⵍⴰⵢⵉⵏ ⵏ ⵓⵙⵙⵓⵔⴼ ⴷ ⵣⵣⵀⵓ ⴷ ⵜⵎⵓⴽⵔⵉⵙⵉⵏ 

ⵏ ⵓⵣⵔⴰⵢ ⵏ ⵎⴰ ⵉⵖⵉⵢⵏ ⴰⴷ ⵉⵕⵛⵎ ⵉⵜⵙⵏ ⵉⵣⵎⴰⵣ ⵏ ⵓⵎⵣⵔⵓⵢ ⵙⴳ ⵜⵣⴳⴰⵍ ⴷ ⵉⴼⵔⴳⴰⵏ ⴷ 

ⵜⴹⵓⵕⵉⵡⵉⵏ. ⴰⵔ ⵙⵏⵎⴰⵍⵏ ⵉⵔⵣⵣⵓⵜⵏ ⴰⴷ ⴷ  ⵜⵣⵔⴰⵡⵉⵏ ⴰⴷ ⵙ ⵡⴰⴷⴷⵓⵔ ⵏ ⵓⵙⵖⵍⵍⴰ ⵏ ⵜⵎⴽⵜⵉⵜ, ⵙ 

ⵜⵓⴳⵜ ⵉⵙⴳⵔⵏ ⵏⵏⵙ, ⴷ ⴳ ⴽⵉⴳⴰⵏ ⵏ ⵜⴼⵔⴽⵉⵡⵉⵏ ⴷ ⵓⵎⵣⵔⵓⵢ ⵏⵏⵙ ⵉⵜⵜⵓⵙⵢⴰⴼⴰⵏ, ⴳ ⵓⵏⵀⵍⵍⴰ ⵉⵛⵛⴰⵕⵏ 

ⴷ ⵜⵏⴼⵔⵓⵜ ⵏ ⵜⴰⵎⵓⵏⵜ ⵏⵏⵙ ⵙ ⵎⴰⴷ ⵉⵙⵙⵡⵀⴰⵏⵏ ⴰⵔⵎⴰⵙ ⵏ ⵉⵎⵏⴰⴹⵏ ⵏ ⵓⴱⵓⵖⵍⵓ ⴷ ⵓⴱⵔⵉⴷ ⴷ ⵓⵎⵏⴰⴷ ⵏ 

ⵉⵎⵏⵉⴷⵏ, ⴷ ⵙ ⵎⴰⴷ ⵉⵜⵜⴰⵡⵙⵏ ⴳ ⵓⵙⵔⵓⵙ ⵏ ⵜⵣⵔⴼⵜ ⵜⴰⵏⴰⵎⵓⵏⵜ ⵜⴰⵏⵊⵎⵓⵜ, ⴷ ⵡⴰⵙⵙⴰⵢ ⵉⵕⵡⴰⵏ ⵏ 

ⵜⴼⵍⴰⵙⴼⵜ ⵏⵏⵙ ⵜⴰⵎⵙⵔⵓⵙⵜ. ⵎⴰⵢⴰ ⴰⴷ ⵉⵜⵜⴰⴷⵊⴰⵏ ⵇⴰⵃ ⵉⵙⴳⴰⵔ ⵏ ⵡⴰⵎⵓⵔ ⴰⴷ ⴷⵔⵓⵏ ⵙ ⵜⵡⵉⵍⴰ 

ⵉⵕⵡⴰⵏ ⴷ ⵉⵙⵢⴰⴼⴰⵏ, ⵙ ⵜⴼⵍⵙⵜ ⴷ ⵡⴰⵚⵚⴰⴱ, ⴳ ⵇⴰⵃ ⵎⴰⴷ ⵉⵜⵜⴰⵡⵙⵏ ⴳ ⵓⵣⵣⵉⴳⵣ ⵏ ⵜⴳⵎⵉ, ⵙ 

ⵓⵙⵙⴰⵎⵓ ⵏ ⵇⴰⵃ ⵜⴼⵓⵍⵉⵏ ⵜⵉⵏⴰⵎⵓⵏⵉⵏ ⴷ ⵜⵎⵏⴰⴹⵉⵏ ⴳ ⵓⵙⴷⴷⵔⴼ ⵏ ⵜⵣⵣⵉⴳⵣⵜ ⵏⵏⵙ. 

ⵙ ⵓⵏⴰⵎⴽ ⴰⴷ ⴷ ⵓⵔⵎⴰⵙ ⴰⴷ, ⵜⴳⴰ ⵜⴳⵎⵉ ⵢⴰⵜ ⵜⵎⵀⵍⵜ ⵜⵓⴷⴷⵉⵙⵜ ⵓⵔ ⵉⴱⴷⴷⵏ ⵖ ⴷⴰⵔ ⵉⵡⵜⵜⴰ ⵏ 

ⵓⵎⵏⴰⴷ ⴰⴷⵎⵙⴰⵏ ⴰⴽⵎⴰⵎ ⵉⵏⵢⴰⵎⴰⵏ, ⵎⴰⵢⴰ ⵏⵏ ⴰ ⵅⴼ ⴷ ⵉⵇⵇⴰⵏ ⴰⴷ ⵜⵉⵍⵉ ⵜⴰⵡⵉⵜ ⵉⵙⵎⴷⵏ, ⴳ ⵓⵣⵎⵣ ⵏ 

ⵓⵙⵙⵓⵏⵖ ⵏ ⵡⴰⵏⴰⵡ ⴰⵏⴳⵎⵓ, ⴳ ⵙⵎⵎⵓⵙ ⵏ ⵉⵎⵏⴰⴷⵏ ⵙ ⵜⴷⵔⵙⵉ. 

1. ⵜⴰⵎⵙⵍⴰⵢⵜ ⵜⴰⴷⵎⵙⴰⵏⵜ ⴷ ⵜⵏⴳⵎⵓⵜ ⴷ ⵉⵙⴱⴷⴰⴷⵏ ⵏⵏⵙ ⴷ ⵜⵎⵉⵜⴰⵔ ⵏⵏⵙ ⵜⵉⴽⵎⴰⵎⵉⵏ ⴷ ⵜⵎⴰⵎⴽⵉⵏ 

ⵎⴽⴷⴰ ⵙ ⵜⵡⴰⵙⵙⴰⵏⵏⵜ ⴳ ⵜⵉⵔⵎⵉⵜⵉⵏ ⵜⵉⵏⴳⵎⵓⵜⵉⵏ ⵜⵉⵎⵣⵡⴰⵔⵉⵏ ⴷ ⵎⴽⴷⴰ ⵙ ⴱⵓⵖⵍⴰⵏⵜ ⵉⴷⴷⵖ 

ⴱⵓⵖⵍⴰⵏ ⵏ ⵉⵔⵎⵎⵓⵙⵏ ⵏ ⵜⴳⵎⵉ ⴷ ⵉⵎⴰⵙⵙⵏ ⵏⵏⵙ ⵏⵏⴰ ⵉⵙⵔⵙⵏ ⴰⴼⴳⴰⵏ ⴳ ⵡⵓⵍ ⵏ ⵜⴳⴷⴰⵣⴰⵍⵜ ⵏ ⵜⴳⵎⵉ;  

2. ⴰⵙⵎⴰⵇⵇⵍ ⵉⴱⴰⴹⵏ ⴳ ⵢⵉⴳⵔ ⴰⵏⴰⵎⵓⵔ ⴷ ⵓⵏⵎⵔⵉ ⵙ ⵓⵙⵔⵓⵙ ⵏⵏⵙ ⵅⴼ ⵉⵥⵕⵉ ⵓⵎⵏⵉⴳ ⵉⵙⵙⵓⵜⵓⴳⵏ 

ⴰⵏⵙⴰ ⴷ ⵜⵉⵍⴰⵍⵜ ⵏ ⵇⴰⵃ ⵜⵙⴳⴳⵯⵉⵏ ⴷ ⵜⵎⵏⴰⴹⵉⵏ ⵉⵙⵙⴰⵎⵓⵜⵏⵜ, ⵇⴰⵃ, ⴳ ⵜⵣⵉⴳⵣⵜ ⵜⴰⵏⴱⵓⵖⵍⵓⵜ 

ⵜⴰⵙⵓⵍⴰⵏⵜ, ⵙ ⵓⵙⵙⵏⵜⵉ ⵙⴳ ⵓⵢⵍⵍⵉ ⵜⵟⵟⴰⴼ ⵏ ⵜⵥⵉⴹⵕⵜ, ⴷ ⵎⴰⵙ ⵜⵣⵎⵔ ⴰⴷ ⵜ ⵜⴰⴳⵯⵎ ⵏ 

ⵜⵔⵏⴰⵡⵉⵏ ⴷ  ⵉⵙⴱⵓⵖⵍⵓⵜⵏ ⵙ ⵜⴱⴷⴰⴷⵜ ⴰⴽⴷ ⵜⵎⵏⴰⴹⵉⵏ ⵢⴰⴹⵏⵉⵏ ⴳ ⵓⵎⴰⵍⵓ ⵏ ⵜⵙⵔⵜⵉⵜ ⵏ 

ⵓⵙⵎⵙⴰⵙⴰ ⵏ ⵡⴰⵎⵓⵔ ⴰⵏⴰⵎⵓⵔ ⵏⵏⴰ ⵉⴳⴰⵏ ⵜⴰⵎⵙⵙⵓⵎⵓⵜ ⴷ ⵜⵎⵢⴰⵙⵜ; 

3. ⴰⵙⵓⵜⴳ ⵏ ⵓⵎⵢⴰⵏⴰⵡ ⴷ ⵜⴰⵡⴰⵏⵜ ⵜⴰⴷⵍⵙⴰⵏⵜ ⴷ ⵜⵥⵍⴰⵢⵉⵏ ⵜⵉⴷⵖⵔⴰⵏⵉⵏ ⴷ ⵓⵙⵜⴰⵉⵎ ⵏ ⵜⵎⴽⵜⵉⵜ ⵏ 

ⵜⵓⴳⵜ ⵜⵎⵏⴰⴹⵉⵏ ⵉⵍⵍⴰⵏ ⴳ ⵡⴰⵎⵓⵔ ⴷ ⵏⵏⴰ ⵉⵙⴷⵓⵙⵏ ⵜⴰⵎⵓⵏⵜ ⵏⵏⵙ. ⵙ ⵎⴰⴷ ⵉⵙⴽⴰⵔ ⵎⴰⵢⴰ ⵏⵏ ⵏ 

ⵓⵙⵙⵔⵇⴱ ⵏ ⵉⵎⵙⵙⵉⴼⴹⵏ ⵉⵙⵉⴽⵓⵍⵓⵊⵉⵢⵏ ⵉⴳⵔⴰⵡⴰⵏⵏ ⵉⵙⴷⵓⵙⵏ ⵜⵓⴼⵔⴰⵢⵜ ⴷ ⵡⴰⴷⴷⵓⵔ ⵙ 

ⵜⴳⵯⵎⴰⵏⵉⵜ sens of belonging ⴳ ⵢⵉⴳⵔ ⴳ ⵉⵎⵏⵉⴷⵏ ⵏⵏⵙ ⵉⴷⵖⵔⴰⵏⵏ ⴷ ⵉⵏⵎⵏⴰⴹⵏ ⴷ ⵉⵏⴰⵎⵓⵔⵏ 

ⴷ ⵉⵏⴼⴳⴰⵏⵏ; 

4. ⴰⵔⵔⴰⵣ ⵉⵎⵓⵔⵙⵏ ⴷ ⵓⵎⵏⵉⴳ ⴷ ⵓⵖⵣⵓⵔⴰⵏ ⵉ ⵜⵓⴳⵜ ⵜⴼⵔⴽⵉⵡⵉⵏ ⵣⵔⵉⵏⵉⵏ ⴳ ⵓⵎⵣⵔⵓⵢ ⴰⵏⴰⵎⵓⵔ, 

ⴷ ⵜⵉⵍⴰⵍⵜ ⵏ ⵜⵓⴳⵜ ⵜⵙⵓⵜⵉⵏ ⴷ ⵉⴷⵖⴰⵔⵏ ⴳ ⵓⵙⵎⵓⵜⵜⴳ ⵏⵏⵙ ⴷ ⵓⵙⵏⴰⵢ ⵏ ⵉⴼⵔⵓⵔⵉⵏ ⵏⵏⵙ ⴷ ⵜⵙⴼⵍⴰⵙ 

ⵏⵏⵙ ⵜⵉⵎⵇⵇⵔⴰⵏⵉⵏ, ⵙ ⵎⴰⴷ ⵉⵙⴳⴷⴰⵍⵏ ⴰⵙⴳⵓⴷⵉ ⵏ ⵜⵅⴱⵓⵜⵉⵏ ⵏ ⵜⵎⴽⵜⵉⵜ ⴷ ⵓⵡⵔⵔⵉ ⵏ ⵉⵎⴰⵍⴰⴷⵏ 

ⵏⵏⵙ ⵅⴼ ⵉⵎⵙⴷⴷⵉ ⵏ ⵓⵎⵢⴰⵎⴰⵥ ⴷ ⵜⴱⴷⴰⴷⵜ ⴷ ⵜⵎⴰⵖⵓⵏⵜ ⵜⴰⵏⴰⵎⵓⵏⵜ ⵜⴰⵎⵉⵔⵉⵡⵜ; 

5. ⴰⵙⵔⵓⵙ ⵏ ⵡⴰⵙⵉⴷⴷⵏ ⵏ ⵓⵎⵣⵔⵓⵢ ⴷ ⵓⵃⵟⵟⵓ ⵏ ⵜⵎⴽⵜⵉⵜ ⴷ ⴰⴳⵣⵣⵓⵎ ⴰⴷⵙⵍⴰⵏ ⴷ ⵉⵙⴳⵔ 

ⴰⵏⴰⵎⵎⴰⵙ ⴳ ⵜⵎⵀⵍⵜ ⵏ ⵓⵃⵟⵟⵓ ⴷ ⵜⴳⵎⵉ ⵏ ⵓⴷⴳⴰⵔ ⴰⵡⵏⴳⵉⵎ ⴷ ⵡⴰⵔ ⴰⴽⵎⴰⵎ, ⴷ ⵏⵜⵜⴰ ⵙ ⵉⵙⵖⴰⵍ 

ⵏ ⵇⴰⵃ ⵉⵔⵣⵣⵓⵜⵏ ⴷ ⵜⵣⵔⴰⵡⵉⵏ ⵜⵉⵎⵣⵡⴰⵔⵉⵏ ⵏ ⵓⴱⴰⵔⴰⵣ ⵉⵙⵓⵖⵏ ⴳ ⴽⵔⴰⵢⴳⴰⵜ ⵡⴰⵏⴰⵡ ⴰⵏⴳⵎⵓ 

ⴰⵏⴳⵎⵓ ⵉⵙⵡⵓⵜⵜⵙⵏ ⴰⵙⴷⵓⵙ ⴷ ⵜⵙⵓⵍⴰⵏⵜ. 

 

ⵡⵉⴷ ⴰⴷ ⵉⴳⴰⵏ ⴽⵔⴰ ⵏ ⵡⴰⵏⵏⴰⵍⵏ ⵏⵏⴰ ⵉⵙⵖⴰⵡⵙⴰⵏ, ⵣⵓⵛⵛⵍⵏ ⴰⵣⴷⴰⵢ ⵏ ⵡⴰⵏⴰⵡ ⴰⵏⴳⵎⵓ ⵙ ⵜⵙⵎⵉⴳⴰⵍ ⵏ 

ⵓⵃⵟⵟⵓ ⵏ ⵜⵎⴽⵜⵉⵜ ⴷ ⵓⵏⵀⵍⵍⴰ ⴷ ⵓⵙⵖⵍⵍⴰ ⵏ ⵓⵙⴰⵜⵉⵎ ⵏⵏⵙ ⴰⵎⵣⵔⴰⵢ ⴰⵎⵇⵇⵔⴰⵏ. 

ⵚⴰⵃⴰⵏ ⴰⵖ ⵡⴰⵏⵏⴰⵍⵏ ⴰⴷ ⴳ ⵓⵙⵙⵓⴼⵖ ⵏ ⵢⴰⵜ ⵜⵉⴷⵜ ⵜⴰⴷⵙⵍⴰⵏⵜ, ⵜⵜ ⵉⴳⴰⵏ ⴷ ⵎⴰⵙ ⴷⴰ ⵜⵜⵉⵍⵉ ⵜⴰⵎⵓⵏⵜ 

ⵏ ⵜⵎⴰⴳⵉⵜ ⵜⴰⵏⴰⵎⵓⵔⵜ ⵙⴳ ⵓⵎⵣⵔⵓⵢ ⴳ ⵓⵎⵏⴰⴹ ⵏ ⵓⵎⵢⴰⵖ ⵓⵎⵏⵉⴳ ⵉⵏⴳⵔ ⵉⵙⴳⵔⵏ ⵏⵏⵙ. ⴳⵓⵏ ⵉⵎⵃⴹⵉⵜⵏ, 

ⴳ ⵓⵙⴰⵜⵉ ⴰⴷ, ⵅⴼ ⵉⴳⴳⵉ ⵏ ⵜⴰⵢⵙⵉ ⵜⵓⵏⵜⵉⵎⵜ ⵉⵙⴳⵓⵎⵏ ⵏ ⵜⵓⵙⵙⵏⴰ ⵏ ⵜⵉⴷⵜ ⴳ ⵓⵙⴰⵜⵉ ⵏ ⵓⵔⵎⴰⵙ 

ⴰⵎⴰⵢⵏⵓⵏ ⵏ ⵓⵎⵣⵔⵓⵢ ⵓⵔ ⵉⵜⵜⵓⵣⴳⵣⵍ ⴷⴰⵢ ⴳ ⵓⵔⵎⴰⵙ ⵏ ⵜⵎⵙⴰⵔⵉⵏ ⵏ ⵓⵎⵣⵔⵓⵢ, ⵎⴰⵛ ⴷⴰ ⵙⴳⵉⵙ 

ⵉⵙⴽⴰⵔ ⴰⵎⵙⵙⵏⵜⵉ ⵏ ⵜⵖⵉⵍⵍⴰ ⵙ ⵉⵎⴰⵍ ⵙ ⵓⵙⵙⴰⵎⵓ ⵏ ⵜⵣⵉⴳⵣⵜ ⵜⴰⵎⵣⵔⴰⵢⵜ ⴳ ⵓⵎⵢⴰⵙⵙⴰ ⵏⵏⵙ ⵙ 

ⵉⵙⵏⴼⵍⵏ ⵏⵏⴰ ⵉⵕⵛⵎⵏ ⵜⵉⴼⴰⴷⵉⵡⵉⵏ ⵏ ⵜⵓⴷⵔⵜ ⵏ ⵜⴳⵔⵓⵎⵎⴰ ⵜⵉⵏⴼⴳⴰⵏⵉⵏ, ⴰⵔ ⵜⵙⵙⵓⵔⵓⴼ ⵙ ⵓⵔⵎⴰⵙ ⵏ 

ⵜⴽⴰⵢⵍⴰⵍⵉⵏ ⵏⵏⵙ ⴳ ⵓⵡⴰⴹ ⵏ ⵉⵎⵏⴰⴷⵏ ⵉⵎⵉⵔⵉⵡⵏ ⵉⵙⵙⵉⵔⵉⵡⵏ ⵜⵓⴷⵔⵜ ⵜⴰⴷⵉⵎⵓⵇⵕⴰⵟⵉⵜ ⴷ ⵓⵙⵎⵀⵍ 

ⵏ ⵓⵏⴳⵔⴰⵡ ⵏ ⵉⵣⵔⴼⴰⵏ ⴷ ⵓⴱⵓⵔⵣ.  

ⵉⴳⴰ ⵡⴰⵎⵎⴰⵥ ⵏ ⵜⴼⴰⴷⵉⵡⵉⵏ ⵏ ⵜⵓⴷⵔⵜ ⵏ ⵎⵉⴷⴷⵏ, ⴷ ⵓⵙⵎⴷⵢⴰ ⵏ ⵜⵉⵍⴰⵡⵜ ⵏ ⵜⵓⴷⵔⵜ ⵏⵏⵙⵏ ⴰⵙⴰⴷⴼ 

ⴰⴷⵙⵍⴰⵏ ⵏ ⵓⵙⵙⴰⵎⵓ ⵏⵏⵙⵏ ⴳ ⵓⵙⵎⵓⵔⵙ ⵏ ⴽⵔⴰⵢⴳⴰⵜ ⵓⵙⵖⵏⵓ ⴰⵏⴳⵎⵓ ⵙ ⵜⵓⴳⴳⵓⴳⵜ ⵅⴼ ⴽⵔⴰⵢⴳⴰⵜ 

ⵓⴽⵔⵉⵙ ⵏⵉⵖ ⴰⵙⵉⵜⵜⵉ. ⵎⴰⵢⴰ ⵏⵏ ⴰ ⵅⴼ ⴷⴰ ⵉⵜⵜⴰⵡⵙ ⵓⵡⵔⵔⵉ ⴰⴼⵔⴽⴰⵏ ⵙ ⵓⵎⵣⵔⵓⵢ, ⴰⴼⴰⴷ ⴰⴷ 

ⵜⵜⵡⴰⵕⵥⴰⵎⵏⵜ ⵜⵥⴹⴰⵕⵉⵏ ⵜⵉⵎⵏⵍⵍⵉⵜⵉⵏ ⵏ ⵇⴰⵃ ⵉⵙⴳⵔⵏ ⵏ ⵡⴰⵎⵓⵔ ⴷ ⵓⵙⵖⵍⵍⴰ ⵏⵏⵙⵏⵜ ⵓⵎⵏⵉⴳ ⴳ 

ⵓⵙⴷⵓⵙ ⵏ ⵜⴰⵎⵓⵏⵜ ⵜⴰⵏⴰⵎⵓⵔⵜ ⴷ ⵓⵏⵀⵍⵍⴰ ⵏⵏⵙ, ⴰⵔ ⵉⵜⵜⴹⵎⴰⵏ ⵙ ⵜⵡⵉⵍⴰ ⵉⵕⵡⴰⵏ ⵉⵣⵔⴼⴰⵏ ⵏ ⵇⴰⵃ 

ⵉⵏⴰⵎⵓⵔⵏ ⴷ ⵜⵏⵎⵓⵔⵉⵢⵉⵏ. 

 

ⵙ ⵜⵓⵚⴽⴰ ⵅⴼ ⵉⵙⴼⴽⴰ ⴰⴷ  ⴷ ⵉⵙⵓⵜⵔⵏ ⴷ ⵜⵉⵏⴷⵉⵜⵉⵏ ⵜⵉⵣⵔⴼⴰⵏⵉⵏ ⵜⵉⵙⴰⵖⵓⵍⵉⵏ, ⴰⵔ ⵉⵜⵜⵙⴷⴷⵉⴷ 

ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵅⴼ ⵡⴰⴷⴷⵓⵔ ⴰⵙⵜⵕⴰⵜⵉⵊⵉ ⵏ ⵓⵎⵢⴰⵙⵙⴰ ⴰⴷⵓⵙⴰⵏ ⵉⵏⴳⵔ 

ⵡⴰⵙⵉⴷⴷⵏ ⵏ ⵓⵎⵣⵔⵓⵢ ⴷ ⵓⵃⵟⵟⵓ ⵏ ⵜⵎⴽⵜⵉⵜ ⴷ ⵡⴰⵏⴰⵡ ⴰⵏⴳⵎⵓ ⵏⵏⴰ ⵙ ⵔⴰⴷ ⵜⵙⵡⵓⵔⵉ ⵜⵎⴰⵣⵉⵔⵜ 

ⵏⵏⵖ,  ⵉⵙⴷⴷⵉⴷ ⵅⴼ ⵓⴷⴳⵉ ⵉⵕⵚⴰⵏ ⵙ ⵓⵎⵏⵉⴷ ⴰⵎⵖⵜⴰⵙ ⵏⵏⴰ ⵉⴳⴰ ⵓⵃⵟⵟⵓ ⵏ ⵜⵎⴽⵜⵉⵜ ⴷ ⵜⵉⵍⴰⵍⵜ ⵏⵏⵙ 

ⴳ ⵓⵙⵙⵉⵎⵥ ⵏ ⴽⵉⴳⴰⵏ ⵏ ⵡⴰⴳⴳⴰⵍ ⴷ ⵜⵙⵓⵍⴰⵏⵜ ⵉ ⵡⴰⵏⴰⵡ ⴰⴷ, ⵉⵙⵙⵉⵔⵎ ⴳ ⵎⴰⵢⴰ ⵏⵏ - ⵢⴰⵎⵥ - 

ⵜⵉⵔⵎⵉⵜⵉⵏ ⵜⵉⵙⵏⵎⵣⴰⵍⵉⵏ ⴷ ⵉⵎⵙⴳⵔⴰ ⵏ ⵜⵣⵔⴰⵡⵉⵏ ⴷ ⵉⵔⵣⵣⵓⵜⵏ ⵉⵎⴷⵡⴰⵙⵏ ⴷ ⵡⵉⴷⴰ 

ⵉⵜⵜⵓⵙⵙⵏⵜⴰⵎⵏ ⴳ ⵢⵉⴳⵔ ⴰⴷ. 

 

 

ⵙ ⵜⵓⵚⴽⴰ ⵅⴼ ⵎⴰⴷ ⵉⵣⵔⵉⵏ, ⴷ ⵓⵏⵏⵖⵎⵙ ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵉ ⵓⴳⵔⴰⵡ ⴰⵎⵥⵍⵉ 

ⵏ ⵡⴰⵏⴰⵡ ⴰⵏⴳⵎⵓ ⵙ ⵜⵖⵜⴰⵙⵜ ⵏ ⵓⵙⵔⵓⵙ ⵏ ⵓⴼⵔⴷⵉⵙ ⵏ ⵓⵃⵟⵟⵓ ⵏ ⵜⵎⴽⵜⵉⵜ, ⴰⴼⴰⴷ ⴰⴷ ⵉⵙⵡⵓⵔⵉ ⵅⴼ 

ⵜⵏⴽⵔⴰ ⵙ ⵓⵎⵣⵔⵓⵢ ⴰⵎⵖⵔⵉⴱⵉ ⵙ ⵇⴰⵃ ⵉⵎⵓⵖⵍⵏ ⵏⵏⵙ ⴷ ⵓⵙⵎⵀⵍ ⵏⵏⵙ ⴳ ⵜⴱⵔⵉⴷⵉⵏ ⴷ ⵉⴷⵍⵉⵙⵏ 

ⵉⵏⵎⵍⴰⵏⵏ ⵙ ⵓⵣⵣⴳⵉⵔ ⵏ ⵉⵙⵖⵍⴰⴼ ⵏⵏⵙ ⵏⵏⴰ ⵉⴳⴳⵯⵔⴰ ⴳ ⵜⴰⵏⴰⴹⵜ ⵏⵏⵙ ⵅⴼ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ; 

ⴷ ⵉⵖ ⴷⴰ ⵉⵙⵡⵓⵔⵉ ⴰⴼⴰⴷ ⴰⴷ ⵉⴳ ⵓⴼⵔⴷⵉⵙ ⴰⴷ ⵉⵜⵜⵓⵙⵔⴰⵙⵏ, ⵜⴰⵎⴰ ⵏ ⵜⵏⵙⵙⵉⵅⴼⵜ ⵏ ⵓⵙⵇⵇⵉⵎ 

ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵢⴰⵏ ⵓⵙⴰⵜⵉ ⴰⵎⵙⵏⴰⵎ ⵏ ⵓⵙⵖⵍⵍⴰ ⵏ ⵓⵎⵣⵔⵓⵢ ⴷ ⵜⵎⴽⵜⵉⵜ, ⴷ ⵙ ⵓⵙⵙⵏⵜⵉ 

ⵙⴳ ⵓⵙⵢⵉⵍⵉ ⵏ ⵉⵙⴼⴽⴰ ⵉⵜⵜⵓⵙⵎⴰⵢⵏⵓⵏ ⵏ ⵉⵔⵣⵣⵓⵜⵏ ⵏ ⵓⴱⴰⵔⴰⵣ ⴷ ⵡⴰⵙⵉⴷⴷⵏ ⵉⵎⵏⴰⵡⴰⵢⵏ ⵏ 

ⵜⵎⴰⵙⵙⴰⵏⵉⵏ ⵜⵉⵏⴼⴳⴰⵏⵉⵏ ⴳ ⵢⵉⴳⵔ ⴰⴷ. 

 
ⴰⵔ ⵉⵙⵖⵍⴰⴼ ⵙ ⵎⴰⵢⴰ: 

 

ⴳ ⵎⴰⴷ ⵉⵥⵍⵉⵏ ⵙ ⵜⵎⵢⴰⴷⴰⵙⵜ: 

 

- ⴰⵙⵓⵖⵏ ⵏ ⵓⵙⴷⴷⵉⴷ ⵅⴼ ⵓⵃⵟⵟⵓ ⵏ ⵜⵎⴽⵜⵉⵜ ⴷ ⵜⵏⴽⵔⴰ ⵙ ⵓⵎⵣⵔⵓⵢ ⵙ ⵇⴰⵃ ⵉⵎⵓⵖⵍ ⵏⵏⵙ ⵃⵎⴰ ⴰⴷ 

ⵜⴻⵜⵜⵓⴳⴰ ⵜⵙⵉⵍⴰⵡⵜ ⵏ ⵡⴰⵏⴰⵡ ⴰⵏⴳⵎⵓ ⵉⵜⵜⵓⵙⵡⵓⵜⵜⵙⵏ, ⴳ ⵓⵙⴰⵜⵉ ⵏ ⵢⴰⵜ ⵜⴱⵔⵉⴷⵜ ⵏ ⵜⵡⵓⵔⵉ 

ⵉⵙⴷⵍⵏ ⵜⵉⵥⴹⴰⵕⵉⵏ ⵜⵉⵎⵓⴼⴰⵢⵉⵏ ⵙⴳ ⵜⵓⴳⵜ ⵏ ⵜⵎⵏⴰⴹⵉⵏ, ⵜⵏⵏⵓⵕⵥⵎ ⵅⴼ ⵜⵎⵔⵙⴰⵍ ⵜⵉⵏⴰⵎⵓⵔⵉⵏ 

ⵜⵉⵎⵏⴰⵡⴰⵢⵉⵏ. ⴳ ⵓⵎⵏⵉⴷ ⵏ ⵓⵙⵙⵉⵏⴼ ⵏ ⵇⴰⵃ ⵉⵣⴰⴽⴰⵏ ⵉⵙⵎⴰⵟⴰⵍⵏ ⴰⵙⵏⵎⴰⴷⴷⵓ ⵏ ⵜⴷⵔⴰⵡⵜ ⴳ ⵜⴳⵎⵉ. 

ⵉⴷⴷⵖ ⵉⵙⴳⵓⴷⵉ ⵓⵥⴰⵥⴰ ⵏ ⵓⵎⵣⵔⵓⵢ ⴷ ⵜⴰⵎⴰⵜⴰⵔⵜ ⵏ ⵜⵎⴽⵜⵉⵜ ⴽⵉⴳⴰⵏ ⵏ ⵉⵏⵏⴳⵣⵉⵜⵏ ⵉⵎⵣⵔⴰⵢⵏ. 

- ⴰⵙⵓⵖⵏ ⵏ ⵓⵙⵢⵉⵍⵉ ⵏ ⵡⴰⵏⴰⵡ ⴰⵏⴳⵎⵓ ⴰⵎⴰⵢⵏⵓ ⴰⵎⴰⵢⵏⵓ ⵉ ⵉⵙⵉⴷⴷⵏ ⵏ ⵓⵎⵣⵔⵓⵢ ⴷ ⵓⵃⵟⵟⵓ ⵏ ⵜⵎⴽⵜⵉⵜ 

ⴰⴼⴰⴷ ⴰⴷ ⵢⵉⵍⵉ ⵓⵎⵙⵓⵔⵓⴼ ⴰⴽⴷ ⵓⵎⵣⵔⵓⵢ ⴹⴰⵕⴰⵜ ⵜⵉⵖⵔⵉ ⵏⵏⵙ, ⵏⵉⵖ ⴰⵍⵍⴰⵙ ⵏ ⵜⵖⵔⵉ ⵏⵏⵙ, ⵙ 

ⵜⵡⵉⵍⴰ ⵜⵓⵎⵏⵉⴳⵜ ⵜⴰⵎⴼⴰⵔⵙⵜ, ⵙ ⵎⴰⴷ ⵢⴰⴽⴽⴰⵏ ⵜⴰⵎⵍⴷⴰ ⵉ ⵜⵏⵎⵓⵔⵉⵏ ⴷ ⵉⵏⵎⵓⵔⵉⵢⵏ ⴰⴷ ⴷⵔⵓⵏ 

ⴳ ⵓⵙⴰⵡⵔ ⵏ ⵜⴳⵎⵉ ⵜⴰⵙⵓⵍⴰⵏⵜ ⵅⴼ ⵜⵙⵉⵍⴰ ⵏ ⵜⵣⵔⴼⵜ ⵜⴰⵏⵊⵎⵓⵜ ⴷ ⵜⵏⴰⵎⵓⵏⵜ ⴷ ⵜⴷⵍⵙⴰⵏⵜ ⵢⵓⵎⴰⵏ 

ⵇⴰⵃ. 

ⴳ ⵎⴰⴷ ⵉⵥⵍⵉⵏ ⵙ ⵓⵙⵎⵀⵍ: 

 

- ⴰⵙⵔⵓⵙ ⵏ ⵢⴰⵏ ⵓⵙⵖⵉⵡⵙ ⴰⵏⴰⵎⵓⵔ ⴰⵎⵙⵙⵓⵎⵓ ⵉ ⵓⵃⵟⵟⵓ ⵏ ⵜⵎⴽⵜⵉⵜ ⵅⴼ ⵜⵙⵉⵍⴰ ⵜⵓⵍⴳⵉⵏⵜ ⵉⵥⵍⵉⵏ 

ⵉⴳⵔⴰⵏ ⵏ ⵓⴽⵛⵛⵓⵎ ⴷ ⵓⵙⵡⵓⵔⵉ, ⵜⵏⴼⵔⵓ ⵜⴰⵎⵢⴰⴼⴰⵏⵜ ⴷ ⵓⵎⵙⴰⵙⴰ ⵏ ⵉⵖⴰⵡⴰⵙⵏ ⵏⵏⴰ ⵔⴰⴷ ⴳⵏⵜ ⵜⵓⴳⵜ 

ⵏ ⵜⵎⵔⵙⴰⵍ ⴳ ⵢⵉⴳⵔ ⴰⴷ.  

 

ⵜⵉⵙⵉⵍⴰ ⴷ ⵜⵙⴰⵖⵓⵍⵉⵏ 

ⵙ ⵜⵓⵚⴽⴰ ⵅⴼ ⵓⴷⵓⵙⵜⵓⵔ ⵏ ⵜⴳⵍⴷⵉⵜ, ⵍⵓⵎⴰⵕ ⵙⴳⵉⵙ ⵜⴰⵣⵡⵓⵔⵜ ⵏⵏⵙ ⴷ ⵉⵎⴰⴳⵔⴰⴷⵏ ⵏⵏⵙ 6 ⴷ 

25 ⴷ 26 ⴷ 31 ⴷ 33 ⴷ 161; 

ⴷ ⵙ ⵜⵓⵚⴽⴰ ⵅⴼ ⵓⴹⴰⵀⵉⵔ ⴰⵎⴰⵖⵓⴷ ⵓⵟⵟⵓⵏ 1.18.17 ⴷ ⵉⴼⴼⵓⵖⵏ ⴳ 22 ⴱⵕⴰⵢⵕ 2018 ⵙ 

ⵓⵣⵣⴳⵉⵔ ⵏ ⵓⵙⵍⴳⵏ ⵓⵟⵟⵓⵏ 76.15 ⵣⴷⵉⵏⵉⵏ ⵙ ⵡⴰⵍⵍⴰⵙ ⵏ ⵓⵙⵏⵎⴰⵍⴰ ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ 

ⵏ ⵓⴼⴳⴰⵏ, ⵍⵓⵎⴰⵕ ⵜⴰⵎⵜⵜⴰ ⵏⵏⵙ ⵜⵉⵙ ⵙⵏⴰⵜ ⵏⵏⵉ ⵉⵙⴹⵕⵚⵏ ⵎⴰⵙ “ⴷⴰ ⵉⵜⵜⴰⵡⵙ ⵓⵙⵇⵇⵉⵎ ⴳ ⵓⵙⴷⵓⵙ 

ⵏ ⵓⵏⴰⴳⵔⴰⵡ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵜⵡⵓⵔⵉ ⵅⴼ ⵓⴼⵔⴰⴳ ⵏⵏⵙⵏ ⴷ ⵜⵏⴽⵔⴰ ⵙⵔⵙⵏ ⵙ ⵓⵡⵇⵇⵔ ⵏ ⵓⵙⴰⵜⵉ 

ⴰⵖⵣⵓⵔⴰⵏ ⵏ ⵉⵣⵔⴼⴰⵏ ⴰⵏⵏ ⴷ ⵡⴰⵔ ⵜⵣⵎⵔⵜ ⵏ ⵓⴱⵟⵟⵓ ⵏⵏⵙⵏ”, ⴷ ⵜⵎⵜⵜⴰ ⵜⵉⵙ ⴽⵕⴰⴹⵜ ⵏⵏⴰ ⵉⵙⴹⵕⵚⵏ 

ⵅⴼ ⵜⵡⵓⵔⵉ ⵏⵏⵙ ⵙ ⵓⵎⵙⴰⵙⴰ ⴰⴽⴷ ⵉⵎⵏⵣⴰⵢⵏ ⵏ ⴱⴰⵔⵉⵙ ⴷ ⵉⵎⵏⵣⴰⵢⵏ ⵏ ⴱⵉⵍⴳⵔⴰⴷ, ⴷ ⵜⵎⵜⵜⴰ ⵜⵉⵙ 

ⵙⵉⵎⵔⴰⵡ ⴷ ⵙⵎⵎⵓⵙⵜ ⵣⴷⵉⵏⵉⵏ ⵙ ⵜⵉⴽⴽⵉ ⵏ ⵓⵎⵏⴰⴷ ⵅⴼ ⵉⵙⵖⵏⵓⵜⵏ ⵏ ⵉⵙⵍⴳⵏⵏ ⴷ ⵜⵙⵓⵎⴰⵔ ⵣⴷⵉⵏⵉⵏ 

ⵙ ⵉⵣⵔⴼⴰⵏ ⵏ ⵓⴼⴳⴰⵏ; 

ⵙ ⵓⵙⵙⵏⵜⵉ ⵙⴳ ⵉⵎⵏⵣⴰⵢⵏ ⵏ ⴱⴰⵔⵉⵙ ⵣⴷⵉⵏⵉⵏ ⵙ ⵡⴰⵎⵎⴰⵙ ⵏ ⵜⵎⵔⵙⴰⵍ ⵜⵉⵏⴰⵎⵓⵔⵉⵏ ⵉ ⵓⵙⴷⵓⵙ ⵏ 

ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵓⴼⵔⴰⴳ ⵏⵏⵙⵏ ⵏⵏⵉ ⴷ ⵉⴼⴼⵓⵖⵏ ⵙ ⵓⵎⵙⴰⵙⴰ ⴰⴽⴷ ⵜⵖⵜⴰⵙⵜ ⵏ ⵜⵙⵇⵇⵉⵎⵜ ⵏ 

ⵉⵣⵔⴼⴰⵏ ⵏ ⵓⴼⴳⴰⵏ ⵓⵟⵟⵓⵏ 48/134 ⴳ 20 ⴷⵓⵊⴰⵏⴱⵉⵔ 1993; 

ⴷ ⵙ ⵓⵙⵏⴰⵍ ⵅⴼ ⵉⵎⵏⵣⴰⵢⵏ ⵏ ⴱⵉⵍⴳⵔⴰⴷ ⵅⴼ ⵓⵎⵢⴰⵙⵙⴰ ⵉⵏⴳⵔ ⵜⵎⵔⵙⴰⵍ ⵜⵉⵏⴰⵎⵓⵔⵉⵏ ⵏ ⵉⵣⵔⴼⴰⵏ ⵏ 

ⵓⴼⴳⴰⵏ ⴷ ⵓⴱⵕⵍⴰⵎⴰⵏ ⵏ 23 ⴱⵕⴰⵢⵕ 2012; 

ⵙ ⵓⴱⴷⴷⵉ ⵅⴼ ⵓⵙⴳⵎⴹ ⵏ ⵜⵎⵙⵙⴽⵜⵉⵜ ⵏ ⵓⵎⵙⴰⵙⴰ ⴳ 10 ⴷⵓⵊⴰⵏⴱⵉⵔ 2014 ⵉⵏⴳⵔ ⵓⴱⵕⵍⴰⵎⴰⵏ 

ⴷ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ, ⵎⴽⴷⴰ ⵉⵜⵜⵓⴳⴰ ⵓⵙⴷⵖⵉ ⵏⵏⵙ ⴳ ⵓⵙⵉⴷⴷ ⵏ ⵓⵙⵍⴳⵏ ⵓⵟⵟⵓⵏ 

76.15; 

ⵙ ⵓⴱⴷⴷⵉ ⵅⴼ ⵓⵙⵙⵉⴼⴹ ⵓⵙⵖⵏⵓ ⵏ ⵓⵙⵍⴳⵏ ⵓⵟⵟⵓⵏ 56.20 ⵣⴷⵉⵏⵉⵏ ⵙ ⵜⵙⵏⵏⵉⵖⵉⵏ ⴷ ⵓⵙⵖⵏⵓ ⵏ 

ⵓⵙⵍⴳⵏ ⵓⵟⵟⵓⵏ 55.20 ⵣⴷⵉⵏⵉⵏ ⵙ ⵓⵙⵏⴼⵍ ⵏ ⵓⵙⵍⴳⵏ ⵓⵟⵟⵓⵏ 01.09 ⴷ ⵢⵓⵡⵉⵏ ⵅⴼ ⵓⵙⵔⵓⵙ ⵏ 

ⵜⵎⵔⵙⵍⵜ ⵜⴰⵏⴰⵎⵓⵔⵜ ⵏ ⵜⵙⵏⵏⵉⵖⵉⵏ ⴷ ⵓⵙⵎⴰⴷ ⵏⵏⵙ ⵉ ⵓⵙⵇⵇⵉⵎ ⵏ ⵉⵎⵓⵔⴰ ⴳ ⵓⵙⴰⴽⵓⴷ ⵏ 14 

ⴷⵓⵊⴰⵏⴱⵉⵔ 2020 ⴰⴼⴰⴷ ⴰⴷ ⴼⵍⵍⴰⵙⵏ ⵉⵜⵜⵓⴳⴰ ⵓⵎⵙⴳⴷⴰⵍ ⴷ ⵓⵙⵜⴰⵢ; 

ⵙ ⵓⵙⵢⵉⵍⵉ ⵏ ⵜⵙⴰⵖⵓⵍⵜ ⵜⴰⴳⵔⴰⵖⵍⴰⵏⵜ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵏⵏⴰ ⴳ ⵜⴷⵔⵓ ⵜⵎⴰⵣⵉⵔⵜ ⵏⵏⵖ ⵙ ⴽⵉⴳⴰⵏ, 

ⵍⵓⵎⴰⵕ ⵎⴰⴷ ⵉⵥⵍⵉⵏ ⴳ ⵓⵎⵏⴰⴹ ⴰⴷ ⴰⵍⵖⵓ ⴰⵎⴰⴹⵍⴰⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ, ⵍⵓⵎⴰⵕ ⵜⴰⵎⵜⵜⴰ 27 ⵙⴳⵉⵙ 

ⵏⵏⴰ ⵉⵙⴹⵕⵚⵏ ⵎⴰⵙ ⵉⵍⵍⴰ ⵉⵟⵟⴰⴼ ⴽⵓ ⵓⴳⴳⵉⴷ ⴰⵣⵔⴼ ⴳ ⵜⴷⵔⴰⵡⵜ ⵜⵓⴷⵔⵉⴼⵜ ⴳ ⵜⵓⴷⵔⵜ 

ⵜⴰⴷⵍⵙⴰⵏⵜ ⵏ ⵡⴰⵎⵓⵏ, ⴷ ⴳ ⵓⴼⵊⵊⵉⵊ ⵙ ⵜⵥⵓⵕⵉⵡⵉⵏ..., ⴷ ⵓⵎⵉⵔⵓ ⴰⴳⵔⴰⵖⵍⴰⵏ ⵥⵍⵉⵏⵉⵏ ⵙ ⵉⵣⵔⴼⴰⵏ 

ⵉⴷⵎⵙⴰⵏⵏ ⴷ ⵉⵏⴰⵎⵓⵏⵏ ⴷ ⵉⴷⵍⵙⴰⵏⵏ, ⵍⵓⵎⴰⵕ ⵜⴰⵎⵜⵜⴰ 15 ⵙⴳⵉⵙ ⵏⵏⵉ ⵉⵙⴹⵕⵚⵏ ⵎⴰⵙ ⵉⵍⵍⴰ ⵓⵣⵔⴼ 

ⴷⴰⵔ ⴽⵓ ⵓⴳⴳⵉⴷ ⴰⴷ ⵉⴷⵔⵓ ⴳ ⵜⵓⴷⵔⵜ ⵜⴰⴷⵍⵙⴰⵏⵜ (...) ⴷ ⵎⴰⵙ ⴷ ⵉⵇⵇⴰⵏ ⵉⵡⴰⵏⴽⵏ ⵉⴳⴰⵏ ⵜⵉⴼⵓⵍⵉⵏ 

ⴰⴷ ⴰⵡⵣⵏⵜ, ⴳ ⵓⵎⵏⴰⴹ ⵏ ⵜⵏⴼⵔⵓⵜ ⵏ ⵜⵎⵙⴽⵔⵜ ⵉⵙⵎⴷⵏ ⵉ ⵓⵣⵔⴼ ⴰⴷ, ⵅⴼ ⵉⴳⵉ ⵏ ⵉⵙⵡⵓⴷⴷⵓⵜⵏ ⵏⵏⴰ ⵙ 

ⵉⵙⵖⴰⵡⵙⴰ ⵓⵏⵀⵍⵍⴰ ⵏ ⵜⵎⴰⵙⵙⴰⵏⵜ ⴷ ⵜⵓⵙⵙⵏⴰ ⴷ ⵜⴳⵎⵉ ⵏⵏⵙⵏ ⴷ ⵓⵙⵙⵏⵢⵓⴷⴷⵓ ⵏⵏⵙⵏ; 

 

ⵙ ⵓⵙⵢⵉⵍⵉ ⵓⵍⴰ ⵏ ⵜⵎⵢⴰⵇⵇⴰⵏⵜ ⵣⴷⵉⵏⵉⵏ ⵙ ⵓⴼⵔⴰⴳ ⵏ ⵜⴰⵢⵙⵉ ⵜⴰⵎⴰⴹⵍⴰⵏⵜ ⵜⴰⴷⵍⵙⴰⵏⵜ ⴷ ⵜⴳⴰⵎⴰⵏⵜ 

ⵍⵓⵎⴰⵕ ⵜⴰⵎⵜⵜⴰ ⵜⵉⵙ ⴽⴽⵓⵥⵜ ⵙⴳⵉⵙⵏⵜ ⵜⵉⴷⴰ ⵙⴹⵕⵚⵉⵏ ⵎⴰⵙ ⵉⵍⵍⴰ ⵅⴼ ⵉⵡⴰⵏⴽⵏ ⴳⴰⵏⵉⵏ ⵜⵉⴼⵓⵍⵉⵏ 

ⴰⴷ ⴹⵎⵏⵏ ⴰⵙⵏⵎⵍ ⵏ ⵜⴰⵢⵙⵉ ⵜⴰⴷⵍⵙⴰⵏⵜ ⴷ ⵜⴳⴰⵎⴰⵏⵜ1 (ⵎⴽⴷⴰ ⵙ ⵜ ⵙⵡⵓⵜⵜⴰⵏⵜ ⵜⵎⵜⵜⴰⵡⵉⵏ 1 ⴷ 2 ⵏ 

ⵜⵎⵢⴰⵇⵇⴰⵏⵜ) ⴷ ⵓⴼⵔⴰⴳ ⵏⵏⵙ ⴷ ⵡⴰⵔⴰⵢ ⵏⵏⵙ ⴷ ⵓⵃⵟⵟⵓ ⵏⵏⵙ ⴷ ⵓⵙⴳⴳⴷ ⵏⵏⵙ ⴷ ⵓⵙⵎⵓⵜⵜⵉ ⵏⵏⵙ ⵖⵔ 

ⵜⵙⵓⵜⵉⵏ ⵜⵉⵏⴹⴼⴰⵕⵉⵏ; 

ⵙ ⵓⴱⴷⴷⵉ ⵅⴼ ⵓⵙⵖⵍⴼ ⵥⵍⵉⵏⵉⵏ ⵙ ⵓⴼⵔⴰⴳ ⴷ ⵓⵙⴷⵓⵙ ⵏ ⵜⵙⵏⵏⵉⵖⵉⵏ ⴷ ⵜⴳⵔⵓⵎⵎⴰⵡⵉⵏ ⵏ ⵜⴽⵜⵜⴰⵡⵉⵏ 

ⴷ ⵓⵎⵢⴰⵏⴰⵡ ⵏⵏⵙⵏⵜ ⴷ ⵜⵉⵍⴰⵍⵜ ⵏⵏⵙⵏⵜ ⴳ ⵡⴰⵎⵓⵏ2, ⵏⵏⴰ ⵙⴳ ⴷ ⵢⵓⴳⴳⴰ ⵎⴰⵙ ⵓⵔ ⵜⴱⵉⴷⴷ ⵜⵉⵍⴰⵍⵜ ⵏ 

ⵜⵙⵏⵏⵉⵖⵉⵏ ⵅⵙ ⵅⴼ ⵓⵏⵀⵍⵍⴰ ⵏ ⵜⴰⵢⵙⵉ ⵉⵛⵛⴰⵕⵏ ⵏ ⵉⵡⴷⴰⵏ, ⵎⴰⵛ ⴰⵎⵓⵏⵜ ⴳ ⵉⵙⴰⵢⵔⴰⵔⵏ ⵉⴷⵙⵍⴰⵏ ⵏ 

ⵓⵙⵍⵎⴷ ⴷ ⵓⵙⵏⴼⵍⵓⵍ ⴷ ⵓⵎⵙⴰⵡⴰⵍ ⴷ ⵜⵓⵚⴽⴰ ⵏ ⵓⵎⵢⴰⴳⴳⴰ ⴰⵏⴼⴳⴰⵏ, ⴰⵔ ⵉⵍⵎⵎⴰ ⵜⵜⴳⴳⴰⵏⵜ ⵜⵉⵍⴰⵍⵜ 

ⵜⴰⵎⵖⵜⴰⵙⵜ ⴳ ⵓⵙⴷⵓⵙ ⵏ ⵓⵎⵢⴰⵇⵇⴰⵏ ⴰⵏⴰⵎⵓⵏ ⴷ ⵓⵣⵓⵣⵣⵔ ⵏ ⵉⵎⵏⵣⴰⵢⵏ ⴷ ⵜⵉⵏⴷⵉⵜⵉⵏ ⵛⵛⴰⵕⵏⵉⵏ, ⵎⴽⴷⴰ 

ⴰⴽⴽⴰⵏⵜ ⵜⴰⵎⵍⴷⴰ ⵉ ⵉⵏⵔⵣⴰⴼⵏ ⵏⵏⵙⵏ ⵉⵣⵎⴰⵣ ⵏ ⵓⵙⴷⵓⵙ ⵏ ⵜⵣⵎⵎⴰⵔ ⵏⵏⵙⵏ ⵜⵉⵎⵙⵏⴼⵍⵓⵍⵉⵏ ⴷ 

ⵜⵎⵙⵡⵉⵏⴳⵉⵎⵉⵏ ⴷ ⵓⵙⴷⵓⵙ ⵏ ⵓⵡⵇⵇⵔ ⵏⵏⵙⵏ ⵉ ⵉⵅⴼⴰⵡⵏ ⵏⵏⵙⵏ ⴷ ⵉ ⵡⵉⵢⵢⴰⴹ, ⴷ ⴰⵡⴷ ⵎⴰⴷ ⵙⴷⵓⵙⵏⵜ 

ⵏ ⵉⵎⵢⴰⵙⵙⴰⵜⵏ ⴷⵓⵙⵏⵉⵏ ⵉⵏⴳⵔ ⵜⵓⵙⵙⵏⴰ ⴷ ⵜⴳⵎⵉ ⵜⴰⵙⵓⵍⴰⵏⵜ. ⵙ ⵉⴱⴷⴷⵉ ⵅⴼ ⵜⵙⵖⴰⵏ ⴰⴷ ⴷ ⵜⵉⵍⴰⵍ 

ⴰⴷ ⵉⵜⵜⵓⵙⵎⴰⴳⵍⵏ ⵉ ⵜⵙⵏⵏⵉⵖⵉⵏ, ⵜⵙⵖⵍⴼ ⵏⵉⵜ ⵜⵎⴰⴷⴷⴰⵙⵜ ⵏ ⵢⵓⵏⵉⵙⴽⵉ ⵙ ⵓⵙⵓⵖⵏ ⵏ ⵉⴳⵉ ⵏ ⵉⵡⴰⵏⴽⵏ 

ⵉⴳⵎⴰⵎⵏ ⵉ ⵜⵓⴳⵜ ⵏ ⵉⵙⵡⵓⴷⴷⵓⵜⵏ ⵏⵏⵉ ⴷ ⵢⵓⵙⴰⵏ ⵏⵏⴰ ⵉⵜⵜⴰⴷⵊⴰⵏ ⵜⵉⵙⵖⵏⵏⵉⵜⵉⵏ ⴷ ⵜⴳⵔⵓⵎⵎⴰ ⵏ 

ⵜⴽⵜⵜⴰⵡⵉⵏ ⵏⵏⴰ ⵉⵍⵍⴰⵏ ⴳ ⵉⴽⴰⵍⵏ ⵏⵏⴰ ⵉⴹⴼⵕⵏ ⵉ ⵉⵣⵣⵔⴰⴼⵏ ⵏⵏⵙⵏ ⴰⵚⴰⵃⴰ ⵏ ⵜⵎⴳⴳⵉⵜⵉⵏ ⵏ ⵓⴼⵔⴰⴳ ⴷ 

ⵓⵙⴷⵓⵙ ⵏⵏⴰ ⵜⵜⴹⵎⴰⵏⵏ ⵡⴰⵔⵔⴰⵜⵏ ⵏ ⵓⵙⵍⴳⵏ ⵉⴳⵔⴰⵖⵍⴰⵏⵏ ⵍⵍⴰⵏⵉⵏ ⵣⴷⵉⵏⵉⵏ ⵙ ⵜⴰⵢⵙⵉ ⵜⴰⴷⵍⵙⴰⵏⵜ ⴷ 

ⵜⴳⴰⵎⴰⵏⵜ ⴷ ⵉⵙⵡⵓⴷⴷⵓⵜⵏ ⴷ ⵢⵓⵙⴰⵏ ⵉ ⵡⴰⵏⵏⴰⵍ ⵏ ⵜⵣⵎⵎⴰⵔ ⵏ ⵜⵙⵏⵏⵉⵖⵉⵏ ⵅⴼ ⵓⴼⵔⴰⴳ ⵏ ⵉⵅⴼ ⵏⵏⵙ ⵙ 

ⵉⵅⴼ ⵖ ⵎⴰⵕⵕⴰ ⵜⵎⵙⵓⵜⴰⵍ3. ⵎⴽⴷⴰ ⵜⵇⵇⴰⵔ ⵙ ⵜⵙⵖⵣⵏⵜ ⵏ ⵜⵙⵔⵜⴰⵢ ⵕⵡⴰⵏⵉⵏ ⴳ ⵢⵉⴳⵔ ⵏ ⵓⵙⴳⴳⴷ 

ⴷ ⵉⵔⵣⵣⵓⵜⵏ ⴷ ⵓⵙⴳⵎⵉ ⴷ ⵉⵎⵢⴰⵡⴰⴹⵏ ⵎⵙⴰⵙⴰⵏⵉⵏ ⴰⴽⴷ ⵜⵎⵙⵓⵜⴰⵍ ⵏ ⵜⵉⵍⴰⵡⵜ ⵜⴰⵏⴰⵎⵓⵏⵜ ⴷ 

ⵜⴷⵍⵙⴰⵏⵜ ⴳ ⵓⵙⵡⵉⵔ ⴰⴷⵖⵔⴰⵏ, ⴰⴼⴰⴷ ⴰⴷ ⵣⵎⵔⵏⵜ ⵜⵙⵏⵏⵉⵖⵉⵏ ⴰⴷ ⴼⵔⴳⵏⵜ ⵜⴰⵢⵙⵉ ⴷ ⵓⵙⵎⴰⵜⵜⵉ 

ⵏⵏⵙ ⵉ ⵜⵙⵓⵜⵉⵏ ⵜⵉⵏⴹⴼⴰⵕⵉⵏ4, ⴷ ⵉⴳⵉ ⵏ ⵜⵎⴳⴳⵉⵜⵉⵏ ⴷ ⵢⵓⵙⴰⵏ ⵉ ⵜⵏⴼⵔⵓⵜ ⵏ ⵡⴰⵏⵏⴰⵍ ⵏ ⵓⵙⵎⵓⵏ ⵏ ⵜⵍⴳⴰⵎⵉⵏ 

ⵏ ⵓⵙⵡⵓⵜⵜⵓ ⵅⴼ ⵉⵙⴱⴷⴰⴷⵏ ⵉⴳⵔⴰⵖⵍⴰⵏⵏ ⴷ ⵜⵙⵎⵓⵟⵟⵓⵏⵜ5 ⵏⵏⵙⵏⵜ ⴷ ⵓⵙⵎⵔⵙ ⵏ ⵜⵎⵙⴽⵔⵉⵏ ⵖⵓⴷⴰⵏⵉⵏ 

ⵥⵍⵉⵏⵉⵏ ⵙ ⵡⴰⵎⵎⴰⴽⵏ ⴷ ⵓⵙⵡⵓⵔⵉ ⴷ ⵓⴼⵔⴰⴳ ⴷ ⵓⵙⴷⵓⵙ ⵏ ⵜⵙⵏⵏⵉⵖⵉⵏ ⴷ ⵙ ⵓⵎⵢⴰⵏⴰⵡ ⵏⵏⵙⵏⵜ, ⴷ 

ⵓⵙⵎⴰⵢⵏⵓ ⵏⵏⵙⵏⵜ ⵙ ⵜⵙⵓⵍⴰⵏⵜ, ⴰⴼⴰⴷ ⴰⴷ ⴰⵎⵥⵏⵜ ⵜⵉⵙⴳⴳⵯⵉⵏ ⵏ ⵓⵙⵏⴼⵍⵓⵍ ⵉⵜⵜⵓⵙⵎⴰⵢⵏⵓⵏ ⴳ ⵢⵉⴳⵔ ⴰⴷ 

ⵙ ⵓⵙⵢⵉⵍⵉ ⵏ ⵉⵎⵏⵣⴰⵢ ⵍⵍⴰⵏⵉⵏ ⴳ ⵜⵓⴳⵔⵉⵡⵜ ⵜⴰⵖⴰⵔⴰⵏⵜⵥⵍⵉⵏⵉⵏ ⵙ ⵜⵙⵏⵏⵉⵖⵉⵏ ⵏⵏⴰ ⵉⵙⵖⵣⵏ ⵓⵙⵇⵇⵉⵎ 

ⴰⴳⵔⴰⵖⵍⴰⵏ ⵏ ⵜⵙⵏⵏⵉⵖⵉⵏ6; 

 

 
1 ⵎⴽⴷⴰ ⵙ ⵜⵜ ⵜⵙⵖⵣⵏ ⵜⵎⴰⴷⴷⴰⵙⵜ ⵏ ⵜⵎⵜⵜⴰ ⵉⵎⵓⵏⵏ ⵏ ⵓⵙⴳⵎⵉ ⴷ ⵜⴷⵍⵙⴰ ⴷ ⵜⵎⴰⵙⵙⴰⵏⵉⵏ (ⵢⵓⵏⵉⵙⴽⵓ) ⴳ ⵜⵙⵓⵜⵍⵜ ⵏⵏⵙ ⵜⵉⵙ ⵙⴰⵜ ⴷ 

ⵎⵔⴰⵡⵜ ⵏ ⵓⴱⵔⴳⵔⴰⵡ ⴰⵎⴰⵜⴰⵢ ⵉⵜⵜⵓⵙⵏⵎⴰⵍⴰⵏ ⴳ 16 ⵏⵓⵡⴰⵏⴱⵉⵔ 1972.  
2 ⵉⵙⵖⵣⵏ ⵜⵜ ⵓⴱⵔⴳⵔⴰⵡ ⴰⵎⴰⵜⴰⵢ ⵏ ⵜⵎⴰⴷⴷⴰⵙⵜ ⵏ ⵢⵓⵏⵉⵙⴽⵓ ⴳ ⵜⵙⵓⵜⵍⵜ ⵏⵏⵙ ⵜⵉⵙ 38 ⵉⵜⵜⵓⵙⵏⵎⴰⵍⴰⵏ ⴳ ⴱⴰⵔⵉⵙ ⴳ 17 ⵏⵓⵡⴰⵏⴱⵉⵔ 

2015. ⵢⴰⵎⵓ ⵓⵙⵖⵍⴼ ⴰⴷ ⴳ ⵓⵎⵏⴰⴹ ⵏ ⴽⵉⴳⴰⵏ ⵏ ⵜⵎⵢⴰⵇⵇⴰⵏⵉⵏ ⴷ ⵉⵙⵖⵍⴰⴼ ⴷ ⵡⴰⵍⵖⵓⵜⵏ ⵏⵏⵉ ⴷ ⵉⵍⵍⴰ ⵓⵣⴷⴰⵢ ⵉⵙⵖⵣⵏⵜⵏ ⵓⵏⴰⴳⵔⴰⵡ ⵏ ⵜⵎⵜⵜⴰ 

ⵉⵎⵓⵏⵏ ⵙ ⵓⵎⴰⵜⴰ (ⵙ ⵓⵎⴷⵢⴰ ⵜⴰⵎⵢⴰⵇⵇⴰⵏⵜ ⵣⴷⵉⵏⵉⵏ ⵙ ⵉⵎⴰⵙⵙⵏ ⵜⵜⵓⵙⵎⵔⵙⵏⵉⵏ ⴳ ⵓⵙⴱⴷⴷⵉ ⴷ ⵓⵙⴳⴷⵍ ⵏ ⵓⵙⴽⵛⵎ ⴷ ⵓⵙⵙⵓⴼⵖ ⴷ 

ⵓⵙⵎⴰⵜⵜⵉ ⵏ ⵡⴰⵢⴷⴰ ⵏ ⵡⴰⵢⴷⴰ ⴰⴷⵍⵙⴰⵏ ⵙ ⵜⴱⵔⵉⴷⵉⵏ ⵜⴰⵔⵓⵍⴳⵉⵏⵉⵏ ⴰⵙⴳⴳⵯⴰⵙ ⵏ 1970, ⴷ ⵜⵎⵢⴰⵇⵇⴰⵏⵜ ⵏ ⵓⴼⵔⴰⴳ ⵏ ⵜⴰⵢⵙⵉ ⵜⴰⵎⴰⴹⵍⴰⵏⵜ 

ⵜⴰⴷⵍⵙⴰⵏⵜ ⴷ ⵜⴳⴰⵎⴰⵏⵜ ⵏ ⵓⵙⴳⴳⵯⴰⵙ 1972, ⴷ ⵜⵎⵢⴰⵇⵇⴰⵏⵜ ⵏ ⵓⵏⵀⵍⵍⴰ ⵏ ⵜⴰⵢⵙⵉ ⵜⴰⴷⵍⵙⴰⵏⵜ ⵜⴰⵔⴰⴽⵎⴰⵎⵜ ⵏ ⵓⵙⴳⴳⵯⴰⵙ 2003...) ⴷ 

ⵜⵎⴰⴷⴷⴰⵙⵜ ⵏ ⵢⵓⵏⵉⵙⴽⵓ ⵙ ⵓⵥⵍⴰⵢ (ⵙ ⵓⵎⴷⵢⴰ ⴰⵙⵖⵍⴼ ⵉⵥⵍⵉⵏ ⵙ ⵉⵎⵏⵣⴰⵢⵏ ⵉⴳⵔⴰⵖⵍⴰⵏⵏ ⵏⵏⴰ ⴷ ⵉⵇⵇⴰⵏ ⴰⴷ ⵜⵜⵓⵣⵣⴳⵉⵔⵏ ⴳ ⵢⵉⴳⵔ ⵏ 

ⵜⵖⵓⵣⵉⵡⵉⵏ ⵏ ⵉⴷⵔⵉⵣⵏ ⵏ ⵓⵙⴳⴳⵯⴰⵙ 1956, ⴷ ⵓⵙⵖⵍⴼ ⵅⴼ ⵉⵎⴰⵙⵙⵏ ⵉⵎⵓⴼⴰⵢⵏ ⵏ ⵓⵙⵡⵀⵏ ⵏ ⵓⵙⵉⴷⴼ ⵏ ⵇⴰⵃ ⵖⵔ ⵜⵙⵖⵏⵏⵉⵜⵉⵏ ⵏ ⵓⵙⴳⴳⵯⴰⵙ 

1960, ⴷ ⵓⵙⵖⵍⴼ ⵅⴼ ⵉⵙⵡⵓⴷⴷⵓⵜⵏ ⵏⵏⴰ ⴷ ⵉⵇⵇⴰⵏ ⴰⴷ ⵜⵜⵡⴰⵙⴰⵢⵏ ⵅⴼ ⵓⵙⴱⴷⴷⵉ ⴷ ⵓⵙⴳⴷⵍ ⵏ ⵓⵙⴽⵛⵎ ⴷ ⵓⵙⵙⵓⴼⵖ ⴷ ⵓⵙⵎⴰⵜⵜⵉ ⵏ 

ⵡⴰⵢⴷⴰ ⵏ ⵡⴰⵢⴷⴰ ⴰⴷⵍⵙⴰⵏ ⵙ ⵜⴱⵔⵉⴷⵉⵏ ⵜⴰⵔⵓⵍⴳⵉⵏⵉⵏ ⵏ ⵓⵙⴳⴳⵯⴰⵙ 1964, ⴷ ⵓⵙⵖⵍⴼ ⵅⴼ ⵓⴼⵔⴰⴳ ⵏ ⵡⴰⵢⴷⴰ ⴰⴷⵍⵙⴰⵏ ⵉⵜⵜⵎⴰⵜⵜⴰⵢⵏ ⵏ 

ⵓⵙⴳⴳⵯⴰⵙ 1978...) 
3 ⵜⴰⵏⵇⵇⵉⴹⵜ 20 ⵙⴳ ⵓⵙⵖⵍⴼ 
4 ⵜⴰⵏⵇⵇⵉⴹⵜ 24 ⵙⴳ ⵓⵙⵖⵍⴼ 
5 ⵜⴰⵏⵇⵇⵉⴹⵜ 25 ⵙⴳ ⵓⵙⵖⵍⴼ 
6 ⵜⴰⵏⵇⵇⵉⴹⵜ 26 ⵙⴳ ⵓⵙⵖⵍⴼ 

ⵉⴷⴷⵖ ⵉⴳⴰ ⵓⵎⵙⴳⴷⴰⵍ ⵏ ⵉⵙⵖⵏⵓⵜⵏ ⵏ ⵓⵙⵍⴳⵏ ⴰⴷ ⵙ ⵙⵉⵏ ⴰⵣⵎⵣ ⴷ ⵢⵓⵙⴰⵏ ⵉ ⵓⵙⵎⵀⵍ ⵏ ⵓⵙⵎⴰⵇⵇⵍ ⵏ 

ⵉⵖⵓⴷⴰⵏ ⵉ ⵜⵙⵏⵏⵉⵖⵜ ⵏ ⵉⵎⴰⵍ, ⵜⴰⵙⵏⵏⵉⵖⵜ ⴰⴷ ⵉⵏⵏⵓⵕⵥⵎⵏ ⴷⵔⵓⵏⵉⵏ ⴽⵉⴳⴰⵏ ⴳ ⵡⴰⴽⵓⴷ ⴰⵏⵙⵎⵓⵟⵟⵓⵏ 

ⵉⵜⵜⵓⵙⵖⵣⵏⵏ ⴳ ⵇⴰⵃ ⵉⵎⴰⵙⵙⵏ ⴷ ⵜⵣⵎⵎⴰⵔ ⵏⵏⴰ ⵜⴰⴽⴽⴰ ⵜⵙⵎⵓⵟⵟⵓⵏⵜ ⵏⵏⴰ ⵎⵉ ⵉⵜⵜⵛⵛⴰⵕ ⵜⵓⵎⴰⵢⵉⵏ 

ⵏⵏⵙ ⴰⴽⴷ ⵜⵎⵔⵙⴰⵍ ⵜⵉⵎⵙⵖⵏⵏⵉⵜⵉⵏ ⵜⵉⴱⵕⵕⴰⵏⵉⵏ ⴷ ⵜⴳⵔⴰⵖⵍⴰⵏⵉⵏ ⵙ ⵓⵢⵏⵏⴰ ⵉⵜⵜⴰⴷⵊⴰⵏ ⴰⴳⴷⵓⴷ 

ⴰⵎⵖⵔⵉⴱⵉ ⴰⴷ ⴰⵙ ⵉⵙⵏⵎⴰⵍⴰ ⵉⵔⵣⴰⴼⵏ ⵉⵎⵔⴷⵓⵜⵏ, ⵉⵙⵙⵉⵡⴹ ⵜⵉⵔⵓⵙⵉⵡⵉⵏ ⵏⵏⵙ ⵉ ⵉⵎⵣⴷⴰⵖⵏ ⵏ 

ⵜⵎⵏⴰⴹⵉⵏ ⴰⴳⴳⵓⴳⵏⵉⵏ ⵍⵓⵎⴰⵕ ⵙⴳⵉⵙⵏ ⵉⵄⵔⵔⵉⵎⵏ ⴷ ⵡⴰⵣⵣⴰⵏⵏ, ⴰⵢⵍⵍⵉ ⵔⴰⴷ ⵢⴰⵡⵙ ⴳ ⵓⵙⴷⵓⵙ ⵏ 

ⵜⴰⵡⵉⵜⵉⵏ ⵏ ⵉⵄⵔⵔⵉⵎⵏ ⵏⵏⵖ ⴷ ⵡⴰⵣⵣⴰⵏⵏ ⵏⵏⵖ ⴷ ⵉⵙⵜⴰⵢⵏ ⵏⵏⵙⵏ ⴷ ⵜⵓⵙⵙⵏⵉⵡⵉⵏ ⵏⵏⵙ ⴷ ⵜⵔⵓⵎⵙⴰ ⵏⵏⵙⵏ; 

 

ⴷ ⵙ ⵉⴱⴷⴷⵉ ⵅⴼ ⵉⵙⵖⵍⴰⴼ ⵏ ⵓⵏⴳⵎⴰⵎ ⵏ ⵓⵙⵓⵎⵓ ⴷ ⵓⵎⵙⴼⵔⵓ ⵣⴷⵉⵏⵉⵏ ⵙ ⵓⵃⵟⵟⵓ ⵓⵎⵏⵉⴳ ⵏ 

ⵜⵎⴽⵜⵉⵜ, ⵉⵙⵙⴰⵎⵓⵏ ⴰⵃⵟⵟⵓ ⴰⴷ ⴳ ⵓⵎⵙⴼⵔⵓ ⴰⴽⴷ ⵓⵎⵣⵔⵓⵢ ⴷ ⵉⵎⴰⵏ, ⵙ ⵓⵙⵎⴰⴳⵍ ⵏ ⵜⵙⵇⵇⵉⵎⵜ 

ⵏ ⵓⴹⴼⴼⵓⵕ ⵏ ⵓⵙⵎⵀⵍ ⵏ ⵉⵙⵖⵍⴰⴼ ⵏⵏⵙ ⵙ ⵓⵙⵎⵙⴰⵙⴰ ⵏ ⴽⵔⴰ ⵏ ⵡⴰⵎⵎⴰⵙⵏ ⵏ ⵡⴰⵎⵎⴰⵥ ⵏⵉⵖ ⴰⵙⴽⵔⴼ 

ⵏⵉⵖ ⵉⵙⵎⴹⴰⵍ ⵉⵎⵣⵔⴰⵢⵏ ⴷ ⵓⵙⵏⴼⵍ ⵏⵏⵙⵏ ⵙ ⵉⵙⴰⵢⵔⴰⵔⵏ ⵉⵃⵟⵟⵓⵏ ⵜⴰⵎⴽⵜⵉⵜ; 

 

ⵉⴷⴷⵖ ⵉⴼⵔⴽ ⵓⵙⵇⵇⵉⵎ ⵙ ⵓⵙⵓⵖⵏ ⵏ ⵜⴰⴷⵍⴰ ⵜⵓⵣⵔⵉⴼⵜ ⵢⴰⴽⴽⴰⵏ ⵉ ⵜⵙⵏⵏⵉⵖⵉⵏ ⴰⴷⴷⵓⵔ ⵏⵏⵙⵏⵜ 

ⴰⴷⵍⵙⴰⵏ ⴷ ⵓⵖⵔⵎⴰⵏ ⴷ ⵓⵎⵣⵔⴰⵢ, ⵉⵜⵜⴹⵎⴰⵏ ⵜⵉⵕⵡⵉ ⵏⵏⵙⵏⵜ, ⵉⵏⴼⵔⵓ ⴰⵙⵉⴷⴼ ⵙⵔⵙⵏⵜ ⴷ ⵓⵚⴰⵃⴰ ⵏ 

ⵇⴰⵃ ⵙⴳⵉⵙⵏⵜ ⵙ ⵉⵙⴽⵉⵍ, ⵣⵎⵔⵏⵜ ⴰⴷ ⴳⵏⵜ ⵜⵉⵍⴰⵍ ⵏⵏⴰ ⴰⵙⵏⵜ ⵉⵜⵜⵡⴰⴼⴽⴰⵏ ⴳ ⵓⴳⵔⵉⴷ ⵏ ⵜⴳⵎⵉ. 

 

ⴰⵔ ⵉⵙⵙⵏⴽⴰⴷ ⵓⵙⵇⵇⵉⵎ ⴰⵏⴰⵎⵓⵔ, ⴳ ⵎⴰⴷ ⴷ ⵉⴷⴷⴰⵏ, ⵉⵏⵥⵉⵜⵏ ⵏⵏⵙ ⵅⴼ ⵓⵙⵖⵏⵓ ⵏ ⵓⵙⵍⴳⵏ ⵓⵟⵟⵓⵏ 

56.20 ⵣⴷⵉⵏⵉⵏ ⵙ ⵜⵙⵏⵏⵉⵖⵉⵏ ⴷ ⵓⵙⵖⵏⵓ ⵏ ⵓⵙⵍⴳⵏ ⵓⵟⵟⵓⵏ 55.20 ⵣⴷⵉⵏⵉⵏ ⵙ ⵓⵙⵏⴼⵍ ⵏ ⵓⵙⵍⴳⵏ 

ⵓⵟⵟⵓⵏ 01.09 ⴷ ⵢⵓⵡⵉⵏ ⵅⴼ ⵓⵙⵔⵓⵙ ⵏ ⵜⵎⵔⵙⵍⵜ ⵜⴰⵏⴰⵎⵓⵔⵜ ⵏ ⵜⵙⵏⵏⵉⵖⵉⵏ ⴷ ⵓⵙⵎⴰⴷ ⵏⵏⵙ. 

 

ⵉⵙⵡⵓⵜⵜⵙ ⵙⴳⵉⵙ ⴰⵍⴽⴰⵎ ⵏ ⵉⵙⵓⵖⴰⴷ ⵉⵏⴹⴼⴰⵕⵏ: 

 
1. ⵜⴰⴷⵔⴰⵡⵜ ⴳ ⵓⵙⵖⵓⴷⵓ ⵏ ⵉⵙⵖⵏⵓⵜⵏ ⵙ ⵙⵉⵏ ⴷ ⵓⵍⴽⴰⵎ ⵏ ⵜⵓⵎⵙⵉⵙⵜ ⵏⵏⵙⵏ ⴰⴽⴷ ⵉⵎⴰⵏ ⵏ 

ⵓⴷⵓⵙⵜⵓⵔ ⴷ ⵉⵙⵖⵍⴰⴼ ⵏ ⵓⵏⴳⵎⴰⵎ ⵏ ⵓⵙⵓⵎⵓ ⴷ ⵓⵎⵙⴼⵔⵓ, ⴰⴽⴷ ⵜⵙⴰⵖⵓⵍⵜ ⵜⴰⴳⵔⴰⵖⵍⴰⵏⵜ ⵏ ⵉⵣⵔⴼⴰⵏ 

ⵏ ⵓⴼⴳⴰⵏ ⴷ ⵜⵉⵔⵎⵉⵜⵉⵏ ⵜⵉⵎⵓⴼⴰⵢⵉⵏ ⴳ ⵓⵎⴰⴹⴰⵍ, ⴷ ⴰⴽⴷ ⵡⴰⵙⵙⴰⵔⵏ ⵏ ⵜⵏⴽⵔⴰ ⵙ ⵜⵙⵎⵉⴳⴰⵍ ⵏ 

ⵜⵎⵔⵙⴰⵍ ⵜⵉⵖⵔⵎⴰⵏⵉⵏ ⵏⵏⴰ ⴷⴰⵔ ⵍⵍⴰⵏⵜ ⵜⵉⵍⴰⵍⵉⵏ ⵜⵉⴷⵍⵙⴰⵏⵉⵏ ⴷ ⵜⵎⵣⵔⴰⵢⵉⵏ ⴱⴰⵀⵔⴰ ⴼⴰⵡⵏⵉⵏ; 

2. ⴰⵙⴷⵓⵙ ⵏ ⵉⵙⴱⴷⴰⴷⵏ ⵏ ⵓⴹⵕⵉⵚ ⵙ ⵜⵓⵎⴰⵢⵉⵏ ⵣⵎⵔⵏⵉⵏ ⴰⴷ ⴳⵏⵜ ⵜⵉⵏⴼⵔⵓⵜⵉⵏ ⵜⵉⵎⵢⴰⴳⴰⵏⵉⵏ ⵏ 

ⵜⵏⴽⵔⴰ ⵙ ⵜⵡⵓⵔⵉ ⵜⴰⵎⵙⵏⵏⵉⵖⵜ ⴳ ⵜⵓⴳⵜ ⵉⵎⵏⴰⴷⵏ ⵏⵏⵙ ⴷ ⵙⴳ ⵜⵓⴳⵜ ⵜⵙⴳⴳⵯⵉⵏ ⵏⵏⵙ; 

3. ⴰⵃⵇⵇⴰ ⵏ ⴽⵔⴰ ⵏ ⵉⵙⵏⵎⵍⵏ ⴷ ⴽⵔⴰ ⵏ ⵜⵙⴳⴳⵯⵉⵏ ⵉⵜⵉⵇⵏⵉⵢⵏⴳ ⵓⴹⵕⵉⵚ. 

ⴳ ⵎⴰⴷ ⵉⵥⵍⵉⵏ ⵙ ⵓⵙⵖⵏⵓ ⵏ ⵓⵙⵍⴳⵏ ⵓⵟⵟⵓⵏ 55.20 ⵣⴷⵉⵏⵉⵏ ⵙ ⵓⵙⵏⴼⵍ ⴷ ⵓⵙⵎⴰⴷ ⵏ ⵓⵙⵍⴳⵏ ⵓⵟⵟⵓⵏ 

01.09 ⴷ ⵢⵓⵡⵉⵏ ⵅⴼ ⵓⵙⵔⵓⵙ ⵏ ⵜⵎⵔⵙⵍⵜ ⵜⴰⵏⴰⵎⵓⵔⵜ ⵏ ⵜⵙⵏⵏⵉⵖⵉⵏ. 

 

4. ⵉⵣⵎⵎⴻⵎ ⵓⵙⵇⵇⵉⵎ ⵎⴰⵙ ⵉⴳⴰ ⵓⵙⵔⵓⵙ ⵏ ⵜⵎⵔⵙⵍⵜ ⵜⴰⵏⴰⵎⵓⵔⵜ ⵏ ⵜⵙⵏⵏⵉⵖⵉⵏ ⴳ 18 ⵉⴱⵔⵉⵔ 

2011 ⵙ ⵓⵎⵙⴰⵙⴰ ⴰⴽⴷ ⵓⵙⵍⴳⵏ ⵓⵟⵟⵓⵏ 01.09 ⵉⴽⴽⴰ ⵉⴳⴰ ⴳ ⵜⵉⵣⵉ ⵏⵏⵙ ⵢⴰⵜ ⵜⵙⵓⵔⵉⴼⵜ 

ⵜⵓⵣⵔⵉⴼⵜ ⵜⴰⵎⵇⵇⵔⴰⵏⵜ ⵉⴷⴷⵖ ⵉⵜⵜⵡⴰⴳⵏⵏⴰ ⴰⴷ ⵜⵓⵔⴰⵔ ⵜⵎⵔⵙⵍⵜ ⴰⴷ ⵜⵉⵍⴰⵍⵜ ⵏⵏⵙ ⴳ ⵓⵙⴷⵓⵙ ⵏ 

ⵜⵉⵏⵏⵓⴱⴹⴰ ⵜⴰⵎⵙⵏⵏⵉⵖⵜ ⴷ ⵓⵜⵓⵢ ⵅⴼ ⵜⵙⵏⵏⵉⵖⵉⵏ ⴷ ⵜⵓⴳⵜ ⵏ ⵜⵙⴳⴳⵯⵉⵏ ⵏ ⵓⵙⵡⵓⵔⵉ ⵏⵏⵙ ⴷ ⵙⴳ 

ⵡⴰⴷⴷⵓⵔ ⵏⵏⴰ ⵉⵍⵍⴰⵏ ⴷⴰⵔ ⵜⵙⵏⵏⵉⵖⵉⵏ ⴰⴷ ⴳ ⵜⵖⵔⵎⴰ ⵏ ⵜⵎⴰⵣⵉⵔⵜ ⵏⵏⵖ ⴷ ⵜⴰⵡⴰⵏⵜ ⵏⵏⵙ ⵜⴰⴷⵍⵙⴰⵏⵜ ⴷ 

ⵓⵥⵏⵥⵕ ⵏⵏⵙ ⴰⴳⵔⴰⵖⵍⴰⵏ. ⵙⴳ ⵉⵙⴽⴽⵉⵏⵏ ⵓⵎⵏⵉⴳⵏ ⵏⵏⴰ ⵉⵜⵜⵓⵙⵙⵉⴹⵏⵏ ⵉ ⵓⵙⵍⴳⵏ ⴰⴷ, ⵍⴰ ⵏⵜⵜⴰⴼⴰ ⵎⴰⵙ ⴷ 

ⵉⵣⵡⴰⵔ ⵙ ⵜⵣⵡⵓⵔⵜ ⴳ ⵍⵍⴰⵏⵜ ⴽⴽⵓⵥⵜ ⵏ ⵜⵙⴷⴷⴰⵔⵉⵏ ⵉⵙⵙⴼⴰⵡⵏ ⵜⵉⵍⴰⵍⵜ ⵏ ⵜⵎⵔⵙⵍⵜ ⵜⴰⵏⴰⵎⵓⵔⵜ 

ⵏ ⵜⵙⵏⵏⵉⵖⵉⵏ ⵏⵏⴰ ⵉⵙⵡⵓⵜⵜⵙ ⴰⴷ ⵜⵜ ⵉⴳ ⴳ ⵓⵜⵓⵢ ⵏ ⵜⵙⵏⵏⵉⵖⵉⵏ ⵜⵉⵎⵖⵔⵉⴱⵉⵢⵉⵏ ⴳ ⵓⵙⴰⵜⵉ ⵏ ⵢⴰⵜ 

ⵜⵎⵢⴰⴷⴰⵙⵜ ⵜⴰⵎⴰⵢⵏⵓⵜ ⵉ ⵓⵙⵡⵓⴷⴷⵓ ⵏ ⵓⵙⴽⴽⵉⵏ ⴰⴷⵍⵙⴰⵏ. ⵙⴳ ⵎⴰⴷ ⵉⵙⵏⵓⵃⵢⵓⵏ ⵜⴰⵣⵡⵓⵔⵜ ⴰⴷ ⵍⴰ 

ⵏⵜⵜⴰⴼⴰ ⵎⴰⵙ ⴷⴰ ⵜⵙⵙⴰⵖⵓⵍ ⵙ ⵜⵓⴳⵔⵉⵡⵜ ⵏ ⵜⵖⴰⵔⵉⵡⵉⵏ ⵏ ⵜⵙⵏⵏⵉⵖⵉⵏ. 

5. ⴳ ⵓⵎⵏⴰⴹ ⴰⴷ ⵏⵉⵜ, ⵉⵏⵥⵉ ⵓⵙⵇⵇⵉⵎ ⵎⴰⵙ ⴷ ⵉⴷⴷⴰ ⵓⵙⵖⵏⵓ ⵏ ⵓⵙⵍⴳⵏ ⵓⵟⵟⵓⵏ 55.20 ⵙ 

ⵉⵙⵏⴼⵍⵏ ⵅⴼ ⵓⵙⵏⴼⵍ ⴷ ⵓⵙⵎⴰⴷ ⵏ ⵉⵙⴱⴷⴰⴷⵏ ⵏ ⴽⴽⵓⵥ ⵏ ⵜⵎⵜⵜⴰⵡⵉⵏ ⵙⴳ ⵓⵙⵍⴳⵏ ⵓⵟⵟⵓⵏ 01.09 

ⵏⵉⵜⵏⵜⵉ ⴷ ⵜⵎⵜⵜⴰⵡⵉⵏ 2 ⴷ 3ⴷ 9 ⴷ 11, ⴷ ⵜⵓⵙⵙⵔⴰ ⴷ ⵓⵎⵢⴰⵔⴰⵣ ⵏ ⴽⵕⴰⴹⵜ ⵜⵎⵜⵜⴰⵡⵉⵏ ⵙⴳ 

ⵓⵙⵍⴳⵏ ⴰⴷ ⵏⵉⵜⵏⵜⵉ ⴷ ⵜⵎⵜⵜⴰⵡⵉⵏ 5 ⴷ 7 ⴷ 8 ⴷ ⵜⵔⵏⴰⵡⵜ ⵏ ⵜⵎⵜⵜⴰ 19 ⵜⴰⵎⴰⵍⴰⵙⵜ. ⵣⴷⵉⵏⵜ 

ⴽⴽⵓⵥⵜ ⵜⵎⵜⵜⴰⵡⵉⵏ ⵜⵉⵎⵣⵡⵓⵔⴰ ⵙ ⵜⵙⵎⵉⴳⴰⵍ ⵏ ⵜⵎⵔⵙⵍⵜ ⴳ ⵎⴰⴷ ⵉⵥⵍⵉⵏ ⵙ ⵉⵎⵉⵥ ⵏ ⵉⵙⴷⴰⵡⵏ ⵏ 

ⵓⵙⵔⵓⵙ ⵏ ⵜⵙⵏⵏⵉⵖⵉⵏ ⴷ ⵓⵙⵉⴹⵏ ⵏ ⵓⴳⴰⵍⴰⵣ ⴰⵎⵙⵏⵏⵉⵖ ⴷ ⵓⵙⵡⵜⵜⵓ ⵏⵏⵙ ⴷ ⵓⵏⵜⴰⵎ ⵏⵏⵙ ⴷ ⵓⵙⵎⴰⵜⵜⵉ 

ⴰⴷⵖⵢⴰⵏ ⵏ ⴽⵔⴰ ⵏ ⵉⴳⵯⵣⵎⴰⵏ ⵉⵎⵙⵖⵏⵏⵉⵜⵏ ⵏⵏⴰ ⵉⵜⵜⵢⴰⴼⴰⵏ ⴷ ⵜⵡⵓⵔⵉⵡⵉⵏ ⵏ ⵓⵙⵎⵙⴰⵙⴰ ⴷ ⵓⵙⵙⴰⵖⵓⵍ ⵏ 

ⴽⵔⴰ ⵏ ⵉⴳⵯⵣⵎⴰⵏ ⵉⵎⵙⵖⵏⵏⵉⵜⵏ ⵉⵜⵜⵓⵙⵙⵔⵡⵍⵏ ⵏⵉⵖ ⵉⵜⵜⵢⴰⴽⴰⵔⵏ ⵏⵉⵖ ⵉⵜⵜⵡⴰⵕⴹⴰⵍⵏ ⵏⵉⵖ ⵉⵜⵜⵡⴰⵏⵣⴰⵏ, 

ⵜⴻⵜⵜⵡⴰⴼⴽ ⵜⵎⴰⵜⴰⵔⵜ ⵏ ⵜⵎⵓⴼⴰⵢⵜ ⵏⵉⵖ ⵜⴻⵜⵜⵡⴰⴽⴽⵙ. ⵣⴷⵉⵏⵜ ⴽⵕⴰⴹⵜ ⵜⵎⵜⵜⴰⵡⵉⵏ ⵏⵏⵉⴹⵏ ⵙ ⵓⵙⵏⴰⵢ 

ⵏ ⵜⵙⵇⵇⵉⵎⵜ ⵜⴰⵎⵙⵙⵓⴳⵓⵔⵜ ⵏ ⵜⵎⵔⵙⵍⵜ ⴷ ⵜⵙⵎⵉⴳⴰⵍ ⵏ ⵓⵏⵙⵙⵉⵅⴼ ⵏ ⵜⵙⵇⵇⵉⵎⵜ ⵜⴰⵎⵙⵙⵓⴳⵓⵔⵜ 

ⴷ ⵓⵎⴰⵔⴰ ⴰⵎⴰⵜⴰⵢ ⵏ ⵜⵎⵔⵙⵍⵜ ⴷ ⵜⵙⵎⵓⵏⴰⵢ ⵏ ⵜⵙⵇⵇⵉⵎⵜ ⵜⴰⵎⵙⵙⵓⴳⵓⵔⵜ ⴷ ⵉⵎⴷⵉⵡⴰⵍ ⵏⵏⵙ ⴷ 

ⵓⵏⵙⵙⵉⵅⴼ ⵏ ⵜⵎⵔⵙⵍⵜ. ⵜⴰⵎⵜⵜⴰ ⵉⵜⵜⵡⴰⵔⵏⴰⵏ ⵏⵜⵜⴰⵜ ⵜⵣⴷⵉ ⵙ ⵓⴱⵏⵏⴰⵏ ⵏ ⵜⵙⵎⵉⴳⴰⵍ ⵏ ⵉⴳⵎⴰⵎⵏ ⵏ 

ⵜⵙⵇⵇⵉⵎⵜ ⵜⴰⵎⵙⵙⵓⴳⵓⵔⵜ ⴷ ⵜⵣⵎⵔⵜ ⵏ ⴰⴷ ⴰⵙⵏ ⵜⵜⵡⴰⴼⴽⴰⵏ ⵏ ⵡⴰⵔⵔⴰⵣⵏ ⵅⴼ ⴽⵔⴰ ⵏ ⵜⵙⵎⵉⴳⴰⵍ 

ⴷ ⵉⵎⵓⵜⵜⵉⵢⵏ . 

 

ⵟⵟⴰⴼⵏ ⵉⵙⵏⴼⵍⵏ ⴰⴷ, ⵙ ⵓⵙⵎⴰⵇⵇⵍ ⵏ ⵓⵙⵇⵇⵉⵎ, ⴰⵙⴰⵜⵉ ⴰⵜⵉⵇⵏⵉ ⵎⴽⴷⴰ ⵓⵔ ⴰⴽⴽⵯ ⵓⵎⵉⵥⵏ  ⵜⴰⵣⵡⵓⵔⵜ 

ⵏ ⵓⵙⵍⴳⵏ ⴰⴷ ⵏⵏⴰ ⵉⴳⴰⵏ ⵡⴰⵃⴷⴰⵜ ⵢⴰⵏ ⵓⴱⵖⵓⵔ ⵓⵣⵔⵉⴼ ⵉⵙⵖⴰⵡⵙⴰⵏ ⵙ ⵓⴱⵓⵖⵍⵓ. 

ⵓⵔ ⴳⵉⵙ ⵜⵓⵔⴷⴰ ⵎⴰⵙ ⵉⴳⴰ ⵓⵙⵖⵏⵓ ⵏ ⵓⵙⵍⴳⵏ ⵓⵟⵟⵓⵏ 55.20 ⵙ ⵜⵉⴷⵜ ⵢⴰⵏ ⵓⵣⵎⵣ ⵉⵍⴰⵏ ⴰⵜⵉⴳ ⵉ 

ⵓⵙⴷⵓⵙ ⵙ ⵓⴹⵕⵉⵚ ⵏ ⵓⵙⵍⴳⵏ ⵓⵟⵟⵓⵏ 01.09 ⴷ ⵓⵙⵖⵓⴷⵓ ⵏⵏⵙ, ⵉⵖ ⵉⴳⴰ ⵜⴰⵡⵉⵍⴰ ⵏⵏⵙ ⵓⵍⴰ ⵜⵓⵎⴰⵢⵜ 

ⵏⵏⵙ, ⵙ ⵉⵙⵖⵍⴰⴼ ⵉⵏⴹⴼⴰⵕⵏ:  

 
ⴰⵔ ⵉⵙⵖⵍⴰⴼ ⵓⵙⵇⵇⵉⵎ ⵙ ⵎⴰⵢⴰ: 

- ⴰⵙⴷⵓⵙ ⵏ ⵜⵣⵡⵓⵔⵜ ⵙ ⵜⵓⵎⴰⵢⵉⵏ ⵉⵜⵜⴰⵙⵉⵏ ⵙ ⵜⵉⴷⵜ ⵉⵙⴱⴷⴰⴷⵏ ⵏ ⵓⴷⵓⵙⵜⵓⵔ 2011 ⵍⵓⵎⴰⵕ 

ⵎⴰⴷ ⵉⵥⵍⵉⵏ ⵙ ⵓⵏⵏⵓⵕⵥⵎ ⴰⵖⵔⵎⴰⵏ ⴷ ⵓⵎⵢⴰⵏⴰⵡ ⴰⵙⵏⵉⵍⵙ ⴷ ⵓⵎⵢⴰⵏⴰⵡ ⴰⴷⵍⵙⴰⵏ ⴷ ⵙ ⵓⴼⵔⴰⴳ ⵏ 

ⵉⵣⵔⴼⴰⵏ ⵉⴷⵍⵙⴰⵏ ⴷ ⵜⵏⴽⵔⴰ ⵙⵔⵙⵏ- ⵉⵖ ⵏⵙⵙⵏ ⵎⴰⵙ ⴷ ⵉⴼⴼⵖ ⵓⵙⵍⴳⵏ ⵓⵟⵟⵓⵏ 01.09 ⴷⴰⵜ 

ⵜⴰⵙⵖⵣⵏⵜ ⵏ ⵓⴷⵓⵙⵜⵓⵔ ⴰⴷ-  ⵜⵜⵓⵙⵙⵓⴷⴼⵏ ⵉⵙⵖⵍⴰⴼ ⵏ ⵓⵏⴳⵎⴰⵎ ⵏ ⵓⵙⵓⵎⵓ ⴷ ⵓⵎⵙⴼⵔⵓ ⵣⴷⵉⵏⵉⵏ 

ⵙ ⵓⵃⵟⵟⵓ ⵓⵎⵏⵉⴳ ⵏ ⵜⵎⴽⵜⵉⵜ ⴷ ⵓⵙⴼⵔⵓ ⴰⴽⴷ ⵉⵎⴰⵏ ⴷ ⵓⵎⵣⵔⵓⵢ, ⴷ ⵓⵙⴱⵓⵖⵍⵓ ⵏ ⵓⴳⴰⵍⴰⵣ ⴷ 

ⵓⴼⴰⵔⵙ ⴰⴷⵍⵙⴰⵏ. 

- ⴰⵙⴷⵓⵙ ⵏ ⵜⵣⵡⵓⵔⵜ ⴰⴷ ⵙ ⵜⵙⴰⵖⵓⵍⵉⵏ ⵜⵉⴳⵔⴰⵖⵍⴰⵏⵉⵏ ⴷ ⵜⵏⴰⵎⵓⵔⵉⵏ ⵏⵏⴰ ⵅⴼ ⵜⴻⵜⵜⵓⵙⵖⵣⵏ ⵜⵓⵚⴽⴰ 

ⵏ ⵓⴹⵕⵉⵚ ⵏ ⵓⵙⵍⴳⵏ ⴷ ⵉⵙⴱⴷⴰⴷⵏ ⵏⵏⵙ. 

- ⴰⵣⴷⴰⵢ ⵏ ⵜⵡⵓⵔⵉ ⵏ ⵜⵎⵔⵙⵍⵜ ⵜⴰⵏⴰⵎⵓⵔⵜ ⵏ ⵜⵙⵏⵏⵉⵖⵉⵏ ⵙ ⵜⵉⵏⵏⵓⴱⴹⴰ ⵜⴰⴷⵍⵙⴰⵏⵜ ⴷ ⵜⵙⵔⵜⵉⵜ 

ⵜⴰⴷⵍⵙⴰⵏⵜ ⴷ ⵉⵎⵥⵍⴰⵢⵏ ⵏⵏⵙ ⴷ ⵉⵡⵜⵜⴰⵙ ⵏⵏⵙ ⴷ ⵉⵎⵏⵉⴷⵏ ⵏⵏⵙ. 

- ⴰⵙⵙⵎⵜⵔ ⵏ ⵜⵎⵢⴰⴷⴰⵙⵉⵏ ⵜⵜⵓⵙⵖⵣⵏⵏⵉⵏ ⴳ ⵜⵎⵙⵙⵓⴳⵓⵔⵜ ⵏ ⵓⵙⴽⴽⵉⵏ ⴰⵎⵙⵏⵏⵉⵖ ⵍⵓⵎⴰⵕ 

ⵜⴰⵎⵢⴰⴷⴰⵙⵜ ⵜⴰⵏⵊⵎⵓⵜ ⴷ ⵜⴷⵉⵏⴰⵎⵉⵜ ⴷ ⵜⵎⵢⴰⵖⵜ ⴷ ⵜⵏⵎⴹⴰⵏⵜ ⴷ ⵜⴷⵖⵔⴰⵏⵜ. 

- ⴰⵙⵙⵎⵜⵔ ⵏ ⵜⵉⵍⴰⵍⵉⵏ ⵜⵉⵎⵇⵇⵔⴰⵏⵉⵏ ⵏⵏⴰ ⵙ ⵉⵇⵇⴰⵏ ⴰⴷ ⵜⵏⵜ ⵓⵔⴰⵔⵏⵜ ⵜⴳⵔⴰⵡⵉⵏ ⵜⵉⵎⵓⵔⴰⵏⵉⵏ ⴳ ⵓⵎⵏⴰⴹ 

ⴰⴷ ⴳ ⵓⵙⴰⵜⵉ ⵏ ⵡⴰⴷⴰⵙ ⵜⵎⵔⵙⴰⵍ ⵜⵉⵎⵙⵖⵏⵏⵉⵜⵉⵏ ⴷ ⵉⵙⵖⵏⵓⵜⵏ ⵏⵏⵙⵏⵜ ⵉ ⵉⵎⵣⴷⴰⵖⵏ. 

- ⴰⵙⵎⵔⵙ ⵏ ⵜⵣⵡⵓⵔⵜ ⴳ ⵓⵙⵔⵓⵙ ⵏ ⵓⴹⵕⵉⵚ ⵏ ⵓⵙⵍⴳⵏ ⴰⴷ ⴳ ⵓⵎⵏⴰⴹ ⵏⵏⵙ ⴰⵎⵣⵔⴰⵢ ⴷ ⵓⵙⵏⵎⵍ ⵏ 

ⵉⵡⵜⵜⴰⵙ ⵏⵏⵙ ⴷ ⵓⵙⵙⴼⴰⵡ ⵏ ⵉⵎⴰⵏ ⵏⵏⵙ ⴷ ⵜⴼⵍⵙⴰⴼⵜ ⵏⵏⵙ. 

 

6. ⴰⵔ ⵉⵙⵖⵍⴰⴼ ⵓⵙⵇⵇⵉⵎ ⵙ ⵓⵙⴷⵓⵙ ⵏ ⵜⵓⵎⴰⵢⵜ ⵏ ⵜⵎⵜⵜⴰ 3 ⵙⴳ ⵓⵙⵍⴳⵏ ⵓⵟⵟⵓⵏ 01.09, ⴷ ⵓⵍⴰ 

ⵎⴰⴷ ⴷ ⵉⴷⴷⴰⵏ ⴳ ⵓⵙⵖⵏⵓ ⵏ ⵓⵙⵍⴳⵏ, ⵙ ⵎⴰⵢⴰ: 

 

 ⴰⵙⵖⵍⴼ: 

- ⴰⵙⴹⵕⵚ ⵅⴼ ⵜⵉⵍⴰⵍⵜ ⵏ ⵜⵎⵔⵙⵍⵜ ⵜⴰⵏⴰⵎⵓⵔⵜ ⵏ ⵜⵙⵏⵏⵉⵖⵉⵏ ⴳ ⵓⵙⵖⵔⵜ ⵏ ⵜⵙⵏⵏⵉⵖⵉⵏ ⵍⵍⴰⵏⵉⵏ ⴷ ⵜⵉⴷ 

ⵔⴰⴷ ⵉⵜⵜⵓⵙⵔⵓⵙ ⵃⵎⴰ ⴰⴷ ⴳⵏⵜ ⵜⵉⵍⴰⵍⵉⵏ ⵏⵏⵙⵏⵜ ⵅⴼ ⵓⵙⴷⵓⵙ ⵏ ⵜⵉⵏⴷⵉⵜⵉⵏ ⵏ ⵓⵙⵓⵔⵓⴼ ⴷ 

ⵜⵎⵢⵉⴷⵉⵔⵜ ⵉⵏⴳⵔ ⵜⵓⴳⵜ ⵏ ⵉⴼⵔⴷⵉⵙⵉⵏ ⵏ ⵓⵎⴰⴷⴰⵏ ⴰⵎⵖⵔⵉⴱⵉ ⴷ ⵓⵙⴷⵓⵙ ⵏ ⵜⵉⵎⵎⵓⵖⵔⴰ ⵏ 

ⵜⴳⵯⵎⴰⵏⵉⵜ ⵜⴰⵏⴰⵎⵓⵔⵜ ⴷ ⵜⴷⵔⴰⵡⵜ ⵉⴼⵔⴽⵏ ⴳ ⵡⴰⵏⴰⵡ ⴰⵏⴳⵎⵓ ⴰⵖⵣⵓⵔⴰⵏⵙ ⵉⵖⴰⵡⴰⵙⵏ ⵏ ⵓⵙⵎⵓⵜⵜⴳ 

ⴷ ⵓⵙⵎⵓⵜⵜⴳ ⴰⵙⵓⵍⴰⵏ ⴷ ⵜⵉⵍⴰⵍ ⴷ ⵉⵎⴰⵙⵙⵏ ⵉⴷⵍⵙⴰⵏⵏ ⵏⵏⴰ ⵎⵉ ⵎⵢⴰⵏⴰⵡⵏⵜ ⵜⵔⵙⴰⵍ; 

- ⴰⵙⴹⵕⵚ ⵅⴼ ⵜⵉⵍⴰⵍⵜ ⵏ ⵜⵎⵔⵙⵍⵜ ⵜⴰⵏⴰⵎⵓⵔⵜ ⵏ ⵜⵙⵏⵏⵉⵖⵉⵏ ⴳ ⵓⵙⵔⵓⵙ ⵏ ⵓⵎⵙⵓⵙⵔ ⴰⵎⵓⵟⵟⵓⵏ ⵏ 

ⵜⵓⵎⴰⵢⵉⵏ ⵏ ⵜⵙⵏⵏⵉⵖⵉⵏ ⴷ ⵓⵙⴷⵖⵉ ⵏⵏⵙ ⴷ ⵓⵙⵎⵔⵙ ⵏ ⵉⵎⴰⵙⵙⵏ ⴷ ⵜⵣⵎⵎⴰⵔ ⵏⵏⴰ ⵉⵜⵜⵡⵛⴰ ⵓⵙⵉⵍⵉⵢ 

ⴰⵜⵉⴽⵏⵓⵍⵓⵊⵉ ⴷ ⵉⵏⵖⵎⵉⵙⵏ ⵏ ⵓⴼⵓⵍⵍⵙ ⴰⵎⴳⵓⵔⴰⵏ ⵅⴼ ⵓⵙⵎⴰⵢⵏⵓ ⵏ ⵉⵎⴰⵙⵙⵏ  ⵏ ⵜⵡⵓⵔⵉ ⵏ ⵜⵙⵏⵏⵉⵖⵉⵏ ⴷ 

ⵓⵙⵡⵓⴷⴷⵓ ⵏⵏⵙⵏⵜ ⴷ ⵓⵚⴰⵃⴰ ⵏ ⵓⴳⴷⵓⴷ ⵙⴳ ⵜⵏⵓⴼⴰ ⵏⵏⵙⵏⵜ ⴷ ⵓⵔⵣⴰⴼ ⵏⵏⵙ ⵉⴳⴳⵓⵜⵏ ⵙⵔⵙⵏⵜ ⵙ ⵉⴳⵉ 

ⵏ ⵜⴱⵔⵉⴷⵉⵏ ⵏ ⵓⵙⵏⵎⴰⵍⴰ ⵏ ⵉⵔⵣⴰⴼⵏ ⵉⵎⵔⴷⵓⵜⵏ ⴷ ⵉⵎⵢⴰⵖⵏ ⵙⵔⵙⵏⵜ; 

- ⴰⵙⴹⵕⵚ ⵅⴼ ⵜⵉⵍⴰⵍⵜ ⵏ ⵜⵎⵔⵙⵍⵜ ⵜⴰⵏⴰⵎⵓⵔⵜ ⵏ ⵜⵙⵏⵏⵉⵖⵉⵏ ⴳ ⵓⵙⵔⵇⴱ ⵏ ⵓⵙⵔⵓⵙ ⵏ ⵜⵙⵏⵏⵉⵖⵉⵏ 

ⵜⵉⵏⵎⵏⴰⴹⵉⵏ ⴷ ⵜⴷⵖⵔⴰⵏⵉⵏ ⵉⵙⵎⵓⵏⵏ ⵉⵏⴳⵔ ⵜⴰⵢⵙⵉ ⵜⴰⴷⵍⵙⴰⵏⵜ ⴷ ⵓⴳⴰⵍⴰⵣ ⴰⴳⴰⵎⴰⵏ; 

- ⴰⵙⴹⵕⵚ ⵅⴼ ⵜⵉⵍⴰⵍⵜ ⵏⵏⵙ ⴳ ⵓⵙⵙⵉⴷⴼ ⵏ ⵉⵙⴰⵢⵔⴰⵔⵏ ⵏ ⵜⵎⴽⵜⵉⵜ ⵉⵜⵜⵓⵙⵔⴰⵙⵏ ⵙ ⵓⵙⵎⵀⵍ ⵏ 

ⵉⵙⵖⵍⴰⴼ ⵏ ⵓⵏⴳⵎⴰⵎ ⵏ ⵓⵙⵓⵎⵓ ⴷ ⵓⵎⵙⴼⵔⵓ ⵏⵏⴰ ⵉⴳⴰⵏ ⵢⴰⵏ ⵓⴳⵣⵣⵓⵎ ⵓⵔ ⵢⴰⵟⵟⵓⵏ ⴰⴽⴷ ⵜⵙⵏⵏⵉⵖⵉⵏ. 

 
ⵙⵙⴹⵕⵚⵏ ⵉⵙⴱⴷⴰⴷⵏ ⵏ ⵜⵎⵜⵜⴰ 5 ⵙⴳ ⵓⵙⵍⴳⵏ ⵓⵟⵟⵓⵏ 01.09 ⴷ ⵓⵙⵏⴼⵍ ⵏⵏⵙ ⴳ ⵜⵎⵜⵜⴰ ⵜⵉⵙ ⵙⵏⴰⵜ 

ⵙⴳ ⵓⵙⵖⵏⵓ ⵏ ⵓⵙⵍⴳⵏ ⵓⵟⵟⵓⵏ 55.20 ⴰⵙⵏⴰⵢ ⵏ ⵜⵙⵇⵇⵉⵎⵜ ⵜⴰⵎⵙⵙⵓⴳⵓⵔⵜ ⵏ ⵜⵎⵔⵙⵍⵜ. 

ⴰⵙⵖⵍⴼ : 

ⵜⴰⵔⵏⴰⵡⵜ ⵏ ⵓⴳⵏⵙⴰⵙ ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵉ ⵓⵙⵏⴰⵢ ⵏ ⵜⵙⵇⵇⵉⵎⵜ, ⵉⴷⴷⵖ 

ⵜⴻⵜⵜⵓⵡⵛⴰ ⵉ ⵓⵙⵇⵇⵉⵎ ⵜⵉⵍⴰⵍⵜ ⴳ ⵓⴹⴼⴼⵓⵕ ⵏ ⵓⵣⵣⴳⵉⵔ ⵏ ⵉⵙⵖⵍⴰⴼ ⵏ ⵓⵏⴳⵎⴰⵎ ⵏ ⵓⵙⵓⵎⵓ ⴷ 

ⵓⵎⵙⴼⵔⵓ, ⵙⴳⵉⵙⵏⵜ ⴰⵙⵖⵍⴼ ⵣⴷⵉⵏⵉⵏ ⵙ ⵓⵃⵟⵟⵓ ⵓⵎⵏⵉⴳ ⵏ ⵜⵎⴽⵜⵉⵜ, ⴷ ⵙ ⵓⵙⵢⵉⵍⵉ ⵏ ⵜⵙⵎⵉⴳⴰⵍ 

ⵉⵜⵜⵡⴰⴼⴽⴰⵏ ⵉ ⵓⵙⵇⵇⵉⵎ ⴳ ⵢⵉⴳⵔ ⵏ ⵓⴼⵔⴰⴳ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵓⵙⴷⵓⵙ ⵏⵏⵙⵏ ⴷ ⵜⵏⴽⵔⴰ ⵙ 

ⵜⵓⵙⵙⵏⴰ ⵏ ⵉⵣⵔⴼⴰⵏ ⵏ ⵓⴼⴳⴰⵏ. 

 

 

 
ⴳ ⵡⵉⵙ ⵙⵉⵏ: ⴳ ⵎⴰⴷ ⵉⵥⵍⵉⵏ ⵙ ⵓⵙⵖⵏⵓ ⵏ ⵓⵙⵍⴳⵏ ⵓⵟⵟⵓⵏ 56.20 ⵣⴷⵉⵏⵉⵏ ⵙ ⵜⵙⵏⵏⵉⵖⵉⵏ 

 

1. ⴰⵔ ⵉⵜⵜⴰⵍⵖ ⵓⵙⵇⵇⵉⵎ ⵜⵓⴳⴳⴰⵙ ⵏⵏⴰ ⵉⵜⵜⵓⴳⴰⵏ ⵅⴼ ⵓⵙⵎⵓⵜⵜⴳ ⵏ ⵓⵙⵖⵏⵓ ⵏ ⵓⵙⵍⴳⵏ ⵉⵜⵜⵡⴰⵙⵙⵏ 

ⵙ ⵜⵉⴷⵜ ⵙ ⵉⵎⴰⵏ ⵏ ⵜⵏⴽⵔⴰ ⵙ ⵢⴰⵏ ⵓⴼⵔⴷⵉⵙ ⴰⴷⵙⵍⴰⵏ ⵙⴳ ⵉⴼⵔⴷⵉⵙⵏ ⵏⵏⵖ ⵉⴷⵍⵙⴰⵏⵏ ⴷ ⵉⵖⵔⵎⴰⵏⵏ, 

ⴰⵔ ⵉⵙⴰⴷⵎⴰⵔ ⵙ ⵜⵡⵉⵍⴰ ⵉⴼⴰⵡⵏ ⵉ ⵉⵎⴰⵏ ⵏ ⵓⴷⵓⵙⵜⵓⵔ ⴷ ⵎⴰⴷ ⵉⵙⵙⵓⵏⵖ ⵙⴳ ⵉⵡⵜⵜⴰⵙ 

ⵉⵙⵜⵕⴰⵜⵉⵊⵉⵢⵏ ⵙ ⵓⵎⵢⴰⵙⵙⴰ ⴰⴽⴷ ⵜⵏⴽⵔⴰ ⵙ ⵉⵣⵔⴼⴰⵏ ⵉⴷⵍⵙⴰⵏⵏ ⴷ ⵓⵙⵙⴼⴰⵡ ⵏ ⵡⴰⴷⴷⵓⵔ 

ⴰⵖⵔⵎⴰⵏ ⵏ ⵜⵎⴰⵣⵉⵔⵜ ⵏⵏⵖ ⴷ ⵓⵎⵢⴰⵏⴰⵡ ⴰⴷⵍⵙⴰⵏ ⴷ ⵓⵖⵔⵎⴰⵏ ⵏⵏⴰ ⵙ ⵜⴻⵜⵜⵡⴰⵥⵍⴰⵢ. ⵉⴷⴷⵓ ⴷ ⵏⵉⵜ 

ⵓⴹⵕⵉⵚ ⴰⴷ  ⴰⴼⴰⴷ ⴰⴷ ⵉⵔⴳⵍ ⵜⵓⴳⴰⵡⵜ ⵜⵓⵣⵔⵉⴼⵜ ⵜⴰⵎⵇⵇⵔⴰⵏⵜ ⴳ ⵢⵉⴳⵔ ⴰⴷ. 

 

ⴰⵙⵖⵍⴼ :  

ⵜⴰⵙⵜⵓⵜ ⵉ ⵓⴹⵕⵉⵚ ⵙ ⵜⵣⵡⵓⵔⵜ ⵉⵙⵙⴼⴰⵡⵏ ⴰⵎⵏⴰⴹ ⵏⵏⴰ ⴳ ⴷ ⵉⴼⴼⵖ ⵓⵣⵣⵔⴰⴼ ⴰⵎⵥⵍⵉ ⵙ ⵜⵙⵏⵏⵉⵖⵉⵏ 

ⴷ ⵜⵉⵍⴰⵍⵉⵏ ⵏⵏⴰ ⵙ ⵜⴻⵜⵜⵓⵙⵎⴰⴳⵍ ⴷ ⵉⵡⵜⵜⴰⵙ ⵏ ⵓⵙⵏⵎⴰⵍⴰ ⵏⵏⵙ ⵙ ⵓⵣⴷⴰⵢ ⴰⴽⴷ ⵜⵏⴽⵔⴰ ⵙ ⵉⵣⵔⴼⴰⵏ 

ⵉⴷⵍⵙⴰⵏⵏ ⵙ ⵓⵎⴰⵜⴰ ⴷ ⵡⴰⵙⵙⴰⵔⵏ ⵏ ⵓⵙⴷⵓⵙ ⵏ ⵜⴳⵎⵉ ⵜⴰⵏⴼⴳⴰⵏⵜ ⴷ ⵓⵙⴷⵓⵙ ⵏ ⵜⵎⵏⵜⵉⵍⵉⵏ ⵏⵏⵙⵏ. 

 

 
2. ⵉⵥⵍⵉ ⵓⵙⵖⵏⵓ ⴰⴷ ⵜⴰⵎⵜⵜⴰ ⵜⴰⵎⵣⵡⴰⵔⵓⵜ ⵙⴳⵉⵙ ⵉ ⵓⵙⵡⵓⵜⵜⵓ ⵏ ⵓⵏⴰⵎⴽ ⵏ ⵜⵙⵏⵏⵉⵖⵜ ⵉⵙⵏⵎⵍ 

ⵜ ⵙ “ⴽⵓ ⵜⵉⵎⵔⵙⵍⵜ ⵓⵔ ⵉⵙⵡⵓⵜⵜⵙⵏ ⴰⵔⵔⴰⵣ, ⴷⴰ ⴳⵉⵙ ⵜⵜⵡⴰⴼⵙⴰⵔⵏⵜ ⵙ ⵜⵡⵉⵍⴰ ⵜⴰⵎⵖⵍⴰⵍⵜ 

ⵜⵎⵉⵜⴰⵔ ⵏⵉⵖ ⵜⵉⴳⵔⵓⵎⵎⴰⵡⵉⵏ ⵏ ⵜⵎⵉⵜⴰⵔ ⵏⵉⵖ ⵉⴼⵉⵢⵏ ⵏ ⵉⴷⵔⵉⵣⵏ ⵏⵉⵖ ⵜⵉⵡⵓⵔⵉⵡⵉⵏ ⵏⵏⴰ ⴷⴰⵔ ⵉⵍⵍⴰ 

ⵡⴰⵜⵉⴳ ⴰⵏⴰⵥⵓⵕ ⵏⵉⵖ ⴰⴷⵍⵙⴰⵏ ⵏⵉⵖ ⴰⵎⵣⵔⴰⵢ ⵏⵉⵖ ⴰⵎⴰⵙⵙⴰⵏ ⵢⴰⵎⵓⵏ ⵙ ⵜⵡⵉⵍⴰ ⵏⵏⵙ ⴳ ⵜⴰⵢⵙⵉ 

ⵜⴰⴷⵍⵙⴰⵏⵜ ⵜⴰⴽⵎⴰⵎⵜ ⴷ ⵜⴰⵔⴰⴽⵎⴰⵎⵜ ⵏ ⵜⵉⴼⴼⵓⴳⵏⴰ, ⵢⴰⵡⴹ ⵓⴼⵙⴰⵔ ⵏⵏⵙⵏⵜ ⵉⵡⵜⵜⴰⵙ ⵉⴷⵍⵙⴰⵏⵏ ⴷ 

ⵉⵙⴳⵎⴰⵏⵏ ⴷ ⵓⵎⵙⵓⵔⴰⵔ, ⵕⵥⵎⵏⵜ ⵜⵉⴳⴳⵓⵔⵉⵏ ⵏⵏⵙⵏⵜ ⵉ ⵓⴳⴷⵓⴷ. 

 

ⴰⵙⵖⵍⴼ :  

ⴰⵙⵓⵖⵏ ⵏ ⵡⴰⵎⵎⴰⵥ ⵏ ⵇⴰⵃ ⵉⴼⵔⴷⵉⵙⵏ ⴰⵎⵓⵏⵉⵏ ⴳ ⵓⵙⵏⵎⵍ ⵏⵏⴰ ⵉⵙⵔⵙ ⵓⵙⵇⵇⵉⵎ ⴰⴳⵔⴰⵖⵍⴰⵏ ⵏ ⵜⵙⵏⵏⵉⵖⵉⵏ, 

ⵙ ⵓⵎⵙⴰⵙⴰ ⴰⴽⴷ ⵎⴰⵢⴰ “ⵜⵉⵎⵔⵙⵍⵜ ⵜⴰⵎⵖⵍⴰⵍⵜ ⵓⵔ ⵉⵙⵡⵓⵜⵜⵙⵏ ⴰⵔⵔⴰⵣ, ⵉⵏⵏⵓⵕⵥⵎ ⵉ ⵓⴳⴷⵓⴷ, 

ⵜⵙⵡⵓⵜⵜⵙ ⵜⴰⵏⴰⴼⵓⵜ ⵏ ⵡⴰⵎⵓⵏ ⴷ ⵜⴳⵎⵉ ⵏⵏⵙ, ⵜⵉⵍⴰⵍⵜ ⵏⵏⵙ ⴷ ⵜⵎⵙⵖⵉⵡⵜ ⵏ ⵜⴰⵢⵙⵉ ⵜⴰⴷⵍⵙⴰⵏⵜ 

ⵜⴰⴽⵎⴰⵎⵜ ⴷ ⵜⴰⵔⴰⴽⵎⴰⵎⵜ ⵏ ⵜⵉⴼⴼⵓⴳⵏⴰ ⴷ ⵜⵡⵏⵏⴰⴹⵜ ⵏⵏⵙ, ⴷ ⵓⵃⵟⵟⵓ ⵏⵏⵙ ⴷ ⵉⴳⵉ ⵏ ⵉⵔⵣⵣⵓⵜⵏ ⴼⵍⵍⴰⵙ 

ⴷ ⵓⵙⵎⴰⵜⵜⵉ ⵏⵏⵙ ⴷ ⵓⴼⵙⵔ ⵏⵏⵙ ⵉ ⵓⵙⵍⵎⴷ ⴷ ⵜⵖⵓⵔⵉ ⵏⵏⵙ ⴷ ⵓⴼⵊⵊⵉⵊ ⵙⵔⵙ”7. 

ⴰⵛⴽⵓ ⵉⵇⵇⴰⵏ ⴷ ⴰⴷ ⴰⵎⵓⵏ ⵉⴼⵔⴷⵉⵙⵏ ⵣⴷⵉⵏⵉⵏ ⵙ ⵉⵡⵜⵜⴰⵙ ⵏ ⵜⵏⴰⴼⵓⵜ ⵏ ⵡⴰⵎⵓⵏ ⴷ ⵜⴳⵎⵉ ⵏⵏⵙ ⴳ ⵓⵙⵏⵎⵍ, 

ⵍⵓⵎⴰⵕ ⵉⴳ ⴰⵙ ⵉⵜⵜⵡⴰⵔⵏⴰ ⵎⴰⴷ ⵉⵣⴷⵉⵏ ⵙ ⵜⵎⴽⵜⵉⵜ ⴷ ⵓⵃⵟⵟⵓ ⵏ ⵜⵎⴽⵜⵉⵜ ⴷ ⵓⵙⵓⵔⵓⴼ ⴰⴽⴷ ⵉⵎⴰⵏ 

ⴷ ⵓⵎⵣⵔⵓⵢ. 

 

 

 
7 ⵉⵔⵡⴰⵙ ⵏⵉⵜ ⵙ ⴷ ⵏⵜⵜⴰⵏ ⴷ ⵓⵙⵏⵎⵍ ⵏⵏⴰ ⵜⵙⵖⵣⵏ ⵜⵎⴰⴷⴷⴰⵙⵜ ⵏ ⵢⵓⵏⵉⵙⴽⵓ ⴳ ⵓⵙⵖⵍⴼ ⵏⵏⵙ ⴳ 17 ⵏⵓⵡⴰⵏⴱⵉⵔ 2015. 

3. ⴳ ⵎⴰⴷ ⵉⵥⵍⵉⵏ ⵙ ⵜⵎⵜⵜⴰ ⵜⵉⵙ ⵙⵏⴰⵜ ⵙⴳ ⵓⵙⵖⵏⵓ ⵏ ⵓⵙⵍⴳⵏ ⵣⴷⵉⵏⵉⵏ ⵙ ⵜⵉⵍⴰⵍ ⵏⵏⴰ ⵜⴻⵜⵜⴳⴰ 

ⵜⵙⵏⵏⵉⵖⵜ. 

 
ⴰⵔ ⵉⵙⵖⵍⴰⴼ ⵓⵙⵇⵇⵉⵎ ⵙ ⵎⴰⵢⴰ: 

ⴰⵙⵡⵓⵔⵉ ⵅⴼ ⵜⵔⵏⴰⵡⵜ ⵏ ⵜⵉⵍⴰⵍ ⵏⵏⵉⴹⵏ ⵅⴼ ⵉⴳⴳⵉ ⵏ ⵜⵉⵍⴰⵍ ⵏⵏⵉ ⵜⴻⵜⵜⴳⴰ ⵜⵙⵏⵏⵉⵖⵜ ⵍⵓⵎⴰⵕ:  

- ⵜⴰⵥⵕⵉⴳⵜ ⵜⴰⵎⵣⵡⴰⵔⵜ ⵏ ⵜⵍⴳⴰⵎⵜ ⵏ ⵜⵓⵎⴰⵢⵉⵏ ⴷ ⵜⵎⵙⵖⴰ ⴷ ⵉⵙⵎⵎⴰⵍⵏ ⵏⵏⵉ ⵙⵔⵙⵏⵜ ⵉⵣⴷⵉⵏ; 

- ⴰⵙⵎⵔⵙ ⵏ ⵜⵉⵜⵉⴽⵏⵓⵍⵓⵊⵉⵜⵉⵏ ⵜⵉⵎⴰⵢⵏⵓⵜⵉⵏ ⵏ ⵓⵙⵏⵖⵎⵙ ⴷ ⵓⵎⵢⴰⵡⴰⴹ ⴳ ⵓⵙⵏⵎⵍ ⵙ ⵜⵙⵏⵏⵉⵖⵜ ⴷ 

ⵜⵓⵎⴰⵢⵉⵏ ⵏⵏⵙ; 

- ⵜⵓⴳⵉ ⵏ ⵉⵙⴰⵢⵔⴰⵔⵏ ⴷ ⵜⴷⴰⴱⵓⵜⵉⵏ ⵜⵉⵎⵓⵟⵟⵓⵏⵉⵏ ⵏ ⵓⵎⵢⴰⵖ ⴷ ⵓⵎⵢⴰⵡⴰⴹ ⵉⵏⴳⵔ ⵜⵙⵏⵏⵉⵖⵜ ⴷ 

ⵓⴳⴷⵓⴷ; 

- ⵜⵓⵚⴽⴰ ⵏ ⵜⵎⴷⵔⴰⵡⵉⵏ ⴰⴽⴷ ⵜⵎⵔⵙⴰⵍ ⵜⵉⵎⵙⵏⵏⵉⵖⵉⵏ ⵜⵉⴱⵕⵕⴰⵏⵉⵏ ⴷ ⵜⴳⵔⴰⵖⵍⴰⵏⵉⵏ ⴰⴼⴰⴷ ⴰⴷ 

ⵉⵣⵎⵔ ⵓⴳⴷⵓⴷ ⴰⵎⵖⵔⵉⴱⵉ ⴰⴷ ⵉⵙⵏⵎⴰⵍⴰ ⵉⵔⵣⴰⴼⵏ ⵉⵎⵔⴷⵓⵜⵏ ⵙⵔⵙⵏⵜ, ⵢⴰⴼ ⵜⵓⵎⴰⵢⵉⵏ ⵏⵏⵙⵏⵜ; 

- ⴰⵙⵏⵎⴰⵍⴰ ⵏ ⵉⴼⵙⵔⴰⵏ ⵉⵎⴷⵢⴰⵜⵏ ⴷ ⵉⵎⵔⴷⵓⵜⵏ ⵉ ⵜⵓⵎⴰⵢⵉⵏ ⵏ ⵜⵙⵏⵏⵉⵖⵉⵏ ⵜⵉⴳⵔⴰⵖⵍⴰⵏⵉⵏ ⴷ 

ⵜⵏⴰⵎⵓⵔⵉⵏ ⴷ ⵜⵏⵎⵏⴰⴹⵉⵏ ⴷ ⵜⴷⵖⵔⴰⵏⵉⵏ ⴳ ⵜⵓⴳⵜ ⵏ ⵜⵙⴳⴳⵯⵉⵏ ⴷ ⵜⵎⵏⴰⴹⵉⵏ. 

 
4. ⵜⵙⴹⵕⵚ ⵜⵎⵜⵜⴰ ⵜⵉⵙ ⴽⴽⵓⵥⵜ ⵙⴳ ⵓⵙⵖⵏⵓ ⵏ ⵓⵙⵍⴳⵏ ⵅⴼ ⵜⴼⴰⴷⵉⵡⵉⵏ ⵏⵏⴰ ⵅⴼ ⵉⵣⵔⴰⵢ 

ⵓⵙⵔⵓⵙ ⵏ ⵜⵙⵏⵏⵉⵖⵜ. 

 

ⴰⵙⵖⵍⴼ :  

- ⴰⵙⴹⵕⵚ ⴳ ⵜⵎⵜⵜⴰ ⴰⴷ ⵅⴼ ⵓⵙⴰⵜⵉ ⵉⴼⵙⵙⵓⵙⵏ ⵏ ⵜⴼⴰⴷⵉⵡⵉⵏ ⴰⴷ ⴰⴼⴰⴷ ⴰⴷ ⵓⵔ ⵡⵔⵔⵉⵏⵜ 

ⵉⵜⵙⵏⵜ ⴳⵉⵙⵏⵜ ⵙ ⵉⵣⴰⴽⴰⵏ ⵎⵏⵉⴷ ⴰⵙⵔⵓⵙ ⵏ ⵜⵙⵏⵏⵉⵖⵉⵏ. 

- ⴰⵣⵔⴰⵢ ⵏ ⵓⵙⵓⵜⴳ ⵏ ⵜⵉⵍⵉⵜ ⵏ ⵜⴼⴰⴷⵉⵡⵉⵏ ⴰⴷ ⵉ ⵓⵙⵓⵜⴳ ⴰⵙⴳⵓⵎⴰⵏ ⵏ ⵜⵎⵔⵙⵍⵜ ⵜⴰⵏⴰⵎⵓⵔⵜ ⵏ 

ⵜⵙⵏⵏⵉⵖⵉⵏ ⴰⴽⴷ ⵜⵣⵎⵔⵜ ⵏ ⵜⵏⴽⴷⴰ ⵏ ⵡⴰⵏⵏⴰⵍ ⵉⵙⵓⵖⵏⵏ ⵅⴼ ⵓⵙⵢⵉⵍⵉ ⵏ ⵢⴰⵜ ⵜⴼⴰⴷⴰ ⵙⴳ ⵜⴼⴰⴷⵉⵡⵉⵏ 

ⵢⴰⴹⵏⵉⵏ. 

 

 
5. ⵉⵏⵥⵉ ⵓⵙⵇⵇⵉⵎ ⵎⴰⵙ ⵓⵔ ⵜⵍⵍⵉ ⴽⵔⴰ ⵏ ⵜⴰⴳⴳⵓⵔⵜ ⵉⵥⵍⵉⵏ ⵙ ⵓⵚⴰⵃⴰ ⵏ ⵓⴳⴷⵓⴷ ⵙⴳ ⵜⵏⵓⴼⴰ ⵏ 

ⵜⵙⵏⵏⵉⵖⵉⵏ ⴷ ⵓⵙⵉⴷⴼ ⵉⵏⴳⴰⴷⴷⴰⵏ ⵙ ⵜⵙⵏⵏⵉⵖⵜ ⴳ ⵓⴹⵕⵉⵚ ⵏ ⵓⵙⵖⵏⵓ. 

ⵉⴷⴷⵖ ⵓⵔ ⵜⴳⵉ ⵜⵙⵏⵏⵉⵖⵜ ⴰⵡⵜⵜⴰⵙ ⵙ ⵉⵅⴼ ⵏⵏⵙ, ⵎⴰⵛ ⵉⴳⴰ ⵜⴰⴳⴳⵓⵔⵜ ⵏ ⵉⵎⵉⵙ ⴰⵎⵣⵡⴰⵔⵓ ⵏ 

ⵜⵏⴰⴼⵓⵜ ⵏ ⵓⴳⴷⵓⴷ ⴷ ⵓⵙⴼⵔⴽ ⵏⵏⵙ ⴷ ⵓⵙⵓⵙⵙⵏ ⵏⵏⵙ ⴷ ⵜⵓⴽⴽⵙⴰ ⵏ ⴼⴰⴷ ⵏⵏⵙ ⵙ ⵜⵡⵙⵙⵏⴰ ⴷ ⵓⵎⵏⴰⴷ 

ⴷ ⵓⵏⵏⵓⵕⵥⵎ ⵅⴼ ⵜⵎⴽⵜⵉⵜ ⴷ ⵓⵎⵣⵔⵓⵢ ⴷ ⵜⴰⵢⵙⵉ ⵜⴰⴽⵎⴰⵎⵜ ⴷ ⵜⴰⵔⴰⴽⵎⴰⵎⵜ. 

 
ⴰⵙⵖⵍⴼ :  

- ⵜⴰⵔⵏⴰⵡⵜ ⵏ ⵉⵙⴱⴷⴰⴷⵏ ⵉⵜⵜⴹⵎⴰⵏⵏ ⴰⵙⵉⴷⴼ ⵉⵏⴳⴰⴷⴷⴰⵏ ⵙ ⵜⵙⵏⵏⵉⵖⵜ ⵉⵚⴰⵃⴰⵏ ⵉ ⵇⴰⵃ ⵜⴼⵓⵍⵉⵏ, ⴰⵔ 

ⵙⵙⵡⵀⴰⵏⵏ ⴰⵚⴰⵃⴰ ⵏ ⵇⴰⵃ ⵙⴳ ⵜⵏⵓⴼⴰ ⵏⵏⵙ ⵙ ⵉⴳⵉ ⵏ ⵉⵙⵡⵓⴷⴷⵓⵜⵏ ⵉⵜⵜⵓⵙⵓⵖⵏⵏ ⴳ ⵉⵙⵡⵉⵔⵏ ⵏ 

ⵉⵙⴰⴷⴰⴼⵏ, ⴰⵜⵉⴳ ⴷ ⵜⵓⵜⵍⴰⵢⵉⵏ...ⴷ ⵓⴳⴳⴰⵔ, ⴷ ⵓⵏⵀⵍⵍⴰ ⵏ ⵜⵥⵍⴰⵢⵉⵏ ⴷ ⵡⴰⵙⵙⴰⵔⵏ ⵏ ⴽⵓ ⵜⴰⴼⵓⵍⵜ, 

ⵙ ⵓⵙⵎⵙⵉ ⵏ ⵜⵏⵓⴼⴰ ⵏ ⵜⵙⵏⵏⵉⵖⵜ ⵙ ⵎⴰⴷ ⴷ ⵢⵓⵙⴰⵏ ⴰⴽⴷ ⵜⵓⴳⵜ ⵏ ⵜⴼⵓⵍⵉⵏ, ⴷ ⵓⵙⵢⵉⵍⵉ ⵏ ⵉⵔⵣⴰⴼⵏ 

ⵉⵎⵔⴷⵓⵜⵏ ⵉ ⵜⵓⵎⴰⵢⵉⵏ ⴷ ⵜⵉⵍⴰⵍ ⵏ ⵜⵙⵏⵏⵉⵖⵜ, ⵙⵓⵍ ⴷ ⵓⴳⴳⴰⵔ8. 

 

 

 
8 ⵉⴼⵓⴽ ⴰⴷ ⵏⵙⵙⵎⵜⵔ ⴳ ⵓⵎⵏⴰⴹ ⴰⴷ ⵙ ⵓⵙⵖⵍⴼ ⵏⵏⴰ ⴷ ⵜⵙⵙⵓⴼⵖ ⵜⵎⴰⴷⴷⴰⵙⵜ ⵏ ⵢⵓⵏⵉⵙⴽⵓ ⴳ 15 ⴷⵓⵊⴰⵏⴱⵉⵔ 1960 ⵅⴼ ⵉⵎⴰⵙⵙⵏ 

ⴱⴰⵀⵔⴰ ⵕⵡⴰⵏⵉⵏ ⵃⵎⴰ ⴰⴷ ⵉⵡⵀⵏ ⵓⵙⵉⴷⴼ ⵙ ⵜⵙⵏⵏⵉⵖⵉⵏ ⵉ ⵇⴰⵃ. 

6. ⵜⴻⵜⵜⵡⴰⵥⵍⴰⵢ ⵜⴰⴳⴳⵓⵔⵜ ⵜⵉⵙ ⵙⵎⵎⵓⵙⵜ ⵙⴳ ⵓⵙⵖⵏⵓ ⵉ ⵉⵎⵔⵙⵉ “ⵜⵉⵍⴰⵡⵜ ⵏ ⵓⵏⵓⴼⵏ ⴷ 

ⵓⵙⵙⵓⴼⵖ ⵏ ⵜⵎⵔⵔⵓⵜⵉⵏ”, ⵉⵍⵉⵏⵜ ⴳⵉⵙ ⵜⵥⴰ ⵏ ⵜⵎⵜⵜⴰⵡⵉⵏ. ⵉⵣⵎⵎⴻⵎ ⵓⵙⵇⵇⵉⵎ ⵅⴼ ⵜⴰⴳⴳⵓⵔⵜ ⴰⴷ 

ⵉⵏⵥⵉⵜⵏ ⵉⵏⴹⴼⴰⵕⵏ: 

ⵉⴼⴰⵡ ⵎⴰⵙ ⵜⵍⵍⴰ ⵉⵎⵉⴽ ⵏ ⵜⴽⵔⵙⵉ ⴳ ⵓⵣⵡⵍ ⵏ ⵜⴳⴳⵓⵔⵜ, ⴳ ⵓⴳⵣⵣⵓⵎ ⵉⵥⵍⵉⵏ ⵙ ⵜⵉⵍⴰⵡⵜ ⵏ ⵓⵏⵓⴼⵏ 

ⵓⵍⴰ ⴰⴳⵣⵣⵓⵎ ⵉⵥⵍⵉⵏ ⵙ ⵓⵙⵙⵓⴼⵖ ⵏ ⵜⵎⵔⵔⵓⵜⵉⵏ, ⵉⵙ ⵏⵉⵜ ⵉⵣⴷⵉ ⵓⵙⴽⴽⵉⵏ ⵙ ⵜⵙⴳⴳⵯⵉⵏ 

ⵜⵉⵎⵙⵙⵓⴳⵓⵔⵉⵏ ⴷ ⵜⵎⵔⵔⵓⵜⵉⵏ ⵜⵉⵎⵙⵙⵓⴳⵓⵔⵉⵏ ⵏⵉⵖ ⵙ ⵜⵙⴳⴳⵯⵉⵏ ⵜⵉⵏⵣⵔⴰⴼⵉⵏ ⴷ ⵜⵎⵔⵔⵓⵜⵉⵏ 

ⵏⵏⴰ ⴷ ⵜⵙⵙⵓⴼⵖ ⵜⵏⴱⴹⴰⵢⵜ ⵜⴰⵎⵖⵔⵉⴱⵉⵜ. 

 
ⴰⵙⵖⵍⴼ : 

ⴰⵙⵏⴼⵍ ⵏ ⵓⵣⵡⵍ ⵏⵉⵖ ⴰⴱⵟⵟⵓ ⵏ ⵜⴳⴳⵓⵔⵜ ⵙ ⵙⵉⵏ ⵡⴰⵢⵢⴰⵡⵏ, ⴰⴷ ⵉⵣⴷⵉ ⵓⵎⵣⵡⴰⵔⵓ ⵙ ⵎⴰⴷ ⵉⴳⴰⵏ 

ⴰⵎⵙⵙⵓⴳⵓⵔ, ⵉⵣⴷⵉ ⵡⵉⵙ ⵙⵉⵏ ⵙ ⵎⴰⴷ ⵉⴳⴰⵏ ⴰⵏⵣⵔⴰⴼ. 

 

ⵓⵡⵉⵏⵜ ⴷ ⵜⵎⵜⵜⴰⵡⵉⵏ 25 ⴷ 26 ⴷ 27 ⴷ 28 ⵅⴼ ⵉⴳⵉⵜⵏ ⵉⵟⵟⴰⴼⵏ ⴰⵙⴰⵜⵉ ⴰⵏⴱⴽⴰⴹ, ⵖⵜⵙⵏⵜ ⴰⵙⵏ 

ⵜⵉⵎⵔⵔⵓⵜⵉⵏ, ⵏⵣⵎⵔ ⴰⴷ ⵏⵣⵎⵎⴻⵎ ⴳ ⵓⵎⵏⵉⴷ ⴰⴷ: 

 
ⴰ -  ⵓⵔ ⵉⵍⵍⵉ ⵓⵎⵙⴰⵙⴰ ⴷ ⵜⵓⵎⵙⵉⵙⵜ ⵉⵏⴳⵔ ⵉⴳⵉⵜⵏ ⴷ ⵜⵎⵔⵔⵓⵜⵉⵏ ⵏⵏⵉ ⴰⵙⵏ ⵉⵜⵜⵡⴰⵖⵜⴰⵙⵏ, 

ⵉⴷⴷⵖ ⵙⵎⵓⵏⵏⵜ ⵜⵎⵔⵔⵓⵜⵉⵏ, ⵙⵜⵉⵢⵏⵜ ⵉⵏⴳⵔ ⵜⵎⵔⵔⵓⵜⵉⵏ ⵉⵜⵜⴽⴽⵙⵏ ⵜⴰⴷⵔⴼⵉ ⴷ ⵜⵎⵔⵔⵓⵜⵉⵏ 

ⵜⵉⵥⵕⴼⴰⵏⵉⵏ ⴳ ⵢⴰⵜ ⵜⵡⴰⵍⵜ (ⵜⵉⵎⵜⵜⴰⵡⵉⵏ 25 ⴷ 27), ⵖⵜⵙⵏⵜ ⵜⵉⵎⵔⵔⵓⵜⵉⵏ ⵜⵉⵥⵕⴼⴰⵏⵉⵏ 

ⵡⴰⵃⴷⴰⵜⵏⵜ ⴳ ⵢⴰⵜ ⵜⵡⴰⵍⵜ ⵢⴰⴹⵏⵉⵏ (ⵜⴰⵎⵜⵜⴰ 26). 

 
ⴱ- ⵓⵔ ⴷⴰ ⵉⵙⵙⴼⴰⵡ ⵓⵙⵖⵏⵓ ⵎⴰⵎⵏⴽⴰ ⵜⴳⴰ ⵜⴱⵔⵉⴷⵜ ⵉⵜⵜⴰⵡⵉⵏ ⵙ ⵓⵙⵎⵓⵙⵙⵓ ⵏ ⵓⴹⴼⴼⵓⵕ. 

 

ⴰⵙⵖⵍⴼ : 

ⴰⵙⵡⵓⵔⵉ ⵅⴼ ⵉⴳⵉ ⵏ ⵓⵡⵜⵜⵓ ⴰⵎⴷⵔⵓⵙ ⵏ ⵓⵎⵙⴰⵙⴰ ⴷ ⵜⵓⵎⵙⵉⵙⵜ ⵉⵏⴳⵔ ⵜⵙⴽⵯⴼⵍⵜ ⵏ ⵉⴳⵉⵜⵏ ⴷ 

ⵜⵎⵔⵔⵓⵜⵉⵏ ⵏⵏⵉ ⴰⵙⵏ ⵉⵜⵜⵡⴰⵖⵜⴰⵙⵏ ⵙ ⵓⵣⴷⴰⵢ ⴰⴽⴷ ⵜⵉⵔⴰⵜ ⵜⴰⵏⴱⴽⴰⴹⵜ, ⴷ ⵙ ⵓⵙⵡⵓⵜⵜⵓ ⵏ 

ⵜⴱⵔⵉⴷⵜ ⵙ ⴷ ⵉⵇⵇⴰⵏ ⴰⴷ ⵜⴻⵜⵜⵓⴳⴰ ⴰⴼⴰⴷ ⴰⴷ ⵜⵙⵎⴰⵙⵙ ⵜⵎⵓⵔⴰⵢⵜ ⵜⴰⵎⴰⵜⴰⵢⵜ ⴰⴹⴼⴼⵓⵕ. 

ⵜⴰⵙⵜⵓⵜ ⵉ ⵓⴹⵕⵉⵚ ⵙ ⵜⵣⵡⵓⵔⵜ ⵉⵙⵙⴼⴰⵡⵏ ⴰⵎⵏⴰⴹ ⵏⵏⴰ ⴳ ⴷ 

ⵉⴼⴼⵖ ⵓⵣⵣⵔⴰⴼ ⴰⵎⵥⵍⵉ ⵙ ⵜⵙⵏⵏⵉⵖⵉⵏ ⴷ ⵜⵉⵍⴰⵍⵉⵏ ⵏⵏⴰ ⵙ 

ⵜⴻⵜⵜⵓⵙⵎⴰⴳⵍ ⴷ ⵉⵡⵜⵜⴰⵙ ⵏ ⵓⵙⵏⵎⴰⵍⴰ ⵏⵏⵙ ⵙ ⵓⵣⴷⴰⵢ ⴰⴽⴷ 

ⵜⵏⴽⵔⴰ ⵙ ⵉⵣⵔⴼⴰⵏ ⵉⴷⵍⵙⴰⵏⵏ ⵙ ⵓⵎⴰⵜⴰ ⴷ ⵡⴰⵙⵙⴰⵔⵏ ⵏ 

ⵓⵙⴷⵓⵙ ⵏ ⵜⴳⵎⵉ ⵜⴰⵏⴼⴳⴰⵏⵜ ⴷ ⵓⵙⴷⵓⵙ ⵏ ⵜⵎⵏⵜⵉⵍⵉⵏ ⵏⵏⵙⵏ. 

 

ⴰⵙⵢⵉⵍⵉ ⵏ ⵇⴰⵃ ⵉⴼⵔⴷⵉⵙⵏ ⴰⵎⵓⵏⵉⵏ ⴳ ⵓⵙⵏⵎⵍ ⵏⵏⴰ ⵉⵙⵔⵙ 

ⵓⵙⵇⵇⵉⵎ ⴰⴳⵔⴰⵖⵍⴰⵏ ⵏ ⵜⵙⵏⵏⵉⵖⵉⵏ, ⵙ ⵓⵎⵙⴰⵙⴰ ⴰⴽⴷ ⵎⴰⵢⴰ 

“ⵜⵉⵎⵔⵙⵍⵜ ⵜⴰⵎⵖⵍⴰⵍⵜ ⵓⵔ ⵉⵙⵡⵓⵜⵜⵙⵏ ⴰⵔⵔⴰⵣ, 

ⵉⵏⵏⵓⵕⵥⵎ ⵉ ⵓⴳⴷⵓⴷ, ⵜⵙⵡⵓⵜⵜⵙ ⵜⴰⵏⴰⴼⵓⵜ ⵏ ⵡⴰⵎⵓⵏ ⴷ ⵜⴳⵎⵉ 

ⵏⵏⵙ, ⵜⵉⵍⴰⵍⵜ ⵏⵏⵙ ⴷ ⵜⵎⵙⵖⵉⵡⵜ ⵏ ⵜⴰⵢⵙⵉ ⵜⴰⴷⵍⵙⴰⵏⵜ 

ⵜⴰⴽⵎⴰⵎⵜ ⴷ ⵜⴰⵔⴰⴽⵎⴰⵎⵜ ⵏ ⵜⵉⴼⴼⵓⴳⵏⴰ ⴷ ⵜⵡⵏⵏⴰⴹⵜ ⵏⵏⵙ, ⴷ 

ⵓⵃⵟⵟⵓ ⵏⵏⵙ ⴷ ⵉⴳⵉ ⵏ ⵉⵔⵣⵣⵓⵜⵏ ⴼⵍⵍⴰⵙ ⴷ ⵓⵙⵎⴰⵜⵜⵉ ⵏⵏⵙ ⴷ 

ⵓⴼⵙⵔ ⵏⵏⵙ ⵉ ⵓⵙⵍⵎⴷ ⴷ ⵜⵖⵓⵔⵉ ⵏⵏⵙ ⴷ ⵓⴼⵊⵊⵉⵊ ⵙⵔⵙ”. 

ⴰⵙⵢⵉⵍⵉ ⵏ ⵓⵃⵟⵟⵓ ⵏ ⵜⵎⴽⵜⵉⵜ ⴷ ⵓⵙⵓⵔⵓⴼ ⴰⴽⴷ ⵉⵎⴰⵏ ⴷ 

ⵓⵎⵣⵔⵓⵢ ⵙ ⵓⵎⵢⴰⵙⵙⴰ ⴰⴽⴷ ⵉⴼⵔⴷⵉⵙⵏ ⵣⴷⵉⵏⵉⵏ ⵙ 

ⵉⵡⵜⵜⴰⵙ ⵏ ⵜⵏⴰⴼⵓⵜ ⴷ ⵜⴳⵎⵉ ⵏ ⵡⴰⵎⵓⵏ. 

ⴰⵙⵡⵓⵔⵉ ⵅⴼ ⵜⵔⵏⴰⵡⵜ ⵏ ⵜⵉⵍⴰⵍ ⵏⵏⵉⴹⵏ ⵅⴼ ⵉⴳⴳⵉ ⵏ ⵜⵉⵍⴰⵍ ⵏⵏⵉ 

ⵜⴻⵜⵜⴳⴰ ⵜⵙⵏⵏⵉⵖⵜ ⵍⵓⵎⴰⵕ:  

- ⵜⴰⵥⵕⵉⴳⵜ ⵜⴰⵎⵣⵡⴰⵔⵜ ⵏ ⵜⵍⴳⴰⵎⵜ ⵏ ⵜⵓⵎⴰⵢⵉⵏ ⴷ ⵜⵎⵙⵖⴰ 

ⴷ ⵉⵙⵎⵎⴰⵍⵏ ⵏⵏⵉ ⵙⵔⵙⵏⵜ ⵉⵣⴷⵉⵏ; 

- ⴰⵙⵎⵔⵙ ⵏ ⵜⵉⵜⵉⴽⵏⵓⵍⵓⵊⵉⵜⵉⵏ ⵜⵉⵎⴰⵢⵏⵓⵜⵉⵏ ⵏ ⵓⵙⵏⵖⵎⵙ ⴷ 

ⵓⵎⵢⴰⵡⴰⴹ ⴳ ⵓⵙⵏⵎⵍ ⵙ ⵜⵙⵏⵏⵉⵖⵜ ⴷ ⵜⵓⵎⴰⵢⵉⵏ ⵏⵏⵙ; 

- ⵜⵓⴳⵉ ⵏ ⵉⵙⴰⵢⵔⴰⵔⵏ ⴷ ⵜⴷⴰⴱⵓⵜⵉⵏ ⵜⵉⵎⵓⵟⵟⵓⵏⵉⵏ ⵏ ⵓⵎⵢⴰⵖ 

ⴷ ⵓⵎⵢⴰⵡⴰⴹ ⵉⵏⴳⵔ ⵜⵙⵏⵏⵉⵖⵜ ⴷ ⵓⴳⴷⵓⴷ; 

- ⵜⵓⵚⴽⴰ ⵏ ⵜⵎⴷⵔⴰⵡⵉⵏ ⴰⴽⴷ ⵜⵎⵔⵙⴰⵍ ⵜⵉⵎⵙⵏⵏⵉⵖⵉⵏ 

ⵜⵉⴱⵕⵕⴰⵏⵉⵏ ⴷ ⵜⴳⵔⴰⵖⵍⴰⵏⵉⵏ ⴰⴼⴰⴷ ⴰⴷ ⵉⵣⵎⵔ ⵓⴳⴷⵓⴷ 

ⴰⵎⵖⵔⵉⴱⵉ ⴰⴷ ⵉⵙⵏⵎⴰⵍⴰ ⵉⵔⵣⴰⴼⵏ ⵉⵎⵔⴷⵓⵜⵏ ⵙⵔⵙⵏⵜ, 

ⵢⴰⴼ ⵜⵓⵎⴰⵢⵉⵏ ⵏⵏⵙⵏⵜ; 

ⴰⵙⵏⵎⴰⵍⴰ ⵏ ⵉⴼⵙⵔⴰⵏ ⵉⵎⴷⵢⴰⵜⵏ ⴷ ⵉⵎⵔⴷⵓⵜⵏ ⵉ ⵜⵓⵎⴰⵢⵉⵏ ⵏ 

ⵜⵙⵏⵏⵉⵖⵉⵏ ⵜⵉⴳⵔⴰⵖⵍⴰⵏⵉⵏ ⴷ ⵜⵏⴰⵎⵓⵔⵉⵏ ⴷ ⵜⵏⵎⵏⴰⴹⵉⵏ ⴷ 

ⵜⴷⵖⵔⴰⵏⵉⵏ ⴳ ⵜⵓⴳⵜ ⵏ ⵜⵙⴳⴳⵯⵉⵏ ⴷ ⵜⵎⵏⴰⴹⵉⵏ. 

ⴰⵙⴹⵕⵚ ⵅⴼ ⵓⵙⴰⵜⵉ ⵉⴼⵙⵙⵓⵙⵏ ⵏ ⵜⴼⴰⴷⵉⵡⵉⵏ ⴰⴷ ⴰⴼⴰⴷ 

ⴰⴷ ⵓⵔ ⵡⵔⵔⵉⵏⵜ ⵉⵜⵙⵏⵜ ⴳⵉⵙⵏⵜ ⵙ ⵉⵣⴰⴽⴰⵏ ⵎⵏⵉⴷ ⴰⵙⵔⵓⵙ 

ⵏ ⵜⵙⵏⵏⵉⵖⵉⵏ, ⴷ ⵓⵣⵔⴰⵢ ⵏ ⵓⵙⵓⵜⴳ ⵏ ⵜⵉⵍⵉⵜ ⵏ ⵜⴼⴰⴷⵉⵡⵉⵏ ⴰⴷ 

ⵉ ⵓⵙⵓⵜⴳ ⴰⵙⴳⵓⵎⴰⵏ ⵏ ⵜⵎⵔⵙⵍⵜ ⵜⴰⵏⴰⵎⵓⵔⵜ ⵏ ⵜⵙⵏⵏⵉⵖⵉⵏ ⴰⴽⴷ 

ⵜⵣⵎⵔⵜ ⵏ ⵜⵏⴽⴷⴰ ⵏ ⵡⴰⵏⵏⴰⵍ ⵉⵙⵓⵖⵏⵏ ⵅⴼ ⵓⵙⵢⵉⵍⵉ ⵏ ⵢⴰⵜ 

ⵜⴼⴰⴷⴰ ⵙⴳ ⵜⴼⴰⴷⵉⵡⵉⵏ ⵢⴰⴹⵏⵉⵏ. 

ⵜⴰⵔⵏⴰⵡⵜ ⵏ ⵉⵙⴱⴷⴰⴷⵏ ⵉⵜⵜⴹⵎⴰⵏⵏ ⴰⵙⵉⴷⴼ ⵉⵏⴳⴰⴷⴷⴰⵏ ⵙ 

ⵜⵙⵏⵏⵉⵖⵜ ⵉⵚⴰⵃⴰⵏ ⵉ ⵇⴰⵃ ⵜⴼⵓⵍⵉⵏ, ⴰⵔ ⵙⵙⵡⵀⴰⵏⵏ ⴰⵚⴰⵃⴰ ⵏ 

ⵇⴰⵃ ⵙⴳ ⵜⵏⵓⴼⴰ ⵏⵏⵙ ⵙ ⵉⴳⵉ ⵏ ⵉⵙⵡⵓⴷⴷⵓⵜⵏ ⵉⵜⵜⵓⵙⵓⵖⵏⵏ ⴳ 

ⵉⵙⵡⵉⵔⵏ ⵏ ⵉⵙⴰⴷⴰⴼⵏ, ⴰⵜⵉⴳ ⴷ ⵜⵓⵜⵍⴰⵢⵉⵏ...ⴷ ⵓⴳⴳⴰⵔ, ⴷ 

ⵓⵏⵀⵍⵍⴰ ⵏ ⵜⵥⵍⴰⵢⵉⵏ ⴷ ⵡⴰⵙⵙⴰⵔⵏ ⵏ ⴽⵓ ⵜⴰⴼⵓⵍⵜ, ⵙ ⵓⵙⵎⵙⵉ 

ⵏ ⵜⵏⵓⴼⴰ ⵏ ⵜⵙⵏⵏⵉⵖⵜ ⵙ ⵎⴰⴷ ⴷ ⵢⵓⵙⴰⵏ ⴰⴽⴷ ⵜⵓⴳⵜ ⵏ ⵜⴼⵓⵍⵉⵏ, 

ⴷ ⵓⵙⵢⵉⵍⵉ ⵏ ⵉⵔⵣⴰⴼⵏ ⵉⵎⵔⴷⵓⵜⵏ ⵉ ⵜⵓⵎⴰⵢⵉⵏ ⴷ ⵜⵉⵍⴰⵍ ⵏ 

ⵜⵙⵏⵏⵉⵖⵜ, ⵙⵓⵍ ⴷ ⵓⴳⴳⴰⵔ. 

- ⴰⵙⵏⴼⵍ ⵏ ⵓⵣⵡⵍ ⵏⵉⵖ ⴰⴱⵟⵟⵓ ⵏ ⵜⴳⴳⵓⵔⵜ ⵙ ⵙⵉⵏ ⵡⴰⵢⵢⴰⵡⵏ, 

ⴰⴷ ⵉⵣⴷⵉ ⵓⵎⵣⵡⴰⵔⵓ ⵙ ⵎⴰⴷ ⵉⴳⴰⵏ ⴰⵎⵙⵙⵓⴳⵓⵔ, ⵉⵣⴷⵉ 

ⵡⵉⵙ ⵙⵉⵏ ⵙ ⵎⴰⴷ ⵉⴳⴰⵏ ⴰⵏⵣⵔⴰⴼ. 

- ⴰⵙⵡⵓⵔⵉ ⵅⴼ ⵉⴳⵉ ⵏ ⵓⵡⵜⵜⵓ ⴰⵎⴷⵔⵓⵙ ⵏ ⵓⵎⵙⴰⵙⴰ ⴷ 

ⵜⵓⵎⵙⵉⵙⵜ ⵉⵏⴳⵔ ⵜⵙⴽⵯⴼⵍⵜ ⵏ ⵉⴳⵉⵜⵏ ⴷ ⵜⵎⵔⵔⵓⵜⵉⵏ ⵏⵏⵉ 

ⴰⵙⵏ ⵉⵜⵜⵡⴰⵖⵜⴰⵙⵏ ⵙ ⵓⵣⴷⴰⵢ ⴰⴽⴷ ⵜⵉⵔⴰⵜ ⵜⴰⵏⴱⴽⴰⴹⵜ, ⴷ 

ⵙ ⵓⵙⵡⵓⵜⵜⵓ ⵏ ⵜⴱⵔⵉⴷⵜ ⵙ ⴷ ⵉⵇⵇⴰⵏ ⴰⴷ ⵜⴻⵜⵜⵓⴳⴰ ⴰⴼⴰⴷ 

ⴰⴷ ⵜⵙⵎⴰⵙⵙ ⵜⵎⵓⵔⴰⵢⵜ ⵜⴰⵎⴰⵜⴰⵢⵜ ⴰⴹⴼⴼⵓⵕ. 

- ⴰⵙⴷⵓⵙ ⵏ ⵜⵣⵡⵓⵔⵜ ⵙ ⵜⵓⵎⴰⵢⵉⵏ ⵉⵜⵜⴰⵙⵉⵏ ⵙ ⵜⵉⴷⵜ 

ⵉⵙⴱⴷⴰⴷⵏ ⵏ ⵓⴷⵓⵙⵜⵓⵔ 2011 ⵍⵓⵎⴰⵕ ⵎⴰⴷ ⵉⵥⵍⵉⵏ ⵙ 

ⵓⵏⵏⵓⵕⵥⵎ ⴰⵖⵔⵎⴰⵏ ⴷ ⵓⵎⵢⴰⵏⴰⵡ ⴰⵙⵏⵉⵍⵙ ⴷ ⵓⵎⵢⴰⵏⴰⵡ 

ⴰⴷⵍⵙⴰⵏ ⴷ ⵙ ⵓⴼⵔⴰⴳ ⵏ ⵉⵣⵔⴼⴰⵏ ⵉⴷⵍⵙⴰⵏ ⴷ ⵜⵏⴽⵔⴰ 

ⵙⵔⵙⵏ- ⵉⵖ ⵏⵙⵙⵏ ⵎⴰⵙ ⴷ ⵉⴼⴼⵖ ⵓⵙⵍⴳⵏ ⵓⵟⵟⵓⵏ 01.09 

ⴷⴰⵜ ⵜⴰⵙⵖⵣⵏⵜ ⵏ ⵓⴷⵓⵙⵜⵓⵔ ⴰⴷ-  ⵜⵜⵓⵙⵙⵓⴷⴼⵏ ⵉⵙⵖⵍⴰⴼ 

ⵏ ⵓⵏⴳⵎⴰⵎ ⵏ ⵓⵙⵓⵎⵓ ⴷ ⵓⵎⵙⴼⵔⵓ ⵣⴷⵉⵏⵉⵏ ⵙ ⵓⵃⵟⵟⵓ ⵓⵎⵏⵉⴳ 

ⵏ ⵜⵎⴽⵜⵉⵜ ⴷ ⵓⵙⴼⵔⵓ ⴰⴽⴷ ⵉⵎⴰⵏ ⴷ ⵓⵎⵣⵔⵓⵢ, ⴷ 

ⵓⵙⴱⵓⵖⵍⵓ ⵏ ⵓⴳⴰⵍⴰⵣ ⴷ ⵓⴼⴰⵔⵙ ⴰⴷⵍⵙⴰⵏ. 

- ⴰⵙⴷⵓⵙ ⵏ ⵜⵣⵡⵓⵔⵜ ⴰⴷ ⵙ ⵜⵙⴰⵖⵓⵍⵉⵏ ⵜⵉⴳⵔⴰⵖⵍⴰⵏⵉⵏ ⴷ 

ⵜⵏⴰⵎⵓⵔⵉⵏ ⵏⵏⴰ ⵅⴼ ⵜⴻⵜⵜⵓⵙⵖⵣⵏ ⵜⵓⵚⴽⴰ ⵏ ⵓⴹⵕⵉⵚ ⵏ ⵓⵙⵍⴳⵏ 

ⴷ ⵉⵙⴱⴷⴰⴷⵏ ⵏⵏⵙ. 

- ⴰⵣⴷⴰⵢ ⵏ ⵜⵡⵓⵔⵉ ⵏ ⵜⵎⵔⵙⵍⵜ ⵜⴰⵏⴰⵎⵓⵔⵜ ⵏ ⵜⵙⵏⵏⵉⵖⵉⵏ ⵙ 

ⵜⵉⵏⵏⵓⴱⴹⴰ ⵜⴰⴷⵍⵙⴰⵏⵜ ⴷ ⵜⵙⵔⵜⵉⵜ ⵜⴰⴷⵍⵙⴰⵏⵜ ⴷ 

ⵉⵎⵥⵍⴰⵢⵏ ⵏⵏⵙ ⴷ ⵉⵡⵜⵜⴰⵙ ⵏⵏⵙ ⴷ ⵉⵎⵏⵉⴷⵏ ⵏⵏⵙ. 

- ⴰⵙⵙⵎⵜⵔ ⵏ ⵜⵎⵢⴰⴷⴰⵙⵉⵏ ⵜⵜⵓⵙⵖⵣⵏⵏⵉⵏ ⴳ ⵜⵎⵙⵙⵓⴳⵓⵔⵜ ⵏ 

ⵓⵙⴽⴽⵉⵏ ⴰⵎⵙⵏⵏⵉⵖ ⵍⵓⵎⴰⵕ ⵜⴰⵎⵢⴰⴷⴰⵙⵜ ⵜⴰⵏⵊⵎⵓⵜ ⴷ 

ⵜⴷⵉⵏⴰⵎⵉⵜ ⴷ ⵜⵎⵢⴰⵖⵜ ⴷ ⵜⵏⵎⴹⴰⵏⵜ ⴷ ⵜⴷⵖⵔⴰⵏⵜ. 

- ⴰⵙⵙⵎⵜⵔ ⵏ ⵜⵉⵍⴰⵍⵉⵏ ⵜⵉⵎⵇⵇⵔⴰⵏⵉⵏ ⵏⵏⴰ ⵙ ⵉⵇⵇⴰⵏ ⴰⴷ ⵜⵏⵜ 

ⵓⵔⴰⵔⵏⵜ ⵜⴳⵔⴰⵡⵉⵏ ⵜⵉⵎⵓⵔⴰⵏⵉⵏ ⴳ ⵓⵎⵏⴰⴹ ⴰⴷ ⴳ ⵓⵙⴰⵜⵉ ⵏ 

ⵡⴰⴷⴰⵙ ⵜⵎⵔⵙⴰⵍ ⵜⵉⵎⵙⵖⵏⵏⵉⵜⵉⵏ ⴷ ⵉⵙⵖⵏⵓⵜⵏ ⵏⵏⵙⵏⵜ ⵉ 

ⵉⵎⵣⴷⴰⵖⵏ. 

- ⴰⵙⵎⵔⵙ ⵏ ⵜⵣⵡⵓⵔⵜ ⴳ ⵓⵙⵔⵓⵙ ⵏ ⵓⴹⵕⵉⵚ ⵏ ⵓⵙⵍⴳⵏ ⴰⴷ ⴳ 

ⵓⵎⵏⴰⴹ ⵏⵏⵙ ⴰⵎⵣⵔⴰⵢ ⴷ ⵓⵙⵏⵎⵍ ⵏ ⵉⵡⵜⵜⴰⵙ ⵏⵏⵙ ⴷ ⵓⵙⵙⴼⴰⵡ 

ⵏ ⵉⵎⴰⵏ ⵏⵏⵙ ⴷ ⵜⴼⵍⵙⴰⴼⵜ ⵏⵏⵙ. 

- ⴰⵙⴹⵕⵚ ⵅⴼ ⵜⵉⵍⴰⵍⵜ ⵏ ⵜⵎⵔⵙⵍⵜ ⵜⴰⵏⴰⵎⵓⵔⵜ ⵏ ⵜⵙⵏⵏⵉⵖⵉⵏ 

ⴳ ⵓⵙⵖⵔⵜ ⵏ ⵜⵙⵏⵏⵉⵖⵉⵏ ⵍⵍⴰⵏⵉⵏ ⴷ ⵜⵉⴷ ⵔⴰⴷ ⵉⵜⵜⵓⵙⵔⵓⵙ 

ⵃⵎⴰ ⴰⴷ ⴳⵏⵜ ⵜⵉⵍⴰⵍⵉⵏ ⵏⵏⵙⵏⵜ ⵅⴼ ⵓⵙⴷⵓⵙ ⵏ ⵜⵉⵏⴷⵉⵜⵉⵏ ⵏ 

ⵓⵙⵓⵔⵓⴼ ⴷ ⵜⵎⵢⵉⴷⵉⵔⵜ ⵉⵏⴳⵔ ⵜⵓⴳⵜ ⵏ ⵉⴼⵔⴷⵉⵙⵉⵏ ⵏ 

ⵓⵎⴰⴷⴰⵏ ⴰⵎⵖⵔⵉⴱⵉ ⴷ ⵓⵙⴷⵓⵙ ⵏ ⵜⵉⵎⵎⵓⵖⵔⴰ ⵏ ⵜⴳⵯⵎⴰⵏⵉⵜ 

ⵜⴰⵏⴰⵎⵓⵔⵜ ⴷ ⵜⴷⵔⴰⵡⵜ ⵉⴼⵔⴽⵏ ⴳ ⵡⴰⵏⴰⵡ ⴰⵏⴳⵎⵓ 

ⴰⵖⵣⵓⵔⴰⵏⵙ ⵉⵖⴰⵡⴰⵙⵏ ⵏ ⵓⵙⵎⵓⵜⵜⴳ ⴷ ⵓⵙⵎⵓⵜⵜⴳ ⴰⵙⵓⵍⴰⵏ 

ⴷ ⵜⵉⵍⴰⵍ ⴷ ⵉⵎⴰⵙⵙⵏ ⵉⴷⵍⵙⴰⵏⵏ ⵏⵏⴰ ⵎⵉ ⵎⵢⴰⵏⴰⵡⵏⵜ ⵜⵔⵙⴰⵍ; 

- ⴰⵙⴹⵕⵚ ⵅⴼ ⵜⵉⵍⴰⵍⵜ ⵏ ⵜⵎⵔⵙⵍⵜ ⵜⴰⵏⴰⵎⵓⵔⵜ ⵏ ⵜⵙⵏⵏⵉⵖⵉⵏ 

ⴳ ⵓⵙⵔⵓⵙ ⵏ ⵓⵎⵙⵓⵙⵔ ⴰⵎⵓⵟⵟⵓⵏ ⵏ ⵜⵓⵎⴰⵢⵉⵏ ⵏ ⵜⵙⵏⵏⵉⵖⵉⵏ ⴷ 

ⵓⵙⴷⵖⵉ ⵏⵏⵙ ⴷ ⵓⵙⵎⵔⵙ ⵏ ⵉⵎⴰⵙⵙⵏ ⴷ ⵜⵣⵎⵎⴰⵔ ⵏⵏⴰ 

ⵉⵜⵜⵡⵛⴰ ⵓⵙⵉⵍⵉⵢ ⴰⵜⵉⴽⵏⵓⵍⵓⵊⵉ ⴷ ⵉⵏⵖⵎⵉⵙⵏ ⵏ ⵓⴼⵓⵍⵍⵙ 

ⴰⵎⴳⵓⵔⴰⵏ ⵅⴼ ⵓⵙⵎⴰⵢⵏⵓ ⵏ ⵉⵎⴰⵙⵙⵏ  ⵏ ⵜⵡⵓⵔⵉ ⵏ ⵜⵙⵏⵏⵉⵖⵉⵏ 

ⴷ ⵓⵙⵡⵓⴷⴷⵓ ⵏⵏⵙⵏⵜ ⴷ ⵓⵚⴰⵃⴰ ⵏ ⵓⴳⴷⵓⴷ ⵙⴳ ⵜⵏⵓⴼⴰ ⵏⵏⵙⵏⵜ 

ⴷ ⵓⵔⵣⴰⴼ ⵏⵏⵙ ⵉⴳⴳⵓⵜⵏ ⵙⵔⵙⵏⵜ ⵙ ⵉⴳⵉ ⵏ ⵜⴱⵔⵉⴷⵉⵏ ⵏ 

ⵓⵙⵏⵎⴰⵍⴰ ⵏ ⵉⵔⵣⴰⴼⵏ ⵉⵎⵔⴷⵓⵜⵏ ⴷ ⵉⵎⵢⴰⵖⵏ ⵙⵔⵙⵏⵜ; 

- ⴰⵙⴹⵕⵚ ⵅⴼ ⵜⵉⵍⴰⵍⵜ ⵏ ⵜⵎⵔⵙⵍⵜ ⵜⴰⵏⴰⵎⵓⵔⵜ ⵏ ⵜⵙⵏⵏⵉⵖⵉⵏ 

ⴳ ⵓⵙⵔⵇⴱ ⵏ ⵓⵙⵔⵓⵙ ⵏ ⵜⵙⵏⵏⵉⵖⵉⵏ ⵜⵉⵏⵎⵏⴰⴹⵉⵏ ⴷ 

ⵜⴷⵖⵔⴰⵏⵉⵏ ⵉⵙⵎⵓⵏⵏ ⵉⵏⴳⵔ ⵜⴰⵢⵙⵉ ⵜⴰⴷⵍⵙⴰⵏⵜ ⴷ ⵓⴳⴰⵍⴰⵣ 

ⴰⴳⴰⵎⴰⵏ; 

- ⴰⵙⴹⵕⵚ ⵅⴼ ⵜⵉⵍⴰⵍⵜ ⵏⵏⵙ ⴳ ⵓⵙⵙⵉⴷⴼ ⵏ ⵉⵙⴰⵢⵔⴰⵔⵏ ⵏ 

ⵜⵎⴽⵜⵉⵜ ⵉⵜⵜⵓⵙⵔⴰⵙⵏ ⵙ ⵓⵙⵎⵀⵍ ⵏ ⵉⵙⵖⵍⴰⴼ ⵏ ⵓⵏⴳⵎⴰⵎ ⵏ 

ⵓⵙⵓⵎⵓ ⴷ ⵓⵎⵙⴼⵔⵓ ⵏⵏⴰ ⵉⴳⴰⵏ ⵢⴰⵏ ⵓⴳⵣⵣⵓⵎ ⵓⵔ ⵢⴰⵟⵟⵓⵏ 

ⴰⴽⴷ ⵜⵙⵏⵏⵉⵖⵉⵏ. 

ⵜⴰⵔⵏⴰⵡⵜ ⵏ ⵓⴳⵏⵙⴰⵙ ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ 

ⵉ ⵓⵙⵏⴰⵢ ⵏ ⵜⵙⵇⵇⵉⵎⵜ, ⵉⴷⴷⵖ ⵜⴻⵜⵜⵓⵡⵛⴰ ⵉ ⵓⵙⵇⵇⵉⵎ 

ⵜⵉⵍⴰⵍⵜ ⴳ ⵓⴹⴼⴼⵓⵕ ⵏ ⵓⵣⵣⴳⵉⵔ ⵏ ⵉⵙⵖⵍⴰⴼ ⵏ ⵓⵏⴳⵎⴰⵎ ⵏ 

ⵓⵙⵓⵎⵓ ⴷ ⵓⵎⵙⴼⵔⵓ, ⵙⴳⵉⵙⵏⵜ ⴰⵙⵖⵍⴼ ⵣⴷⵉⵏⵉⵏ ⵙ ⵓⵃⵟⵟⵓ 

ⵓⵎⵏⵉⴳ ⵏ ⵜⵎⴽⵜⵉⵜ, ⴷ ⵙ ⵓⵙⵢⵉⵍⵉ ⵏ ⵜⵙⵎⵉⴳⴰⵍ ⵉⵜⵜⵡⴰⴼⴽⴰⵏ 

ⵉ ⵓⵙⵇⵇⵉⵎ ⴳ ⵢⵉⴳⵔ ⵏ ⵓⴼⵔⴰⴳ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ 

ⵓⵙⴷⵓⵙ ⵏⵏⵙⵏ ⴷ ⵜⵏⴽⵔⴰ ⵙ ⵜⵓⵙⵙⵏⴰ ⵏ ⵉⵣⵔⴼⴰⵏ ⵏ ⵓⴼⴳⴰⵏ. 

